
IKISIRI
Utafiti huu ulihusika na kuchunguza athari za maendeleo ya sayansi na teknolojia katika kipera cha ngano za jamii ya Wasukuma wilayani Kahama. Utafiti ulikuwa na malengo mahsusi matatu ambayo ni: (1) Kubainisha ngano zitumikazo katika jamii ya Wasukuma wa Kahama mkoa wa Shinyanga; (2) Kubainisha umuhimu wa ngano katika jamii hiyo; na (3) Kubainisha athari ziletwazo na maendeleo ya sayansi na teknolojia katika ngano za jamii ya Wasukuma wa Kahama. Data za msingi za utafiti huu zilikusanywa kwa mbinu ya ushuhudiaji, mahojiano, na madodoso. Mjadala na uchambuzi wa data uliongozwa na nadharia ya naratorojia, huku programu za SPSS, na ATLAS.ti, zikitumika kuchambua data za madodoso. Matokeo ya utafiti yalionesha kuwa ngano ni sehemu muhimu ya urithi wa utamaduni wa jamii ya Wasukuma, hususan wa eneo la Kahama. Watafitiwa walionesha kuwa na uelewa mkubwa juu ya dhana ya ngano, ambapo walizitafsiri kama visakale au visasili vinavyowasilisha maadili, historia na utambulisho wa kiutamaduni. Pia, ngano hutumika kutoa mafunzo, kuonya, na kuburudisha, huku zikisaidia kuimarisha mshikamano wa kijamii na urithishaji wa maarifa kati ya vizazi. Aidha, matokeo yalibainisha makundi mbalimbali ya ngano yaliyotumika katika nyakati tofauti kama vile wakati wa kazi maalum, mavuno, masika, sherehe za harusi, na kumbukizi za mashujaa, ambapo ngano hizo zilitumika kama nyenzo muhimu za kufundishia mila, desturi na maadili ya jamii. Vilevile, Wasukuma walisisitiza umuhimu wa ngano katika kudumisha mshikamano wa kijamii na kuhifadhi lugha ya Kisukuma kupitia simulizi za kijadi. Hata hivyo, maendeleo ya sayansi na teknolojia yameathiri usimulizi wa ngano za kiasili, kwani teknolojia imewezesha kuhifadhi simulizi hizo kupitia majukwaa ya kidijitali na kusababisha kupungua kwa usimulizi wa moja kwa moja wa kijadi. Utafiti huu unahitimisha kuwa ngano ni urithi muhimu wa Wasukuma unaodumisha maadili, historia, na utambulisho wa kijamii, ingawa maendeleo ya sayansi na teknolojia yamebadili mbinu za usimulizi na uhifadhi wake. Aidha, huu utafiti unapendekeza jamii, taasisi za elimu, na wizara husika zihakikishe urithi huu unadumishwa kwa kufundisha na kuhifadhi ngano kupitia programu za elimu na teknolojia za kisasa bila kupoteza uhalisia wake wa kitamaduni.

[bookmark: _Toc213795944]SURA YA KWANZA
[bookmark: _Toc213795945]UTANGULIZI
[bookmark: _Toc213795946]1.1 Usuli wa Tatizo la Utafiti
Ngano ni kipera cha fasihi simulizi ambacho kina historia ndefu katika maisha ya mwanadamu (Sanga, 2021; Lukamika, 2022). Kipera hiki kimekuwa ni sehemu ya kutoa elimu na mafunzo kwa jamii katika nyanja mbalimbali za maisha ikiwemo uchumi, siasa, utamaduni na jamii (Wanjala, 2015a; Wanjala, 2020b; Okpewho, 2006) anaeleza kwamba, ngano ni kipera katika vipera vya hadithi ambapo vingine ni tarihi, vigano, visasili, soga na maghani. Mtaalamu Finnegan anaendelea kueleza kwamba, kupitia ngano, amali za jamii zimekuwa zikirithishwa kutoka kizazi kimoja kwenda kingine na dhamira zake huifikia jamii ipasavyo kupitia utendaji katika usimulizi. Utendaji wa fasihi simulizi unasemwa kuwa ni uti wa mgongo wa fasihi simulizi na kipera cha ngano kikiongoza kwa sifa ya utendaji (Mtega, 2021; Salim, 2015).   
Kipera cha ngano aghalabu kimekuwa kikitumiwa sana na babu na bibi kuwasimulia hadithi wajukuu zao hasa nyakati za usiku wakiwa wanaota moto (Senkoro, 2011; Simiyu, 2011). Katika usimulizi ndipo ile dhana ya utendaji inapojitokeza ambapo msimuliaji anatumia sauti yake katika kusimulia, kuuliza na kuulizwa maswali, hadhira kushangilia kwa kupiga makofi na vigelegele na fanani kutumia viungo vyake vya mwili kama mikono, macho, masikio na kichwa katika kukazia hoja (Mdowe, 2011). Maendeleo ya Sayansi na Teknolojia yana mchango adhimu katika kukuza na kuendeleza fasihi simulizi, ngano zikiwa ni miongoni mwao kwa namna chanya na hasi. Masuala ya utendaji ambayo yamezungumziwa katika ripoti hii yamepata mwelekeo mpya kulingana na maendeleo ya sayansi na teknolojia. Mtafiti alisukumwa kufanya utafiti huu ili kuona endapo kuna maendeleo yanayotokana na kukuwa kwa sayansi na teknolojia katika kipera cha ngano za wasukuma wa Wilaya ya Kahama. 
[bookmark: _Hlk163254498]Utafiti kuhusiana na maendeleo ya sayansi na teknolojia katika fasihi simulizi umefanywa na wataalamu mbalimbali wakiwa na malengo tofauti tofauti. Miongoni mwao ni Juma (2011) ambaye amechunguza athari chanya na hasi za maendeleo ya sayansi na teknolojia katika fasihi simulizi. Kwa upande wa athari chanya amebainisha kwamba, uhifadhi wa fasihi simulizi kwa sasa umekuwa mzuri na madhubuti ambapo kazi za fasihi simulizi zinahifadhiwa katika vinasa sauti, mitandao ya YouTube, Flash na CD, kutaja kwa uchache. Pia, uwasilishaji wa fasihi simulizi nao pia umepata mawanda mapana zaidi ambapo hivi sasa kazi za fasihi zinawasilishwa kupitia televisheni, redio, Makundi Sogozi, Ukurasa wa Uso, Instagramu na Tweeter, kutaja kwa uchache tu. Maendeleo ya sayansi na teknolojia yameifanya fasihi simulizi kuwa ni bidhaa yenye kutoa ajira kwa wanajamii wengi sana kuliko ilivyokuwa hapa awali na pia imewezesha ngano za jamii moja kusambaa kwa jamii nyingine kwa kiwango kikubwa sana ikilinganishwa na hapo zamani. Kwa upande wa mchango hasi, Juma (2011) alibaini kwamba ile dhana ya utendaji wa fasihi simulizi imebadilika sana na kupata sura nyingine na hivyo kupunguza ladha ya fasihi simulizi. Suala la umiliki pia limekuwa ni la mtu binafsi na siyo jamii nzima kama ilivyokuwa hapo awali. 
Kaishozi (2021) alifanya utafiti wa kuchunguza athari za maendeleo ya sayansi na teknolojia katika michezo ya watoto jijini Dodoma. Katika utafiti wake alibainisha kwamba, maendeleo ya sayansi na teknolojia yameleta mchango chanya na hasi katika fasihi simulizi hususan 
kipera cha michezo ya watoto. Kwa upande wa maendeleo chanya ni kwamba alibaini siku hizi watoto wanaweza kupata michezo mbalimbali kwa njia ya katuni na kucheza wakiwa nyumbani kwao wao wenywewe bila kucheza na watoto wengine wa jirani nje ya nyumba zao. Jambo hili pia, kwa upande wa uhasi mtafiti alionesha kwamba maendeleo ya sayansi na tenkolojia yanachangia katika kuwafundisha watoto umuhimu wa umoja na mshikamano katika jamii. Kupitia michezo ambayo walikuwa wakicheza kwa pamoja kwa namna moja au nyingine iliwasaidia kujifunza kushirikiana. Athari hii ilionekana baadae walipokuwa watu wazima kwa sababu walikuwa wakiishi kibinafsi kuliko kuishi kwa ushirikiano kama ilivyokuwa zamani. 
Watafiti mbalimbali kama vile Ngole na Henero (2006), walifanya utafiti wa ngano katika jamii ya Wasukuma nchini Tanzania, ambapo walijikita zaidi katika kufafanua namna jamii ya Wasukuma walitumia methali katika shughuli mbalimbali. Aidha, utafiti wa Jilala (2024) ulijikita zaidi katika matumizi ya ngoma ya asili ikiwa ni moja ya kisakale cha kabila la Wasukuma aliyokuwa akiifanya Ng’wanamalundi katika Wilaya ya Kwimba mkoani Mwanza. Watafiti wengine kama vile Senyamanza (2015) katika tathmini yake ya Mabadiliko ya Rara Mintarafu Maendeleo ya Jamii, aliripoti kuwa kuna matumizi makubwa ya soga na maghani katika jamii ya wasukuma kwa ujumla. Tafiti zilizoainishwa na watafiti mbalimbali hazikulenga kubainisha jinsi ngano inavyo weza kutoa mchango katika maisha ya kila siku ya jamii ya Wasukuma. Aidha, tafiti hizo zimeainisha mchango wa vipera mbalimbali vya fasihi simulizi nje ya ngano zilivyotumika katika jamii ya kisukuma.  Utafiti huu ulijikita kubainisha mchango wa ngano kama moja ya kipera cha fasihi simulizi katika jamii ya Wasukuma, na jinsi kinavyoweza kutumika katika zama za sayansi na teknolojia ili kuimarisha utamaduni wa jamii ya Kisukuma. Utafiti katika eneo la ngano za jamii ya Kisukuma katika zama za sayansi na teknolojia ni muhimu. Hii inatokana na ukweli kwamba ngano ni sehemu muhimu katika kudumisha mila na destuli kwa maisha ya Wasukuma na watanzania. Hivyo, urithi huu wa kitamaduni unahitaji kuhifadhiwa na kutumika kwa njia zinazofaa, huku ukilenga kuendelea kuwa na maana na umuhimu katika ulimwengu wa sasa unaoongozwa na teknolojia.
[bookmark: _Toc213795947][bookmark: _Hlk170278285]1.2 Tamko la Utafiti
Maendeleo ya sayansi na teknolojia ni kitu ambacho hakiepukiki katika maisha ya jamii kwa sababu ndiyo njia ya kukabiliana na changamoto mbalimbali za maisha. Sayansi na teknolojia huathiri kila kitu katika hali chanya na hali hasi kutegemea na muktadha wa jambo au kitu husika. Fasihi simulizi hususani kipera cha ngano ni miongoni mwa tanzu za fasihi simulizi ambazo zimepata athari chanya na hasi kutokana na maendeleo ya sayansi na teknolojia. Miongoni mwa wataalamu waliofanya utafiti na kuthibitisha athari za sayansi na teknolojia katika ngano na fasihi simulizi kwa jumla ni Mutembei (2006), Mrikaria (2007), Robin (2016), Ulusoy (2017) na Kaishozi (2021). Watafiti hawa wamebainisha namna sayansi na teknolojia ilivyoweza kuleta athari katika kipera cha ngano kwa ujumla. Hata hivyo, watafiti hawa hawakuweza kushughulikia namna sayansi na teknolojia inavyoweza kuleta athari katika ngano za jamii ya Wasukuma. Ingawa sayansi na teknolojia iliweza kuleta fursa nyingi kwa jamii ya Kisukuma, ni muhimu pia kubainisha athari zinazoweza kuletwa na maendeleo ya sayansi na teknolojia. Uelewa huu ungewezesha jamii ya Wasukuma kuchukua hatua za kulinda urithi wa kitamaduni wa jamii hii. Kukosekana kwa tafiti zilizofanywa katika kipera cha ngano za jamii ya Wasukuma kumeleta athari kubwa katika kuhifadhi na kuendeleza urithi wa kitamaduni, hivyo kuathiri vizazi vijavyo vya jamii hii. Utafiti huu ulikusudia kutafiti mchango wa maendeleo ya sayansi na teknolojia katika ngano za jamii ya Wasukuma waishio Kahama mkoani Shinyanga ili kubainisha athari zake. Utafiti wa namna hii haujawahi kufanywa katika eneo la kipera cha ngano cha fasihi simulizi kwa jamii ya Wasukuma. Hali hii imesababisha kupotea kwa urithi wa Kitamaduni, kudhoofika kwa utambulisho wa kitamaduni wa lugha ya Kisukuma na kupotea kwa hekima na maadili ya jadi, kutaja machache tu. Kufanyika kwa utafiti huu katika kipera cha ngano za jamii ya Wasukuma kwenye zama hizi za sayansi na teknolojia ni muhimu kwa kuhifadhi na kuendeleza urithi wa kitamaduni wa jamii hii. Utafiti huu utasaidia kuchangia katika maendeleo ya fasihi simulizi kwa jamii ya Wasukuma na elimu ya vizazi vijavyo.  
[bookmark: _Toc213795948]1.3 Malengo ya Utafiti
Utafiti huu ulikuwa na lengo kuu moja na malengo mahususi matatu
[bookmark: _Toc213795949]1.3.1 Lengo Kuu
Lengo kuu la utafiti ni kuchunguza athari ya maendeleo ya sayansi na teknolojia katika ngano za Wasukuma wa Kahama mkoani Shinyanga.
[bookmark: _Toc213795950]1.3.2 Malengo Mahususi
Malengo mahususi ya utafiti huu ni:
i. [bookmark: _Hlk194130191]Kubainisha ngano zitumikazo katika jamii ya Wasukuma wa Kahama mkoa wa Shinyanga.
ii. Kueleza umuhimu wa ngano katika jamii ya wasukuma wa Kahama mkoa wa Shinyanga.
iii. [bookmark: _Hlk174882602][bookmark: _Hlk200825403]Kubainisha athari ziletwazo na maendeleo ya sayansi na teknolojia katika ngano za jamii ya Wasukuma wa Kahama mkoani Shinyanga.
[bookmark: _Toc213795951]1.4 Maswali ya Utafiti
Utafiti huu uliongozwa na maswali matatu ambayo ni haya yafuatayo:
i. [bookmark: _Hlk172322198]Ngano zipi zitumiwazo na jamii ya Wasukuma wa Kahama mkoani Shinyanga?
ii. Je, ngano zina umuhimu gani katika maisha ya kijamii, kiutamaduni na kiuchumi ya Wasukuma wa Kahama?
iii. Athari gani zinasababishwa na uwepo wa maendeleo ya sayansi na teknolojia katika ngano za jamii ya Wasukuma wa Kahama mkoani Shinyanga?
[bookmark: _Toc213795952]1.5 Umuhimu wa Utafiti
Utafiti huu una umuhimu mkubwa katika kuelewa nafasi, maana na mchango wa ngano katika jamii ya Wasukuma, hususan katika eneo la Kahama, kwa kuzingatia athari za maendeleo ya sayansi na teknolojia katika kuhifadhi na kusambaza ngano hizo. Kupitia mawanda ya utafiti, matokeo yameonesha kuwa ngano si hadithi za kuburudisha pekee, bali ni chombo mahsusi cha kuhifadhi na kuendeleza utamaduni, mila, na maadili ya jamii ya Wasukuma. Ngano zimebainika kuwa nyenzo muhimu za kuhamasisha mshikamano wa kijamii, kutoa mafunzo ya maadili, na kurithisha maarifa kutoka kizazi kimoja hadi kingine, hivyo kuwa mhimili wa utambulisho wa kitamaduni wa jamii husika.
Kwa mujibu wa mawanda ya utafiti, uhusiano kati ya maendeleo ya sayansi na teknolojia na usimulizi wa ngano umeonesha pande mbili: moja, teknolojia imechangia kuhifadhi na kurahisisha upatikanaji wa ngano kupitia majukwaa ya kidijitali; na pili, imepunguza usimulizi wa ana kwa ana uliokuwa msingi wa mawasiliano ya kijadi. Hivyo, matokeo haya yanatoa dira ya jinsi jamii inaweza kutumia teknolojia kwa njia chanya katika kuhifadhi na kuendeleza urithi wa kifasihi bila kupoteza uhalisia wake.
Aidha, utafiti huu una mchango mkubwa kwa jamii, taasisi za elimu, na mashirika yasiyo ya kiserikali. Jamii inaweza kutumia matokeo haya kuimarisha utamaduni wake kupitia masimulizi ya ngano, wakati shule na vyuo vinaweza kuingiza maudhui ya ngano katika mitaala ili kuwajengea vijana uelewa wa urithi wa kifasihi na maadili ya kijamii. Vilevile, mashirika yasiyo ya kiserikali yanaweza kutumia matokeo haya kuanzisha miradi ya utunzaji na uendelezaji wa urithi wa kitamaduni kupitia njia za kisasa za kidijitali.
Kwa upande wa serikali, utafiti huu unatoa msingi wa sera zinazolenga kuhifadhi na kukuza tamaduni za asili, hasa kwa kuhimiza matumizi ya lugha ya Kisukuma na simulizi za kijadi katika kukuza utambulisho wa kitaifa. Matokeo haya pia yanasaidia katika kuimarisha umoja na mshikamano wa kijamii kupitia kuthamini na kuhifadhi urithi wa kifasihi wa makabila mbalimbali nchini.
Kwa ujumla, utafiti huu unatoa mwanga mpya kuhusu nafasi ya ngano katika maisha ya jamii ya Wasukuma na mchango wake katika mazingira ya kisasa yanayobadilika kwa kasi. Unasisitiza umuhimu wa kuunganisha elimu, teknolojia na jitihada za kijamii katika kuhifadhi na kuendeleza urithi wa ngano, ili kuhakikisha kwamba maadili, historia, na utambulisho wa kitamaduni wa Wasukuma vinaendelea kudumu kwa manufaa ya vizazi vya sasa na vijavyo.
[bookmark: _Toc213795953]1.6 Ufafanuzi wa Istilahi
Sehemu hii imefafanua bayana dhana ya Istilahi za ngano pamoja na sayansi na teknolojia kama inavyobainishwa katika kipengele cha 1.6.1 hadi 1.6.3.
[bookmark: _Toc213795954]1.6.1 Ngano
Ngano ni kipera katika utanzu wa hadithi unaopatikana katika fasihi simulizi. Sengo (1987) alibainisha kuwa ngano ni hadithi za kubuni ambazo husimuliwa kwa mtindo wa pauka pakawa kukiwa na fanani na hadhira kwa lengo la kufikisha ujumbe au dhamira maalumu. Ngano ni kipera cha hadithi ambacho huhusisha hadithi za kubuni na hutumia wahusika wanyama na wanadamu kwa lengo la kutoa mafunzo kwa jamii iliyokusudiwa na kwa namna ilivyokusudiwa (Mulokozi, 1996).  
[bookmark: _Toc213795955]1.6.2 Kipera cha ngano
[bookmark: _Toc213752517][bookmark: _Toc213753094][bookmark: _Toc213795956]Mkusanyiko wa simulizi, hadithi, au ngano zinazofundisha maadili, historia, na mila za jamii ya Wasukuma, zinazowasilishwa kwa njia ya usimulizi wa ana kwa ana au kupitia njia nyingine za kijadi
[bookmark: _Toc213795957]1.6.3 Urithi wa kitamaduni
Thamani, maarifa, desturi, mila, na maadili yaliyopitishwa kutoka kizazi kimoja hadi kingine ndani ya jamii, ikiwemo ngano, ngoma, vinyago, sanaa, na desturi za kijadi.
[bookmark: _Toc213795958]1.6.4 Mshikamano wa kijamii
[bookmark: _Toc213752520][bookmark: _Toc213753097][bookmark: _Toc213795959]Uhusiano wa karibu na ushirikiano miongoni mwa wanajamii unaosaidia kudumisha amani, mshikamano wa kifamilia na kijamii, na kuhifadhi maadili ya kijamii.
[bookmark: _Toc213795960]1.6.5 Sayansi
Sayansi ni maarifa yanayopatikana kwa kufanya vitendo, kutazama na kujaribu kweli zilizobainishwa na hazijathibitishwa (Maclachlan, 1999; Wa'njogu, 2017). Hivyo Sayansi ni istilahi muhimu katika utafiti wangu ambapo ilielezwa kuwa ni dhana inayohusu kufanya jambo kitaalamu zaidi kwa lengo la kuleta tija na ufanisi. Kwa ujumla, Sayansi inahusisha ubunifu na ugunduzi ambao husaidia katika kulifahamu jambo vizuri na kutoa nyenzo za kulifanya jambo hilo vizuri zaidi kuliko ambavyo limekuwa likifanyika huko awali. Hata hivyo, si mara zote sayansi huwezesha jambo kufanyika vizuri zaidi, yapo mazingira ambayo mambo hufanyika vizuri zaidi kiasili kuliko kutumia matokeo ya kisayansi. Katika muktadha wa utafiti wangu, sayansi iliyorejelewa ni ile ya kuiwasilisha ngano kwa namna ambayo ni ya kisasa kwa kutumia vifaa maalumu ambavyo ndiyo huitwa teknolojia.
[bookmark: _Toc213795961]1.6.6 Teknolojia
Teknolojia ni elimu inayohusu uhandisi, ufundi, ujenzi na mbinu za uzalishaji wa vifaa na huduma katika jamii (Negoescu na Bostina-bratu, 2016). Teknolojia ni utengenezaji, mabadiliko, matumizi, na maarifa ya vifaa, mashine, mbinu, ustadi, mfumo, na njia za uandalizi, ili kutatua tatizo, kuboresha changamoto iliyopo, kufikia lengo, na shughuli zilizokusudiwa au kufanya kazi kwa malengo maalum (Pearce, 2019).  Kwa jumla, teknolojia ni istilahi inayorejelea nyenzo za kisasa za ufanyaji kazi ambazo ni zao la ubunifu na ugunduzi. Katika uga wa fasihi simulizi, teknolojia ilirejelea vinasa sauti, redio, televisheni, flash na mitandao ya kijamii ambayo kwayo fasihi simulizi huhifadhiwa na kuwasilishwa. Hii ni tofauti na zamani ambapo fasihi simulizi, ngano ikiwemo zilikuwa zinahifadhiwa kichwani na kuwasilishwa kwa njia ya masimulizi ya mdomo.
[bookmark: _Toc213795962]1.6.7 Usimulizi wa kijadi
Njia ya kuwasilisha simulizi, hadithi, au ngano kutoka mtu mmoja kwenda kwa wengine kwa maneno, mara nyingi bila maandiko, na mara nyingi ikihusisha ibada, sherehe, au mafunzo ya kijamii.
[bookmark: _Toc213795963]1.7 Mipaka ya Utafiti
Utafiti huu ulijikita katika kubainisha athari zitokanazo na maendeleo ya sayansi na teknolojia katika matumizi ya ngano za jamii ya Wasukuma wa mkoa wa Shinyanga.  Mtafiti alichangua Halmashauri ya Mji wa Kahama kwa sababu ameishi na kusomea eneo hilo kwa zaidi ya miaka 30. Hivyo anauelewa mpana wa mila na desturi za jamii ya Wasukuma wa eneo hilo. Aidha, Kahama ni eneo lenye historia ya watemi maarufu kama vile Ibhambangulu, na Kasase ambapo matumizi ya ngano zao husimuliwa katika jamii hiyo. Sambamba na hilo, uwepo wa nyayo za Mwanamalundi katika moja ya jiwe lililoko Kahama na Bao alilokuwa akichezea Mwanamalundi na wenzake kunafanya matumizi ya kipera cha ngano kushamili katika eneo hilo la Kahama. Hivyo, Kahama palikuwa mahali pazuri pa kufanya utafiti wa aina hii na kupata matokeo ya kuaminika. 
Aidha, mtafiti alijikita zaidi kubainisha athari mbalimbali katika muktadha wa maendeleo ya sayansi na teknolojia katika usimuliaji wa ngano katika jamii ya Wasukuma wa Kahama mkoani Shinyanga. Eneo la utafiti la Kahama ni kiwakilishi cha jamii zote za Wasukuma hususan mikoa inayo zungumza lugha ya kisukuma nchini Tanzania. 
1.8 [bookmark: _Toc213795964]Mpangilio wa Tasinifu 
Sura hii imewasilisha usuli wa tatizo la utafiti ambao umeweka msingi wa kipera cha ngano katika fasihi simulizi.  Msingi uliojengwa na usuli  wa utafiti huu umeweza kuonesha pengo lililomfanya mtafiti kubainisha tamko la utafiti, malengo na  maswali ya utafiti ambayo yamejikita katika kubainisha ngano zitumikazo katika jamii ya Wasukuma pamoja na athari ziletwazo na maendeleo ya sayansi na teknolojia katika ngano za jamii ya Wasukuma wa Kahama mkoani Shinyanga. Umuhimu wa utafiti huu umebainishwa vema ikiwa ni pamoja na kubainisha athari chanya na hasi za maendeleleo ya sayansi na teknolojia katika ngano za jamii ya wasukuma, mikakati ya kukabiliana nayo pamoja ujenzi wa maarifa yatokanayo na matumzi ya nadharia za kifasihi katika ngano za lugha ya kisukuma. Istilahi za ngano, sayansi na teknolojia zimefafanuliwa katika sura hii ikiwa ni pamoja na kuonesha mipaka ya utafiti huu. Kwa lengo la kuimarisha msingi wa utafiti huu, mapitio ya kazi tangulizi pamoja na mkabala wa kinadharia umewekwa vizuri katika sura ya pili.


[bookmark: _Toc213795965]SURA YA PILI
[bookmark: _Toc213795966]MAPITIO YA KAZI TANGULIZI NA MKABALA WA KINADHARIA
[bookmark: _Toc213795967]2.1 Utangulizi
Sura hii inalenga kuonesha mapitio ya kazi tangulizi mbalimbali za fasihi  ikiwa ni pamoja na mikabala ya nadharia za fasihi zinazojenga msingi wa utafiti huu. Sura hii imegawanyika katika sehemu sita ikianza na utangulizi katika sehemu ya kwanza. Aidha,  dhana ya ngano za jamii ya Wasukuma, athari ya maendeleo ya sayansi na teknolojia katika ngano za jamii ya Wasukuma, mkabala wa nadharia ya Naratolojia, pengo la maarifa na hitimisho zimeoneshwa katika sehemu ya pili, tatu, nne, tano na sita mtawalia.
[bookmark: _Toc213795968]2.2 Dhana ya Ngano za Jamii ya Wasukuma
Utafiti na maelezo kuhusu ngano umetolewa na wataalamu mbalimbali wa fasihi katika vitabu, makala na tasinifu. Matteru (1983) anaeleza kwamba, ngano ni kipera maarufu katika fasihi simulizi ambacho ndicho kilichobeba utanzu wa hadithi. Fasihi simulizi ina vipera zaidi ya kimoja ambapo ngano ndicho kipera mama. Mawazo haya ni sahihi kabisa na yanatusaidia kufungua uelewa wetu kuhusiana na nafasi ya ngano katika utanzu wa hadithi. 
[bookmark: _Hlk163256019]Mawazo ya Matteru (1983) ni muendelezo wa mawazo ya Finnegan (1970) ambaye alifanya utafiti na kuandika kitabu chenye anuani Oral Literature in Africa, anakiri kwamba ngano ni kipera kikubwa katika fasihi simulizi. Upekee wa ngano za Kiafrika na zile za jamii nyingine nje ya bara la Afrika ni utendaji na suala la kuingiliana kwa tanzu ndani ya ngano. Kuhusu utendaji wa fasihi simulizi na hasa ngano, Finnegan (1970) ameonesha kuwa utendaji ni uti wa mgongo wa fasihi simulizi ya Kiafrika. Kwa upande wa kuingiliana kwa tanzu, anaeleza kwamba ni jambo la kawaida kukutana na semi, maigizo, nyimbo, matambiko na vichekesho katika kipera cha ngano. Lengo la utendaji na kuingiliana kwa tanzu ni kuhakikisha ujumbe uliodhamiriwa kuifikia hadhira unaifikia kwa hakika. Mawazo haya yalichukuliwa kwa kuwa yalisaidia kuongeza umakini wa mtafiti wakati wa kuchunguza mchango wa maendeleo ya sayansi na teknolojia katika ngano za jamii ya Wasukuma wa Kahama Mkoa wa Shinyanga. 
Sengo (1987) alifanya utafiti na kuandika juu ya dhima za fasihi simulizi na miongoni mwa vipera alivyowasilisha dhima zake ni ngano. Katika kazi yake hiyo alibainisha kwamba, dhima ya fasihi simulizi ni kufunza, kuadili, kuelimisha, kukosoa na kuburudisha kutaja kwa uchache. Hakika hizi ndizo dhima maarufu za fasihi simulizi tangu enzi na enzi na huenda kutokana na maendeleo ya sayansi na teknolojia ambayo tunayo hivi sasa kuna mabadiliko au mwendelezo wa dhima hizi katika ngano. Utafiti huu ambao ulikusudiwa kuchunguza mchango wa maendeleo ya sayansi na teknolojia katika ngano za jamii ya Wasukuma wa Kahama Mkoa wa Shinyanga, umesaidia kutoa majibu ya hoja ya maendeleo ya dhima za fasihi simulizi.
[bookmark: _Hlk163307807]Vile vile, Njogu na Chimerah (1999) wanaunga mkono mawazo kwamba, ngano ni kipera mama katika utanzu wa hadithi na sifa yake kuu ni kutumia wahusika wanyama katika kufikisha ujumbe kwa hadhira iliyokusudiwa. Wahusika maarufu katika ngano ni sungura na fisi ambapo Sungura husawiriwa kama kiumbe mjanja mwenye werevu wa hali ya juu na fisi husawiriwa kama kiumbe ambaye si mwerevu huweza kudanganywa wakati wote. Kimsingi, huyu anaitwa ni mhusika bapa ambaye anakuwa na sifa moja tu na hakuwi wala kubadilika kulingana na mabadiliko yanayotokea katika mazingira yake. Hata hivyo, katika maisha ya siku hizi mhusika wa aina hii anakosekana katika jamii na hivyo kuwa na mhusika jumui yaani mwenye sifa ya ujanja, wema, werevu na kinyume cha sifa hizi pia. Haya yote ni mabadiliko yanayotokana na maendeleo ambayo jamii imefikia hivi sasa. Mawazo haya yalisaidia kuutambulisha utafiti huu kwa sababu umegusia maendeleo kuwa ni kitu kinacholeta mabadiliko katika jamii. 
[bookmark: _Hlk163308093]Kwa ujumla kazi za Njogu na Chimerah (1999) zilijikita zaidi katika kuweka dhana za ngano katika fasihi simulizi na uchoraji wa tabia za wahusika wa fasihi simulizi, hususan wahusika bapa wenye tabia za aina moja zisizobadilika katika jamii. Kwa upande mwingine, Wamitila (2003) anazungumzia utanzu wa hadithi na vipera vyake na kukitaja kipera cha ngano kuwa ndicho msingi wa utanzu wa hadithi na kwamba hapo kale kilisimuliwa kwa kurejelea wahusika wanyama kwa lengo la kujenga sitiari kwa hadhira. Watoto wanapenda sana wanyama na hupenda kutaka kusikia au kujua wanyama wanafanya nini. Hivyo, wahusika na mandhari ya porini katika ngano husaidia katika kukuza fantansia ya watoto na hivyo kukuza uelewa wao wa mambo mbalimbali katika maisha kwa urahisi zaidi. Ngano zilikuwa na lengo la kuwafanya watoto kuwa na uwezo wa kufikiri na kuwa wabunifu wawapo shuleni, huwaongezea uelewa wa masomo mengine. Maendeleo ya sayansi na teknolojia yalitajwa kuwa na athari chanya na hasi katika kipera cha ngano. Hivyo, kazi nyingi za Mtunzi Wamitila (2003) zinahusisha zaidi tabia za wahusika katika utanzu wa hadithi na vipera vyake, hususan wahusika wa aina ya Wanyama wanaochorwa kwa umbo la binadamu kuwasilisha ujumbe maridhawa na unaovutia hadhira.

[bookmark: _Toc213795969]2.3 	Athari ya Sayansi na Teknolojia Katika Matumizi ya Ngano za Jamii ya Wasukuma
[bookmark: _Hlk163308712]Wanazuoni kama vile Kasiga na Luhwago (2020), pampja na Mrikaria (2007) walifanya tafiti na kuandika makala yaliyohusu “Fasihi simulizi na teknolojia mpya,” ambapo alibainisha kwamba kutokana na maendeleo ya sayansi na teknolojia katika jamii ya leo hii kumekuwa na makundi matatu ya fasihi ambayo ni fasihi ya zamani, fasihi ya kileo au kisasa na fasihi ijayo. Maelezo haya  yanakubaliana na ukweli kwamba maendeleo ya sayansi na teknolojia yana athari chanya na hasi katika fasihi simulizi na athari hizo hujitokeza katika uwasilishaji, uhifadhi, umiliki, usimuliaji na ushirikishwaji wa hadhira. Ngano za jamii ya Wasukuma wa Kahama Mkoa wa Shinyanga ni sehemu ya fasihi simulizi ambayo imeathiriwa na maendeleo ya sayansi na teknolojia. 
[bookmark: _Hlk174868528]Kwa uapnde mwingine, kazi ya Senkoro (2011), Sululu, Wafula, na Maitaria, (2021). zilijikita zaidi katika kuainisha tanzu za fasihi na vipera vyake. Tafiti za wanazuoni hawa zilibainisha tanzu za fasihi simulizi. Miongoni mwa tanzu walizowasilisha ni hadithi, semi, ushairi na sanaa za maonesho. Katika utanzu wa hadithi walibainisha vipera kadhaa na moja kati ya vipera hivyo ni ngano. Hivyo, kazi za wanazuoni hao zilileta uelewa mpana wa ngano kama moja ya kipera katika utanzu wa hadithi na umuhimu wake katika jamii.  
[bookmark: _Hlk163309254]Naye Juma (2011) alifanya utafiti wa kuchunguza athari chanya na hasi za maendeleo ya Sayansi na teknolojia katika fasihi simulizi. Matokeo ya utafiti wake yalibainisha kwamba, maendeleo ya sayansi na teknolojia yameifanya fasihi simulizi kuwa bidhaa ambayo sasa ni ajira kwa watu (Kasiga & Luhwago, 2020), tofauti na ilivyokuwa katika kipindi kabla ya maendeleo haya ya sayansi na teknolojia. Pia, amebainisha kwamba, fasihi simulizi inahifadhiwa katika vyombo vya kisasa na inaweza kuwasilishwa mahali popote ambapo kuna umeme na upatikanaji wa vifaa vya kielektoniki kama redio, televisheni na simu janja za sukanu. Ngano ambayo ni ya jamii moja ambayo hapo kale ilikuwa inafahamika katika jamii hiyo tu, hivi sasa inaweza kufahamika hata ulimwenguni kote. Haya ni sehemu ya mafanikio ya fasihi simulizi kutokana na maendeleo ya sayansi na teknolojia ambayo yamefikiwa katika jamii. 
Katika upande wa athari hasi, mtafiti Juma alibaini mambo kadhaa ikiwemo kuwepo kwa mabadiliko ya uhai wa wahusika wa kipera cha ngano kwenye fasihi simulizi. Mbadiliko haya ya uhai wa wahusika yaliwafanya kupata uhai mpya na kupoteza ile sifa ya uhai wa awali ambapo hadhira na fanani walionana ana kwa ana. Sifa hii imetoweka kwa sababu ya maendeleo ya sayansi na teknolojia yamewatenga fanani na hadhira. Kabla ya maendeleo ya sayansi na teknolojia, usimulizi wa ngano ulifanywa kwa hadhira na fanani kuwa sehemu moja ambapo hata utendaji uliweza kujitokeza na kuchukuwa nafasi yake (Faustine, 2020). Kwa sasa hali haiko hivyo hususan katika maeneo ya mijini na hata vijijini ambapo tayari kuna umeme na mtandao wa Intanenti.
[bookmark: _Hlk163310159]Robin (2016) katika utafiti wake anabainisha kwamba usimulizi wa hadithi kwa njia za kidijitali una mchango mkubwa katika kufanikisha ufundishaji na ujifunzaji kwa wanafunzi. Usimuliaji wa hadithi kwa njia hizo za kidijiti humwezesha mwanafunzi kila mmoja kusikiliza kwa wakati wake hadithi fulani aliyoelekezwa na mwalimu na kuweza kujifunza mambo mbalimbali yanayohusiana na masomo au mazoezi ambayo mwanafunzi amepewa na mwalimu wake. Hakika huu ni mchango chanya wa maendeleo ya sayansi na teknolojia ambao umewezesha hadithi ama ngano kuweza kusimuliwa kidijitali na wanafunzi kusikiliza wakiwa peke yao bila ya kuwa na msimuliaji ana kwa ana. Ingawa hii inaweza kutazamwa kama athari hasi kwa upande fulani, lakini ni athari chanya kwa upande mwingine. Mtafiti huyu alijielekeza zaidi katika kuangalia athari chaya na hasi katika tendo la ufundishaji na ujifunzaji kwa mwanafunzi kwa kutumia teknolojia. 
[bookmark: _Hlk163310296]Nao Yamac & Ulusoy (2017) walitazama matokeo ya maendeleo ya kidijitali katika usimuliaji wa hadithi katika kujifunza kuandika wanafunzi wa darasa la tatu. Katika utafiti wake huo amebainisha kwamba, usimuliaji wa hadithi kwa njia za kidijitali huwawezesha wanafunzi kukuza ujuzi na maarifa katika kujifunza kuandika. Hii inatokana na ukweli kwemba, msimuliaji katika dijiti husimulia na kutoa mifano ya kuandika ambayo kwayo mwanafunzi huiga na kisha kuelewa na kujenga uwezo. Matokeo ya utafiti wa wataalamu hawa ni muafaka katika utafiti huu kwa sababu umeonesha uhusiano wa moja kwa moja kuhusu mchango wa sayansi na teknolojia katika fasihi simulizi - athari chanya na hasi.
[bookmark: _Hlk163310459]Mtafiti mwingine ambaye ameshughulikia fasihi simulizi ni Kaishozi (2021) ambaye alichunguza mchango wa maendeleo ya sayansi na teknolojia katika michezo ya watoto katika jiji la Dodoma. Utafiti wake ulibaini kwamba, michezo ya watoto waliyokuwa wakicheza kabla ya maendeleo ya sayansi na teknolojia imeathiriwa sana. Kwa mfano, anaeleza kwamba hivi sasa michezo mingi ya watoto imeweka katika mfumo wa katuni ambazo huoneshwa kupitia televisheni na mitandao ya kijamii. Pia, ipo michezo ambayo inaitwa game nayo pia inapatikana katika simu za sukanu na midoli ya watoto ya kuchezea ya kielektroniki (Munyengabire, 2024). Haya ni maendeleo lakini yamewafanya watoto kucheza kibinafsi kuliko kucheza kwa pamoja kama ilivyokuwa hapo zamani. Hali hii inawajenga watoto kuwa na tabia ya ubinafsi hata wanapokuwa watu wazima kwa sababu hawakuzoeshwa kucheza na wenzao. Kitendo cha watoto kucheza katika makundi ni njia nzuri sana ya kuwajenga katika kukuza tabia ya mashirikiano hata wanapokuwa watu wazima.
[bookmark: _Hlk163312376][bookmark: _Hlk163312416][bookmark: _Hlk163312439]Uchambuzi wa kazi zilizosanwa na watafiti mbalimbali umebaini uwepo wa mwelekeo tofauti kwa kila mtafiti kulingana na malengo ya utafiti wake. Kazi za Senkoro (2011)   na Kasiga na Luhwago (2020) zilijikita zaidi katika uchoraji wa tabia za wahusika bapa wa tanzu za fasihi simulizi, hususan katika vipera vyake ikiwemo na kipera cha ngano, ambapo wanyama wanaochorwa kwa umbo la binadamu kuwasilisha ujumbe maridhawa na unaovutia hadhira. Utafiti wa Mrikaria (2007) ulijielekeza zaidi katika kubainisha athari za maendeleo ya sayansi na teknolojia katika fasihi simulizi ya jamii ya leo na kubaini uwepo wa makundi matatu ya fasihi ambayo ni fasihi ya zamani, fasihi ya kileo au kisasa na fasihi ijayo. Athari ya sayansi na Teknolojia imeifanya fasihi simulizi kuwa bidhaa ambayo sasa ni ajira kwa watu tofauti na ilivyokuwa katika kipindi kabla ya maendeleo haya ya sayansi na teknolojia (Juma, 2011), na yenye kufanikisha ufundishaji bora wa wanafunzi wa ngazi mbalimbali (Robin, 2016; Kaishozi, 2021; Yamac & Ulusoy, 2017). Uchambuzi huu wa Kazi tangulizi za wataalam mbalimbali wa fasihi simulizi haujabaini kazi zilizojielekeza kwenye kubaini athari za sayansi na tenkolojia kwenye kipera cha ngano kwa kabila la wasukuma wa Kahama, mkoani Shinyanga. 
[bookmark: _Toc213795970][bookmark: _Hlk174975762]2.4 Mkabala wa Kinadharia: Nadharia ya Naratolojia
Nadharia ni mwongozo unaoeleza na kuelekeza namna kitu fulani kinavyotakiwa kuwa au kingepaswa kuwa. Utafiti huu uliongozwa na nadharia ya Naratolojia katika kuchunguza athari za sayansi na teknolijia ya kazi za fasihi. Kazi ya fasihi huchunguzwa kwa kina ili kupata uhakika wa jambo au maudhui na kufafanua vipengele vya lugha kama ilivyotumika.  Naratolojia ni nadharia ya uhakiki wa kazi za fasihi inayotokana na nadharia ya Umuundo iliyoasisiwa na De Saussure (1966). Nadharia hii inahusu uandishi na uchambuzi wa kazi za fasihi simulizi ambazo kwa kiasi kikubwa ndizo zenye utajiri wa vipengele vya kisimulizi. 
Nadharia ya naratolojia inamisingi muhimu inayo akisi mbinu, kanuni na mifumo inayohusiana na uandishi na uwasilishaji wa hadithi (ngano) katika jamii yeyote. Baadhi ya misingi hiyo ni “hadithi”. Huu ni uwasilishaji wa matukio na mambo yaliyopangwa kwa mpangilio maalum. Nadharia ya naratolojia ilichunguza jinsi matukio haya yalivyounganishwa ili kuunda muundo wa hadithi (Kitheka, 2022). Msingi mwingine ni mtindo wa Hadithi. Hii ni mbinu ya namna ya kueleza hadithi. Mbinu hii inaweza kuwa ya moja kwa moja ambapo mwandishi anazungumza moja kwa moja na msomaji, au kwa kupitia wahusika (indirect) ambapo hadithi inaelezwa kupitia macho ya wahusika.
Msingi mwingine wa nadharia ya naratolojia unajulikana kama msimu (Osango, Mbatiah & Timammy, 2024), ambapo msingi huu unahusiana na jinsi hadithi inavyosimuliwa. Aidha, mzunguko wa hadithi, ni msingi mwingine wa nadharia ya naratolojia ambao unahusu mpangilio wa matukio katika hadithi. Mzunguko huu unaweza kuwa na sehemu kama utangulizi, maendeleo, kilele, na mwisho. Nadharia ya naratolojia ilichunguza jinsi sehemu hizi zilivyoshikamana ili kuunda muundo wa hadithi. Sambamba na misingi hiyo, ipo misingi mingine ijulikanayo kama kipande cha hadithi, ambapo msingi huu unaelezea matukio yanayokua ndani ya hadithi. Ni muhimu kuelewa jinsi kipande cha hadithi kinavyokuwa na maendeleo na jinsi kinavyoathiri muktadha wa jumla wa hadithi. Aidha, mwelekeo wa hadithi ni moja ya misingi ya nadharia ya naratolojia unaohusu sauti na mtindo wa lugha iliyotumika katika hadithi. Nadharia ya naratolojia ilichunguza jinsi sauti hii ilivyoathiri tafsiri na hisia ya hadithi (Kwaka, 2018). Mwisho, kabisa ni mbinu za kielezi ni msingi wa nadharia ya naratolojia ihusuyo mbinu za kiufundi zinazotumika katika uandishi wa hadithi, kama vile matumizi ya kumbukumbu, kurudi nyuma, na kutoa muktadha wa nyuma. 
De Saussure alipendekeza mtazamo mipya kuhusu lugha. Tofauti na wataalamu wengine wao walioshughulikia historia na sura maalum za lugha Fulani, Saussure alivutiwa na miundo inayohimili lugha zote, huku akionyesha kuwa lugha zote za ulimwengu zaweza kutathiminiwa kwa kaida maalum za muundo. Kwa hiyo ili kuijua jamii na kupata maana mwafaka lazima kuchunguza muundo wake wa ndani ambao hupatikana katika kila jamii ya wanadamu. Kwa hiyo hata katika kuielewa fasihi lazima tuifahamu lugha yake. Nadharia ya umuundo husisitiza vipengele vya kazi ya sanaa, jinsi vinavyohusiana hadi kukamilisha kazi. Huangalia namna sehemu mbalimbali za kazi ya sanaa zilivyofungamana. Hata hivyo, hii haina maana kuwa kazi za fasihi andishi haziwezi kuchambuliwa kwa kutumia nadharia hii. Kazi za fasihi andishi ambazo ndani yake mna vipengele vya kifasihi simulizi huchambuliwa kwa kutumia nadharia hii. Bal (1997) anaeleza kuwa, nadharia ya Naratolojia ni nadharia inayohusika katika kuchunguza mfumo mzima wa kazi ya fasihi, mbinu zilizotumika katika kujenga fani na maudhui ya kazi ya fasihi, namna kazi hiyo ilivyowasilishwa na ilivyopokelewa.
Maelezo ya Bal (1997) yanaonesha kuwa nadharia ya Naratolojia inahusika sana katika kujenga wahusika, mtindo, muundo, mandhari na matumizi ya lugha katika kazi ya fasihi (Massoud, 2018). Hii ni sawa na kusema kuwa, tunapoona wahusika wa kifasihi simulizi kama mazimwi, mashetani, majini, wadudu, ndege, miti na wanyama wakijitokeza katika kazi za fasihi andishi (Luhwago, 2019), tunasema kuwa kazi hiyo imejengwa kupitia nadharia ya Naratolojia. Kama hivyo ndivyo, nadharia ya Naratolojia pia inaweza kutumika kuchambua kazi kama hiyo.
Umberto (1976) anaeleza kuwa, kazi za fasihi simulizi huwasilishwa kwa kufuata na kuzingatia kanuni maalumu. Kwa mfano, hadithi za ngano huanza kusimuliwa kwa fomula maalumu na pia humalizwa kusimuliwa kwa fomula maalumu. Ngano nyingi huanza kusimuliwa kwa msimuliaji kuanza na maneno kama “paukwa… pakawa, hapo zamani za kale, hadithi … hadithi” na kadhalika. Lengo kuu la matumizi haya ya fomula ni kuvuta usikivu wa hadhira katika kusikiliza hadithi.
Kwa ujumla, nadharia ya naratolojia ilitumika kama chombo kikuu cha kinadharia katika utafiti huu, ikitoa mwongozo wa kina wa kuchunguza na kuelewa muundo, mantiki, na maana ya ngano za Kisukuma. Nadharia hii ilirahisisha uchambuzi wa vipengele mbalimbali vya hadithi, ikiwemo uundaji na maendeleo ya wahusika, mandhari, matukio, mtindo wa lugha, mbinu za kuwasilisha simulizi, na mbinu za kijadi za kuhifadhi na kusambaza ngano. Kwa kutumia nadharia ya naratolojia, utafiti huu uliweza kubaini jinsi ngano zinavyowasilisha maadili, historia, na utambulisho wa kijamii, na pia namna zinavyofanya kazi katika kudumisha mshikamano wa kijamii na urithi wa kifasihi kati ya vizazi.
Aidha, nadharia hii iliwezesha uchambuzi wa kina wa athari za maendeleo ya sayansi na teknolojia katika usimulizi wa ngano, ikiwa ni pamoja na namna teknolojia za kidijitali zinavyoweza kuhifadhi simulizi, lakini pia kubadilisha au kupunguza ushiriki wa ana kwa ana wa kijadi. Kwa kuzingatia vipengele hivi, uchambuzi ulijumuisha kuangalia mabadiliko katika mbinu za kuwasilisha simulizi, matokeo ya kijamii na kitamaduni ya mabadiliko hayo, na jinsi jamii inavyokabiliana na changamoto za uhifadhi wa urithi wa kifasihi katika zama za kisasa.
Mbali na tafiti zilizopita, kama kazi za Omary (2015) zilizoonyesha matumizi ya mianzo na miisho ya kifomula katika mashairi ya Euphrase Kezilahabi, nadharia ya naratolojia ilirahisisha kuchambua kwa kina vipengele vya kifasihi na kijamii vya ngano za Kisukuma, ikiwemo muundo wa hadithi, uhusiano kati ya wahusika na matukio, mandhari ya kijamii na kihistoria, na mtindo wa lugha unaoonyesha maadili na historia ya jamii. Kwa hivyo, nadharia hii ilifanya iwezekane kuunganisha uchambuzi wa kitaalamu wa fasihi na mafunzo ya kijamii na kitamaduni, huku ikitoa mwanga mpana juu ya mchango wa ngano katika kuendeleza, kuhifadhi, na kusambaza urithi wa Kisukuma katika zama za maendeleo ya sayansi na teknolojia.

Mapitio ya kazi tangulizi yameonesha kwamba utafiti kuhusu kipera cha ngano katika utanzu wa fasihi simulizi umefanywa na wataalamu mbalimbali wakiwa na malengo tofauti yaliyomahususi ya utafiti wao wakiwemo Njogu na Chimerah (1999), Senkoro (2011), Wamitila (2003), Mrikaria (2007), Robin, 2016, Kaishozi, 2021, Yamac na Ulusoy, 2017 na Juma, 2011, na wengineo. Hata hivyo, tafiti hizi hazikujielekeza kwenye athari za sayansi na teknolojia ya kipera cha ngano kwa makabila yaliyomengi, likiwemo kabila la wasukuma. Kutokuwepo kwa tafiti katika kipera cha ngano za Kisukuma kunaleta pengo kubwa katika maeneo mbalimbali ya kijamii, kitamaduni, kitaaluma, na hata kimaendeleo. Baadhi ya mambo hayo ni kama vile kupoteza maarifa ya asili yaliyomo kwenye ngano za Kisukuma, na kuwepo kwa pengo katika utafiti wa kitamaduni. Vilevile ngano nyingi za Kisukuma zilisimuliwa kwa lugha ya Kisukuma. Bila utafiti wa ngano hizi, lugha ya Kisukuma inaweza kukosa nyenzo muhimu za kuitumia na kuiendeleza na hivyo kuchangia kuzorota kwa lugha hii na utamaduni wa jamii ya Kisukuma. 
Aidha, bila utafiti, jamii ya Wasukuma itakosa mikakati ya kukabiliana na athari za teknolojia katika ngano zao. Hii inaweza kusababisha kupotea kwa uhalisia wa ngano hizi au kubadilika kwa njia zisizohitajika. Utafiti unatoa fursa ya kuunganisha utamaduni wa Kisukuma na maendeleo ya sayansi na teknolojia kwa njia inayohifadhi urithi wa kitamaduni. Ngano ni nyenzo muhimu katika kulinda utambulisho wa kitamaduni dhidi ya utandawazi. Kutokuwa na utafiti wa kipera cha ngano katika jamii na wasanii wa Kisukuma, kunaweza sababisha uwepo wa changamoto kubwa ya kukabiliana na utandawazi. Changamoto hii inaweza kuruhusu ushawishi wa tamaduni za kigeni kupenya na kudhoofisha utamaduni wa asili. Aidha, wasanii na wabunifu wa Kisukuma watakosa nyenzo na msukumo wa kutumia ngano hizi katika kazi zao. Kukosekana kwa msukumu huu, kutapunguza ubunifu katika sanaa na utamaduni wa Kisukuma, hivyo, kuwepo pengo la maarifa. Pia, utafiti huu ulijielekeza kuchunguza athari za maendeleo ya sayansi na teknolojia katika kipera cha ngano kwa Wasukuma wa Kahama ili kuziba pengo la maarifa lililobainishwa.

Mapitio ya kazi tangulizi na mkabala wa kinadharia ni sura muhimu katika utafiti ambao ulimpatia mtafiti uhalali wa kufanya utafiti wake kwani uliwezesha kubainishwa kwa pengo la maarifa. Sura hii imebainisha uwepo wa pengo la maarifa ambapo mpaka kufikia hivi sasa hakuna mtaalamu au mtafiti hata mmoja ambaye ameshughulikia ngano za jamii ya Wasukuma wa Kahama Mkoa wa Shinyanga. Hivyo, mtafiti amechunguza mchango wa maendeleo ya sayansi na teknolojia katika ngano za jamii ya Wasukuma wa Kahama kwa kutazama mchango chanya, hasi na mapendekezo ya kukabiliana na athari hasi za sayannsi na teknolojia katika ngano za jamii hiyo. Nadharia ya Naratolojia imefafanuliwa vema jinsi ilivyotumika katika kukusanya na kuchambua data za utafiti. Kwa lengo la kubainisha mpango mzima wa utafiti huu, mbinu za utafiti zilizotumika zimechambuliwa na kuoneshwa vema katika sura ya tatu.

Sura hii inalenga kubainisha Mbinu za Utafiti ziliztumika katika utafiti huu. Sura imegawanyika katika sehemu kumi na moja (11) ikianza na utangulizi. Usanifu wa utafiti, eneo la utafiti na kundi lengwa, vimeoneshwa katika sehemu ya pili, tatu na nne kwa kufuatana. Aidha, sampuli na usampulishaji, aina ya data zilizokusanywa, mbinu za kukusanyia data, mbinu za uchambuzi wa data, usahihi wa data na maadili ya utafiti vimebainishwa katika sehemu ya tano hadi ya kumi mtawalia. Sehemu ya kumi na moja imehitimisha sura hii.
[bookmark: _Toc213795976]3.2 Usanifu wa Utafiti
Usanifu wa utafiti ni mpangilio wa jumla unaoeleza mwelekeo wa utafiti kuanzia ukusanyaji wa data, uchambuzi, hadi uwasilishaji wa matokeo katika ripoti (Babbie, 1999). Katika utafiti huu, usanifu ulizingatia uchunguzi kifani (case study design), ambapo kipengele maalumu cha utafiti—ngano za jamii ya Wasukuma wa Kahama, Mkoa wa Shinyanga—ndicho kilichochaguliwa. Mbinu hii iliruhusu mtafiti kuzamia kwa kina katika kipengele kilichochaguliwa na hivyo kupata data stahiki na zenye maana kwa kufikia malengo ya utafiti.
Uchunguzi kifani ulirahisisha ukusanyaji wa data kwa kuchagua visa maalumu vya ngano ambazo ni maarufu au zinazowakilisha kipera cha tamaduni. Uchaguzi huu ulifanywa kwa ushauri wa wazee wa jamii, wanazuoni wa Kisukuma, na kwa kuzingatia vyanzo vya maandishi vilivyopo. Mbinu hii iliwezesha pia uchambuzi wa kulinganisha kati ya ngano tofauti au kati ya usimulizi wa ngano moja katika nyakati na mazingira tofauti. Hii ilirahisisha kubaini vipengele vya msingi vya ngano, mabadiliko yaliyotokea kutokana na maendeleo ya sayansi na teknolojia, na jinsi ngano zinavyoakisi na kuathiri maisha ya jamii ya Wasukuma. Uchambuzi huu ulizingatia muktadha wa kitamaduni, kijamii, na kihistoria, na kuangalia thamani za kijamii na kitamaduni za ngano.
Mipaka ya usanifu huu ni kwamba, matokeo yanahusiana moja kwa moja na visa vilivyotumika, na si uwakilishi wa jumla wa ngano zote za Wasukuma. Ubora wa matokeo pia unategemea vyanzo vilivyotumika na ujuzi wa wasimuliaji. Hata hivyo, uchunguzi kifani unarahisisha kupata data za kina katika muda mfupi na kwa gharama nafuu, kwani mtafiti anazingatia kipengele kilichochaguliwa na si mambo yasiyo na uhusiano na utafiti. Zaidi, usanifu huu uliwezesha utafsiri wa kina wa data kwa kuzingatia muktadha wa kitamaduni na maendeleo ya teknolojia. Hii ilijumuisha kutoa mapendekezo ya jinsi teknolojia inaweza kutumika kuhifadhi na kuendeleza ngano bila kupoteza uhalisia wake. Mpangilio huu pia uliwezesha mtafiti kuwasilisha matokeo katika ripoti ya kina, ikijumuisha uchambuzi wa data, tafsiri, na mapendekezo ya hatua za kuchukua kwa jamii ya Wasukuma, watafiti, na watunga sera.

Mahali palipoteuliwa kwa ajili ya kuwa sehemu ya kupatikana data za utafiti huitwa eneo la utafiti (Kothari, 2008). Eneo la utafiti huteuliwa kwa makusudi maalumu ya kuhakikisha data za utafiti zilipatikana kwa mujibu wa malengo ya utafiti. Eneo la utafiti pia hufungamana na mada ya utafiti husika. Hivyo basi, katika utafiti huu, Wilaya ya Kahama iliyopo Mkoa wa Shinyanga ilichaguliwa kama eneo la masomo, ikizingatia kata nne maalum: Isanghehe, Iyenze, Kahama Mjini, na Nyandekwa. Kutoka kila kata, kijiji kimoja kilichaguliwa kwa ajili ya utafiti, ambapo Kijiji cha Mpera kilichaguliwa kutoka Kata ya Isanghehe, Kijiji cha Ishike kutoka Kata ya Iyenze, Mtaa wa Nyakato kutoka Kahama Mjini, na Kijiji cha Lowa kutoka Kata ya Nyandekwa. 
Maeneo haya yamechaguliwa kwa kuzingatia uwepo wa kaya nyingi zenye watu wazee wenye umri wa zaidi ya miaka 70, ambao wana ujuzi wa kutumia vipera vya ngano za Kisukuma katika malezi ya watoto katika jamii hiyo. Zaidi ya hayo, uwepo wa vifaa vya kienyeji kama nyayo za Mwanamalundi na Bao, vilivyokuwa vinatumika na Mwanamalundi katika maeneo hayo, uliongeza umuhimu wa eneo hili kama mahali pa kufanya utafiti wa aina hii. Hivyo, uchaguzi wa eneo hili uliruhusu ukusanyaji wa data za kina na zenye ubora wa hali ya juu, kutokana na ukweli kwamba desturi ya ngano inaendelea kushikamana na maendeleo ya sayansi na teknolojia, ikiwemo upatikanaji wa televisheni, vinasa sauti, tape recorder, CD, flashi, na mitandao ya kijamii.

Kundi lengwa ni wadau muhimu katika utafiti kwani ni kupitia wao data za utafiti zilipatikana. Kundi lengwa katika utafiti huu ni watu wazima wenye umri wa zaidi ya miaka 70 na watoto wenye umri katika ya miaka 10 na 17. Halmashauri ya Manispaa ya Kahama ina jumla ya kata 20 ambazo zilihusishwa na kukadiriwa kuwa na jumla ya wazee wapatao 60 wenye zaidi ya miaka 70 na watoto 48 wenye kati ya miaka 10 na 17 waliokuwa wakiishi katika kaya zenye wazee wenye umri tajwa hapo juu. 
Umuhimu wa wazee unajieleza katika uwezo wa wazee katika kulinda maadili, mila, na desturi za jamii. Wazee wa Kisukuma wanaelewa vyema jinsi ngano hizi zilivyokuwa zikitumika kufundisha na kuelekeza jamii juu ya jinsi ya kuishi kwa amani na maadili mema. Wazee waliweza kueleza kwa undani maana zilizofichika za ngano hizi na jinsi zilivyohusiana na maisha ya kila siku ya jamii. Wazee hawa wana nafasi muhimu katika kufundisha vizazi vijavyo kuhusu ngano za Kisukuma. Kutokana na wazee kuwa na ufahamu wa kina na uzoefu wa muda mrefu, waliweza kufundisha vijana kuhusu umuhimu wa ngano hizi, jinsi ya kuzisimulia kwa usahihi, na namna ya kuzitumia kama sehemu ya utambulisho wao wa kitamaduni.
Kwaupande mwingine, watoto wenye umri wa miaka 10 hadi 17 ni kundi muhimu sana katika matumizi na uhifadhi wa ngano za Kisukuma. Walichukua jukumu la kuhakikisha kuwa urithi huu wa kitamaduni unadumishwa na kuendelezwa, huku wakijifunza na kujenga utambulisho wao wa kitamaduni. Kimsingi, watoto na vijana ni kiungo muhimu kati ya vizazi vya zamani na vijavyo. Kupitia matumizi ya ngano, walipokea na kuelewa maadili, mila, na desturi za Kisukuma ambazo walizirithi na kuzihifadhi kwa ajili ya vizazi vijavyo. Hii ni njia ya kuhakikisha kuwa utamaduni wa Kisukuma uliendelea kuishi hata katika dunia inayobadilika. Katika umri huu, watoto walijenga utambulisho wao binafsi na kijamii. 
[bookmark: _Toc213795979]3.5 Sampuli na Usampulishaji
Sampuli ni sehemu ndogo ya watafitiwa iliyoteuliwa kwa ajili ya kuwa kiwakilishi cha kundi zima la watafitiwa katika eneo la utafiti na kutoka katika walengwa wa utafiti (Robson, 2007). Sampuli huteuliwa kwa sababu huwa ni vigumu kuweza kuwajumuisha watafitiwa au viwango vyote katika utafiti bali kuwapata wachache ambao huwezesha kupatikana kwa data za utafiti. Kwa hakika ili kupata sampuli zipo mbinu kadhaa za uteuzi wa sampuli na katika utafiti huu mtafiti alitumia mbinu ya usampulishaji nasibu na usampulishaji lengwa. Usampulishaji nasibu ni mbinu ya kuteua sampuli ambapo watafitiwa wote wanakuwa na nafasi sawasawa katika kuteuliwa kwa njia ya unasibu. Mbinu hii ya usampulishaji nasibu ilitumika kuteua kata nne miongoni mwa kata zote zilizopo katika manispaa ya Kahama. Aidha, mbinu ya usampulishaji lengwa ni mbinu ya kuteua sampuli kwa makusudi, ambapo mtafiti alikuwa na uhakika wakupata data ambazo zinahitajika katika kutoa matokea bora ya utafiti wake. Usampulishaji lengwa ulitumika kupata watafitiwa wazee na watoto kutoka katika kata nne lengwa.
Idadi ya watu wa utafiti huu ambao sampuli ilipatikana ni watu wazima (wazee) wenye umri wa zaidi ya miaka 70 wanaoishi kwenye kijiji cha Mpera kilichaguliwa kutoka Kata ya Isanghehe, kijiji cha Ishike kutoka Kata ya Iyenze, Mtaa wa Nyakato kutoka Kahama Mjini, na kijiji cha Lowa kutoka Kata ya Nyandekwa. Katika kufanya utafiti huu kulikuwa na watu wazima wenye umri wa zaidi ya miaka 70 wapatao 48 na watoto wenye umri wa miaka 10 hadi 17 wapatao 60. Aidha, mtafiti alitumia fomula ya Yamane (1967) ili kukokotoa saizi ya sampuli iliyohitajika.

Ambapo:
 n ni saizi ya sampuli,
 N ni ukubwa wa idadi ya watu, na
 e ni kiwango cha usahihi.
Kulingana na fomula hapo juu, ukubwa wa sampuli ya wazee wenye umri zaidi ya miaka 70 kutoka vijiji vyote vinne walikuwa 43 na watoto wenye umri kati ya miaka 10 hadi 17  walikuwa 52. Aidha, sampuli iliongezwa kwa asilimia 10% kwa kila kundi (sawa na washiriki 9 wa ziada) ili kushughulikia suala la watafitiwa kutojibu madodoso ya utafiti. Kwa hivyo, mtafiti alichagua jumla ya washiriki 104 ambao walijaza dodoso kwa kutumia mbinu za sampuli za utaratibu (usampulishaji lengwa). 
Vile vile, utaratibu unaojulikana kama "uteuzi kulingana na kigezo" (Forero et al., 2018), ambao Campbell et al. (2020) aliuita kama "sampuli ya kusudi," ulitumiwa kuchagua kaya 15 zenye wazee wenye umri wa zaidi ya miaka 70 ambao walialikwa kwa mahojiano ya kina. Utaratibu huu uliwahitaji watafiti kuanzisha seti ya sifa ambazo wahojiwa walipaswa kuwa nazo (Elfil & Negida, 2019). Kwa hivyo, utafiti huu ulihusisha wazee wenye uzoefu katika kutumia ngano za jamii ya Kisukuma (Taherdoost, 2018) ambao walikuwa wakiishi katika vijiji vya Mpera, Ishike, mtaa wa Nyakato, na kijiji cha Lowa. 

Utafiti huu ulikusanya data za msingi kutoka kwa watafitiwa walioelezwa katika sampuli ya utafiti. Data za msingi ni zile ambazo ndio kwanza zilikusanywa kwa mara ya kwanza na hakuna mtafiti yeyote ambaye aliwahi kuzikusanya kwa minajili ya utafiti kama huu uliokusudiwa kufanywa (Kombo na Tromph, 2006). Data za msingi ni data mpya ambazo zilikusudiwa kutoa matokeo mapya ambayo hayajulikani katika taaluma husika.
[bookmark: _Toc213795981]3.7 Mbinu za Kukusanya Data
Data za utafiti huu zilikusanywa kwa kutumia dodoso, mbinu za usaili na ushuhudiaji.
[bookmark: _Toc213795982]3.7.1 Dodoso la Utafiti
[bookmark: _Toc213752544][bookmark: _Toc213753121][bookmark: _Toc213795983]Mtafiti aliunda dodoso kwa ajili ya kukusanya data. Dodoso hilo lilikaguliwa na wataalamu watatu wenye uzoefu katika taaluma ya fasihi simulizi ili kuhakikisha usahihi wake katika kupima vigezo vilivyokusudiwa. Baadaye, lilifanyiwa jaribio kwa washiriki sita ambao hawakuhusishwa katika utafiti wa sasa. Mtafiti aligundua kuwa baadhi ya maswali hayakuweza kueleweka vizuri, hivyo akayarekebisha ipasavyo. Toleo la mwisho la dodoso la lilisambazwa kwa washiriki 104.  Jumla ya madodoso 88 yalirejeshwa yakiwa yamejazwa kikamilifu. Kiwango hiki cha urejeshwaji kilikuwa sawa na asilimia 84, ambacho kilitosha kuruhusu uchambuzi wa takwimu kufanyika kwa ufanisi. 
[bookmark: _Toc213795984]3.7.2 Usaili
Mahojiano ya ana kwa ana baina ya mtafiti na watafitiwa wake ni mbinu nzuri sana ya kukusanya data za utafiti kwa haraka na uhakika zaidi. Mbinu hii hufahamika kama usaili ambapo mtafiti alindaa maswali ya dodoso kwa ajili ya kuwauliza watafitiwa wake ili wampatie data za utafiti kwa mazungumzo ya uso kwa uso (Cresswell na wenzake, 2009). Mtafiti alitumia mbinu hii kukukusanya data kutoka kwa wazee kutoka kwenye kaya 15 ambao ndiyo wasimuliaji wa ngano. Hii ilimwezesha mtafiti kukusanya ngano za jamii ya Wasukuma wa Kahama kutoka kwa wazee walioteuliwa katika sampuli ya utafiti. Pamoja na kukusanya aina mbalimbali za ngano kutoka kwa watafitiwa hao, pia mtafiti alikusanya data zinazohusiana na athari za maendeleo ya sayansi na tekonolojia katika ngano za jamii ya Wasukuma. 
Mbinu hii ni nzuri kwa sababu iliweza kutumika kwa watafitiwa wa makundi mbalimbali ya wanaojua kusoma na kuandika na wasiojua kusoma na kuandika bali wanaweza tu kuzungumza. Mbinu hii pia, iliwezesha kukusanya data za kutosha kwa sababu mtafiti alipata fursa ya kupata maelezo ya kina kutoka kwa watafitiwa wake kwa kuwauliza maswali fuatizi. Aidha, data na taarifa zote zilizokusanywa zilihifadhiwa kwa usiri ili kupata data ya kutokujulikana na faragha ya wahojiwa kwa kufuata viwango vya maadili ya utafiti. Rekodi zote za sauti na dodoso zilihifadhiwa katika eneo salama na zilitumika kwa makusudi ya utafiti huu au kwa ridhaa ya watafitiwa.
[bookmark: _Toc213795985]3.7.3 Ushuhudiaji
Ushuhudiaji ni mbinu ya kukusanya data za utafiti kwa mtafiti kushuhudia kile ambacho kinatendeka ili kuweza kupata data za utafiti wake (Kuwalich, 2006). Mbinu hii ni muafaka katika utafiti huu ambapo mtafiti alitenga muda wa kwenda kushuhudia usimulizi wa ngano katika eneo la utafiti lililoteuliwa ili kuweza kuona katika masimulizi hayo ya ngano kuna athari gani chanya na hasi zilizotokana na maendeleo ya sayansi na teknolojia. Kupitia mbinu hii mtafiti alitenga muda wa kuhudhuria usimulizi wa ngano katika kaya 15 ili kuweza kuwa na uwanja mpana wa kupata data za utafiti wake. Mbinu hii ni nzuri kwa utafiti kama huu kwa sababu ilimwezesha mtafiti kupata data papo kwa papo akishuhudia yeye mwenyewe. Waswahili wana msemo wao kwamba “kuona ni kuamini” hivyo mtafiti aliona na kusikia wazee wakiwasimulia watoto ngano na kuweza kuona mchango wa maendeleo ya sayansi na teknolojia katika ngano hizo kwa kutazama athari chanya na hasi.
[bookmark: _Toc213795986]3.8 Uchambuzi wa Data
Katika utafiti huu, data zilizokusanywa kutokana na dodoso zilichanganuliwa kwa kutumia toleo la 21 la SPSS. Jaribio la takwimu la maelezo lilitumika kutoa asilimia, na mikengeuko ya kawaida ya kuelezea data ya kategoria. Aidha, data zitokanazo na mahojiano katika utafiti huu zilichambuliwa kwa kutumia mkabala wa kimaelezo. Yin (1994) anaeleza kwamba, mkabala wa kimaelezo ni mbinu ya kukusanya data za utafiti kwa kuzitolea maelezo ambayo yanajibu maswali ya utafiti kwa mujibu wa malengo ya utafiti husika. Data za utafiti huu za kimaelezo zilichzmbuliwa kimaelezo kwa kudondoa kutoka katika ngano na mazungumzo ya usaili na kuyapatia maelezo ili kutimiza malengo mahususi ya utafiti huu. 
Kimsingi, mahojiano yote yalinakiliwa na kuingizwa katika programu ya ATLAS.ti kwa ajili ya kufanya usimbaji (coding). Usimbaji wa nakala za mahojiano ulimsaidia mtafiti kupata uelewa wa kina wa maoni ya wazee na watoto kuhusu matumizi ya ngano za jamii ya kisukuma na athari zitokanazo na maendeleo ya sayansi na teknolojia katika Maisha yao ya kila siku. Mtafiti aliandika nukuu zote za mahojiano na kutengeneza seti ya misimbo. Misimbo kadhaa inayojirudia iliunganishwa katika mada kuu na mada ndogo (misimbo ndogo).
Ili kuthibitisha ubora wa usimbaji, mpango wa usimbaji ulitolewa kwa msimbaji wa kujitegemea kwa ajili ya ukaguzi wa kina. Uchambuzi wa kitakwimu wa kupima kiwango cha makubaliano baina ya msimbo ulitumika ilikuonyesha makubaliano bora ya baina ya msimbo (Gwet, 2012). Tofauti zilizojitokeza baina ya wasimbaji zilitatuliwa kupitia njia ya mazungumzo. Kisha, mtafiti aliboresha misimbo na kuweka upya data yote kwa kutumia mpango ulioboreshwa wa usimbaji.
[bookmark: _Toc213795987]3.9 Usahihi wa Data za Utafiti
Data za utafiti kuaminiwa ni kitu muhimu sana ambacho hufanya utafiti wote uliofanyika uweze kuaminiwa na kukubalika katika taaluma husika na jamii kwa jumla. Usahihi wa data hupatikana ikiwa mbinu za utafiti zilizoteuliwa ni muafaka na pia taratibu zote za kufanya utafiti zilizingatiwa (Mwaje, 2006). Kimsingi, haya yote yalizingatiwa katika hatua zote za kufanya utafiti huu ili kuhakikisha usahihi wa data na matokeo ya utafiti unathibiti. Katika mahojiano (usaili) kwa washiriki 88 kila mhojiwa alitumia takribani dakika 20 na mahojiano yalirekodiwa, kunukuliwa na nukuu kuthibitishwa na wahojiwa. Maelezo haya yalichambuliwa kupata mawazo makuu na madogo ambayo wataalam wanne wa fasihi waliyapitia ili kulinganisha mfanano wa Mawazo makuu na madogo na pale tulipopishana, mwafaka ulipatikana kwa majadiliano baina yao. Katika ushuhudiaji nilialika mtaalam mwenye taaluma ya fasihi ili kulinganisha taarifa alizoona yeye na zangu ili kupata mwelekeo sahihi wa data za utafiti zilizochambuliwa. 
[bookmark: _Toc213795988]3.10 Maadili ya Utafiti
Uzingativu wa maadili katika kufanya jambo lolote lile ni kitu muhimu sana katika maisha na husaidia katika kudumisha amani na kufanya mambo kwa tija na ufanisi (Kumar, 1999). Maadili ni kitu kipana sana. Katika utafiti huu mtafiti alihakikisha kwamba siri za watafitiwa, ikiwa ni pamoja na maoni yao juu ya yale waliyoulizwa na kuhojiwa kuwa ni siri baina yao na mtafiti. Maoni yao yalitumika kitaaluma kwa ajili ya kutimiza malengo mahususi ya utafiti huu tu na hayatumiki kwa minajili ya kitu kingine nje ya taaluma ya fasihi. 
Aidha, kabla ya kuanza utafiti, mtafiti alipata idhini ya kimaadili kutoka kwa Bodi ya Mapitio ya Kitaasisi ya OUT (IRB), na idhini hiyo ya kimaadili ilisaidia katika kutafuta kibali cha kukusanya data kutoka kwa Halmashauri ya Manispaa ya Kahama. Katika mchakato mzima wa utafiti, washiriki walijulishwa kuhusu haki zao. Baada ya kufahamishwa, washiriki walitia saini fomu za idhini kabla ya kushiriki katika shughuli yoyote ya utafiti. Majina yao yaliwekwa msimbo, na majina bandia yalitumiwa kuhakikisha kutokujulikana, kwa kufuata miongozo ya kimaadili. Zaidi ya hayo, dodoso zote zilihifadhiwa kwa usalama kwa matumizi ya baadaye, zikisubiri ukaguzi wa kimaadili na kuidhinishwa.
[bookmark: _Toc213795989]3.11 Hitimisho
Sura ya tatu ya utafiti wetu imekamilika kwa kuwasilisha vipengele vyote muhimu vilivyowezesha kupatikana kwa data za utafiti huu. Upatikanaji wa data ndiyo msingi wa kukamilika kwa utafiti na kuweza kujibu maswali ya utafiti. Vipengele vya usanifu wa utafiti, eneo la utafiti, kundi lengwa, sampuli na usampulishaji, data za utafiti, mbinu za kukusanya na kuchambua data, usahihi wa data na maadili ya utafiti kwa pamoja viliwezesha kupatikana kwa data za utafiti na kutimiza malengo mahususi ya utafiti huu. Uchambuzi, uwasilishaji na mijadala ya matokeo ya utafiti huu yamewasilishwa katika sura ya nne.
[bookmark: _Toc213795990][bookmark: _Toc497471600][bookmark: _Toc526821444][bookmark: _Toc98147958]SURA YA NNE
UWASILISHAJI, UCHAMBUZI NA MIJADALA YA MATOKEO

[bookmark: _Toc213795991][bookmark: _Toc497471601][bookmark: _Toc526821445][bookmark: _Toc98147959]4.1 Utangulizi
[bookmark: _Toc194403539][bookmark: _Toc200947874][bookmark: _Toc213752553][bookmark: _Toc213753130][bookmark: _Toc213795992]Sura hii inawasilisha, inachambua, na kujadili matokeo ya utafiti kuhusu namna ngano zinavyo tumika katika jamii ya Wasukuma wa Kahama Mkoa wa Shinyanga. Sura hii pia imejadili athari ziletwazo na maendeleo ya Sayansi na Teknolojia katika ngano za jamii ya Wasukuma. Sehemu ya 4.2 imetoa taarifa za kijamii na demografia za washiriki. Hasa, inawasilisha taarifa kuhusu jinsia, umri, kiwango cha elimu, na uzoefu na muda wa kuishi katika eneo hilo. Sehemu ya 4.3 inaelezea ngano zinazotumika katika jamii ya Wasukuma wa Kahama hususan tafasiri yake, na Makundi yaliyopo. Aidha, sehemu 4.4 inaelezea umuhimu wa ngano katika jamii hiyo, ambapo sehemu ya 4.5 inatanabaisha athari chanya na hasi zinazo weza kupatikana katika ngano za Kisukuma kutokana na uwepo wa maendeleao ya Sayansi na Teknolojia. Mwisho, sehemu ya 4.6 imehitimisha sura hii.
[bookmark: _Toc213795993][bookmark: _Toc497471602][bookmark: _Toc526821446][bookmark: _Toc98147960]4.2 Taarifa za Kijamii na Demografia za Washiriki
Sehemu hii inatoa taarifa kuhusu jinsia, umri, kiwango cha elimu, na muda wa kuishi katika eneo hilo, uchambuzi wa sifa za watafitiwa zinazowasilishwa katika kipengele cha 4.2.1 hadi 4.2.3 zitasaidia kuwianisha taarifa zinazotolewa na wahusika kwa kuhusianisha na wasifu wao kulingana na malengo ya utafiti.
[bookmark: _Toc213795994]4.2.1 Idadi ya Washiriki kwa Jinsia na Umri 
[bookmark: _Toc498442066][bookmark: _Toc526816985][bookmark: _Toc93939232]Jumla ya washiriki 88 walihusika katika utafiti huu. Taarifa za washiriki husika kwa jinsi na umri zimebainishwa katika Jedwali la 4.1.
Jedwali Na 4.1 Idadi ya Washiriki 
	Umri
	Jinsi
	JUMLA

	
	Wanaume
	Wanawake
	

	10-15
	15
	15
	30

	16-20
	10
	10
	20

	70-75
	10
	9
	19

	76-80
	6
	6
	12

	81+
	4
	3
	7

	JUMLA
	45
	43
	88


[bookmark: _Toc526816316][bookmark: _Toc93939233][bookmark: _Hlk191892170][bookmark: _Hlk191892184]Jedwali la 4.1 limebainisha taarifa za umri, jinsi na sifa za watafitiwa.  Lengo la kuuliza swali kuhusu umri lilitaka kuona kama washiriki walikuwa katika umri wa kuweza kutoa taarifa muhimu zifaazo katika utafiti huu. Matokeo ya takwimu za utafiti huu yanaonesha kuwa idadi kubwa ya watafitiwa, 50 kati ya 88, walikuwa watoto wenye umri kati ya miaka 10 hadi 20, ikionesha kuwa kundi hili ni muhimu katika kuendelea kuchukua nafasi ya kushiriki katika kusikiliza na kuhifadhi ngano (Mzee, 2015; Emilien, 2022). Dhana hii inathibitisha kuwa ngano bado zina nafasi katika maisha ya watoto wa jamii  ya Kisukuma, hususan kupitia masimulizi ya hadith toka kwa wazazi, babu na bibi, au hata kwa njia za kisasa kama shule na maktaba za kijamii (Mirambo, 2004). 
[bookmark: _Hlk191892207][bookmark: _Hlk191892218]Kwa upande mwingine, matokeo yanaonesha kuwa wazee kati ya miaka 70 hadi 80 walihusishwa kwa kiasi kikubwa, ambapo watafitiwa 31 walikuwa katika kundi hili, huku 7 wakiwa na zaidi ya miaka 81. Matokeo ya utafiti huu yanaashiria kuwa wazee bado ni wahifadhi wakuu wa ngano na wana mchango mkubwa katika kuendeleza utamaduni wa Kisukuma kupitia masimulizi yao (Paschal, 2016). Wazee hawa, waliokusanya maarifa yao kwa miaka mingi, wanaendelea kuzisimulia ngano kama njia ya kufundisha na kukuza maadili na tamaduni katika jamii za Kiafrica ikiwa ni pamoja na Wasukuma (Owosho, 2020; Gregory, et al, 2024).
[bookmark: _Hlk191892236][bookmark: _Toc497471604][bookmark: _Toc526821448][bookmark: _Toc98147964]Aidha, matokeo yanaonesha uwiano wa karibu kati ya jinsia mbili, ambapo wanaume walikuwa 43 na wanawake 45 kati ya watafitiwa 88. Matokeo ya utafiti huu yanaashiria kuwa ushiriki wa jinsia zote katika kusimulia na kuhifadhi ngano ni sawa, jambo linaloonesha kuwa ngano ni sehemu ya utamaduni unaopitishwa kwa wote bila kujali jinsia (Masalu & Magesa, 2022). Ushirikishwaji huu unadhihirisha kuwa ngano si tu burudani, bali pia nyenzo ya kufundishia na kuendeleza mshikamano wa kijamii miongoni mwa Wasukuma wa rika zote.
[bookmark: _Toc213795995][bookmark: _Toc498442070][bookmark: _Toc526816317][bookmark: _Toc93939234][bookmark: _Hlk104076162]4.2.2 Kiwango cha Elimu cha Washiriki
[bookmark: _Toc194403543][bookmark: _Toc200947878]Washiriki waliombwa kuonyesha ngazi yao ya elimu kwa lengo la kuhusisha taarifa zinazotolewa na wahusika kulingana na weledi wao wa kielimu. Uchambuzi wa sifa za watafitiwa kielimu zipo kuanzia umahiri wa Kusoma, Kuandika na Kuhesabu (KKK), elimu ya msingi, elimu ya sekondari na elimu ya Chuo (Kati na Elimu ya Juu) ambazo zimeoneshwa katika Jedwali la 4.2. Takwimu katika Jedwari Na 4.2 zinaonyesha uhusiano kati ya viwango vya elimu baina ya washiriki katika utafiti huu, ambapo kulikuwa na wanaume 46 (52.3%) na wanawake 42 (47.7%). Hii inamaanisha kuwepo kwa uwiano wa karibu kati ya jinsia hizo katika usambazaji wa elimu na matumizi ya ngano katika jamii ya Kisukuma. 

Jedwali Na. 4.2: Kiwango cha Elimu cha Washiriki 
	[bookmark: _Toc194403544][bookmark: _Toc200947879][bookmark: _Toc213752557][bookmark: _Toc213753134][bookmark: _Toc213795996]
Kiwango cha Elimu
	[bookmark: _Toc194403545][bookmark: _Toc200947880][bookmark: _Toc213752558][bookmark: _Toc213753135][bookmark: _Toc213795997]Wanaume
	[bookmark: _Toc194403546][bookmark: _Toc200947881][bookmark: _Toc213752559][bookmark: _Toc213753136][bookmark: _Toc213795998]Wanawake
	[bookmark: _Toc194403547][bookmark: _Toc200947882][bookmark: _Toc213752560][bookmark: _Toc213753137][bookmark: _Toc213795999]Jumla

	[bookmark: _Toc194403548][bookmark: _Toc200947883][bookmark: _Toc213752561][bookmark: _Toc213753138][bookmark: _Toc213796000]Umahiri wa Kusoma, Kuandika na Kuhesabu
	[bookmark: _Toc194403549][bookmark: _Toc200947884][bookmark: _Toc213752562][bookmark: _Toc213753139][bookmark: _Toc213796001]13
	[bookmark: _Toc194403550][bookmark: _Toc200947885][bookmark: _Toc213752563][bookmark: _Toc213753140][bookmark: _Toc213796002]9
	[bookmark: _Toc194403551][bookmark: _Toc200947886][bookmark: _Toc213752564][bookmark: _Toc213753141][bookmark: _Toc213796003]22

	[bookmark: _Toc194403552][bookmark: _Toc200947887][bookmark: _Toc213752565][bookmark: _Toc213753142][bookmark: _Toc213796004]Elimu ya Msingi
	[bookmark: _Toc194403553][bookmark: _Toc200947888][bookmark: _Toc213752566][bookmark: _Toc213753143][bookmark: _Toc213796005]24
	[bookmark: _Toc194403554][bookmark: _Toc200947889][bookmark: _Toc213752567][bookmark: _Toc213753144][bookmark: _Toc213796006]26
	[bookmark: _Toc194403555][bookmark: _Toc200947890][bookmark: _Toc213752568][bookmark: _Toc213753145][bookmark: _Toc213796007]50

	[bookmark: _Toc194403556][bookmark: _Toc200947891][bookmark: _Toc213752569][bookmark: _Toc213753146][bookmark: _Toc213796008]Elimu ya Sekondari
	[bookmark: _Toc194403557][bookmark: _Toc200947892][bookmark: _Toc213752570][bookmark: _Toc213753147][bookmark: _Toc213796009]9
	[bookmark: _Toc194403558][bookmark: _Toc200947893][bookmark: _Toc213752571][bookmark: _Toc213753148][bookmark: _Toc213796010]7
	[bookmark: _Toc194403559][bookmark: _Toc200947894][bookmark: _Toc213752572][bookmark: _Toc213753149][bookmark: _Toc213796011]16

	[bookmark: _Toc194403560][bookmark: _Toc200947895][bookmark: _Toc213752573][bookmark: _Toc213753150][bookmark: _Toc213796012]Jumla
	[bookmark: _Toc194403561][bookmark: _Toc200947896][bookmark: _Toc213752574][bookmark: _Toc213753151][bookmark: _Toc213796013]46
	[bookmark: _Toc194403562][bookmark: _Toc200947897][bookmark: _Toc213752575][bookmark: _Toc213753152][bookmark: _Toc213796014]42
	[bookmark: _Toc194403563][bookmark: _Toc200947898][bookmark: _Toc213752576][bookmark: _Toc213753153][bookmark: _Toc213796015]88


[bookmark: _Toc497471605][bookmark: _Toc526821449][bookmark: _Toc98147965]Takwimu zinaonyesha kwamba, kundi la washiriki wenye umahiri wa Kusoma, Kuandika, na Kuhesabu (KKK), lilikuwa na watu 22, ambapo wanaume ni 13 na wanawake 9. Inaonyesha kuwa, kundi hili lilikuwa na uelewa mdogo wa elimu rasmi. Hili ni kundi lililojumuisha watu wenye umri mkubwa katika jamii ya Kisukuma. Hivyo, kuna uwezekano mkubwa wa kundi hili kutegemea zaidi matumizi ya ngano za Kisukuma kwa mawasiliano katika jamii hiyo. Aidha, watu 50 (wanaume 24, wanawake 26) walikuwa na elimu ya msingi. Kundi hili linajumuisha watoto waliokuwa katika mfumo wa elimu ya msingi ambapo, ngano za Kisukuma bado zinaweza kutumika kwa kiasi kikubwa kupata elimu ya jamii kutoka kwa wazazi wao. Zaidi ya hayo, kundi la watu wenye Elimu ya sekondari lilikuwa na watu wachache zaidi (wanaume 9, wanawake 7). Kundi hili ni sehemu ya watu wenye umri mkubwa ambao walipata fursa ya kuendelea na elimu ya sekondari ukilinganisha na kundi lenye umahiri wa KKK. Takwimu hizi zinaonyesha kuwa, kadri elimu inavyoongezeka, matumizi ya ngano za Kisukuma yanazidi kupungua kutokana na athari za lugha rasmi kama Kiswahili na Kiingereza.
Kwa upande wa kijinsia, takwimu zinaonyesha kwamba, wanawake walikuwa wengi zaidi katika elimu ya msingi lakini wanapungua katika elimu ya sekondari, jambo linaloweza kuathiri nafasi yao katika kuhifadhi na kuendeleza ngano. Kwa ujumla, takwimu zinaonyesha kuwa ngano za Kisukuma zinahifadhiwa zaidi na watu wa elimu ya chini (wenye umahiri wa KKK) na msingi, huku zikipungua kwa wenye elimu ya juu. Hali kama hii inaashiria umuhimu wa kuchukua juhudi za makusudi za kuhifadhi fasihi ya Kisukuma katika mazingira ya mabadiliko ya lugha, elimu na maendeleo ya sayansi na teknolojia.
[bookmark: _Toc213796016][bookmark: _Hlk92787109]4.2.3 Muda wa Kuishi katika Eneo Hilo 
[bookmark: _Toc194403565][bookmark: _Toc200947900][bookmark: _Toc213752578][bookmark: _Toc213753155][bookmark: _Toc213796017]Washiriki waliombwa kuonyesha uzoefu wa muda wa kuishi katika maeneo yao. Jambo hili lilisaidia kuhusisha taarifa zinazotolewa na mtafitiwa na uwezo wake wa kutambua jinsi wanavyoweza kuchangia katika utoaji wa taarifa bora zenye kuwezesha kufanyika kwa utafiti huu. Taarifa za uzoefu wa washiriki wa kuishi katika maeneo yaliyotafitiwa umeoneshwa katika Jedwali la 4.3.
[bookmark: _Toc93939235]Jedwali Na. 4.3 Uzoefu na Muda wa Kuishi katika eneo la Utafiti
	Muda wa Kuishi katika Eneo Hilo (Miaka)
	Wanaume
	Wanawake
	JUMLA

	10-20
	1
	2
	3

	21-50
	15
	12
	27

	51 - 80
	34
	24
	58

	JUMLA
	50
	38
	88


Takwimu katika jedwari na. 4.3 zinaonyesha uhusiano kati ya uzoefu wa kuishi katika eneo la utafiti na uwezekano wa matumizi ya ngano katika lugha ya Kisukuma. Kundi kubwa zaidi ni wale walioishi katika eneo hilo, wakiwa ni jumla ya watu 58 (wanaume 34, wanawake 24). Takwimu hizi zinaashiria kuwa, watu hawa walizaliwa katika mazingira ya Kisukuma, hali ambayo inawapa uwezo wa kuwa na uelewa mpana wa ngano za Kisukuma na matumizi yake katika jamii hiyo. Hali hiyo ya kuishi kwa muda mrefu katika eneo hilo inawafanya watu hao kuwa sehemu ya urithi wa fasihi simulizi tangu utotoni.
Aidha, kundi jingine linajumuisha watu walioishi katika eneo hilo kati ya miaka 21-50. Kundi hili lilikuwa na jumla ya watu 27 (wanaume 15, wanawake 12). Ingawa watu hawa wana muda mrefu wa kuishi katika jamii hiyo, upo uwezekano kuwa, baadhi yao huenda walihamia kutoka maeneo mengine na hivyo wakawa na athari za lugha na tamaduni tofauti. Hii inaweza kupunguza kiwango cha matumizi ya ngano, ingawa uwepo wao wa muda mrefu katika eneo hilo huenda ukawafanya kushiriki katika utamaduni wa Kisukuma, ikiwemo matumizi ya ngano. Kwa upande mwingine, kulikuwa na kundi dogo la watu walioishi katika eneo hilo kwa miaka kati ya 10-20 (watu 3 pekee – wanaume 1, wanawake 2). Kundi hili linauwezekano mdogo wa kuwa na uelewa mkubwa wa ngano za Kisukuma. Kundi hili linaweza kuwa wahamiaji wa muda mfupi au watu waliopata malezi katika mazingira yenye ushawishi mkubwa wa lugha nyingine, jambo linaloweza kupunguza nafasi ya Kisukuma na matumizi ya fasihi simulizi.
[bookmark: _Hlk92786525][bookmark: _Toc98147966]Kwa ujumla, uwezekano wa matumizi ya ngano za Kisukuma ni mkubwa kwa wale waliozaliwa na kuishi katika eneo hilo kwa muda mrefu, kwani wana uhusiano wa karibu na jamii yao na tamaduni zake. Kadri muda wa kuishi unapopungua, uwezekano wa kushiriki katika matumizi ya ngano hupungua pia, hasa kwa wale waliopata athari za lugha na tamaduni nyingine. Hii inaonyesha kuwa uhifadhi wa ngano unategemea zaidi kundi la watu wazawa na wale waliokaa kwa muda mrefu katika jamii.
[bookmark: _Toc213796018]4.3 Ngano Zitumikazo katika Jamii ya Wasukuma wa Kahama 
[bookmark: _Toc194403567][bookmark: _Toc200947902]Ngano ni sehemu muhimu ya fasihi simulizi inayotumika kuwasilisha maadili, historia, na utamaduni wa jamii mbalimbali. Katika jamii ya Wasukuma, hususan wa eneo la Kahama, ngano hutumika kama chombo cha pekee kitoacho mafunzo, burudani, na urithishaji wa maadili na maarifa kutoka kizazi kimoja hadi kingine. Katika kujibu lengo mahususi la kwanza, linalolenga kubainisha zitumikazo katika jamii ya Wasukuma, mtafiti alianza kwa kubainisha tafasiri na makundi ya ngano zitumikazo katika jamii ya wasukuma.
[bookmark: _Toc213796019]4.3.1 Tafasiri ya Ngano katika Jamii ya Wasukuma 
Mtafiti alitaka kutathmini kiwango cha ufahamu wa washiriki juu ya tafasiri ya neno ngano. Kusudi hili lilitokana na lengo mahususi la kwanza lililohitaji kubainisha ngano zitumikazo katika jamii ya Wasukuma. Washiriki waliulizwa kuonyesha kiwango chao cha ufahamu kuhusu uelewa wao wa tafsiri ya ngano itumikavyo katika kuwasilisha maadili au historia ya jamii ya Wsukuma. Matokeo ya swali hili yalionyesha kwamba washiriki wengi walisema wanaelewa tafsiri ya ngano itumikavyo katika jamii ya wasukuma. Aidha, ilikupata uelewa wa kina zaidi mtafiti aliwauliza washiriki kupitia maswali changuzi nyingi (Likert Scale) kupima kiwango cha ufahamu juu ya ngano (1 = Sina ufahamu kabisa, 5 = Nina ufahamu mkubwa). Jedwali la 4.4 linaonyesha majibu ya washiriki kuhusiana  na kiwango chao cha ufahamu wa ngano za Kisukuma.



Jedwali Na 4.4 Kiwango cha ufahamu juu ya ngano
	Kauli
	Pima kiwango chako cha ufahamu juu ya ngano

	
	1
	2
	3
	4
	5

	Ninajua maana ya ngano katika jamii ya Wasukuma
	0
	1
	2
	8
	27

	Ninajua umuhimu wa ngano katika kuwasilisha maadili na historia.
	1
	0
	0
	7
	30

	Ninajua mifano ya ngano inayotumika katika jamii ya Wasukuma.
	0
	0
	1
	9
	28

	Ninajua jinsi ngano zinavyosaidia katika mshikamano wa kijamii.
	1
	1
	0
	11
	25

	Najuwa athari ziletwazo na maendeleo ya sayansi na teknolojia
	1
	2
	5
	6
	24



Majibu kutoka kwa washiriki yaliyoonyeshwa kwenye Jedwali la 4.4 yanaonesha kwamba, idadi kubwa ya washiriki, 27 (71%) walionesha kuwa na ufahamu mkubwa zaidi wa kauli ya kwanza, “ninajua maana ya ngano katika jamii ya Wasukuma" na 8 (21%) wakionesha kuwa na ufahamu toshelezi wa ngano. Aidha, idadi ndogo sana ya washiriki 1 (2.6%), walionyesha kuwa na ufahamu wa chini, huku hakuna aliyejipima katika kiwango cha chini kabisa. Matokeo haya yanathibitisha kuwa washiriki wengi wana uelewa mzuri wa maana ya ngano katika jamii ya Wasukuma.
Aidha, kauli ya pili, "Ninajua umuhimu wa ngano katika kuwasilisha maadili na historia," matokeo yanaonyesha wanaoufahamu mkubwa miongoni mwa washiriki, ambapo washiriki 30 (79%) walikuwa na kiwango cha juu zaidi cha uelewa, na 7 (18.4%) walichagua kiwango cha juu. Idadi ndogo mno ya mshiriki 1 (2.6%) walikuwa na kiwango cha chini kabisa. Takwimu hizi zinaonyesha kuwa umuhimu wa ngano katika kuwasilisha maadili na historia unafahamika sana katika jamii hiyo. Sambamba na hayo, kauli ya kwamba "Ninajua mifano ya ngano inayotumika katika jamii ya Wasukuma," inaonyesha kuwa asilimia kubwa ya washiriki, 28 (73.7%), walikuwa pia na kiwango cha juu zaidi cha ufahamu, na 9 (23.7%) walichagua kiwango cha juu. Mshiriki mmoja pekee 1(2.6%) alikuwa na kiwango cha wastani, hapakuwa na mshiriki yeyote aliyechagua viwango vya chini kabisa cha kuwa na ufahamu (1 na 2). Matokeo haya yanaonyesha ufahamu mzuri wa washiriki kuhusu mifano ya ngano zinazotumika. 
Kauli ya nne, "Ninajua jinsi ngano zinavyosaidia katika mshikamano wa kijamii," imeonyesha kuwa idadi kubwa ya washiriki, 25 (65.8%), walijipima katika kiwango cha juu zaidi, 11 (28.9%) walichagua kiwango cha juu. Idadi ndogo sana ya washiriki 2 (5.3%) walichagua viwango vya chini kabisa. Matokeo haya yanaonyesha ufahamu mzuri wa washiriki kuhusu mchango wa ngano katika mshikamano wa kijamii. Uchambuzi wa kauli ya tano, "Najuwa athari ziletwazo na maendeleo ya sayansi na teknolojia," imeonyesha utofauti wa viwango vya ufahamu. Washiriki 24 (63.2%) walikuwa na ufahamu mkubwa zaidi, na 6 (15.8%) walikuwa na kiwango cha juu. Hata hivyo, washiriki 8 (21%) walikuwa na viwango vya chini ya wastani, ikionyesha kwamba mada hii ina kiwango kidogo cha ufahamu ikilinganishwa na kauli nyingine.
Kwa ujumla, takwimu zinaonyesha kuwa washiriki wana uelewa mkubwa kuhusu vipengele vya msingi vya ngano za Kisukuma,  maana yake, umuhimu wake, mifano yake, na mchango wake katika mshikamano wa kijamii. Hata hivyo, kuna tofauti ndogo katika ufahamu wa athari za maendeleo ya sayansi na teknolojia kwenye ngano, jambo linaloonyesha umuhimu wa kuimarisha elimu katika eneo hili.
[bookmark: _Hlk191892303]Matokeo ya utafiti huu yanadhihirisha kuwa washiriki wengi wana uelewa mzuri wa maana ya ngano katika jamii ya Wasukuma, ambapo 71% walionyesha kuwa na ufahamu mkubwa zaidi, huku 21% wakionesha ufahamu wa wastani. Matokeo haya yanathibitisha kwamba ngano bado zina nafasi katika jamii ya Wasukuma kama njia ya kuhifadhi utamaduni na maadili. Matokeo ya utafiti wa Mulokozi (1999), yanaonyesha kuwa jamii nyingi za Kiafrika zinatumia fasihi simulizi kama nyenzo ya malezi na mawasiliano, jambo linalofanana na matokeo haya yanaonyesha kuwa watu wengi wanajua maana ya ngano.
[bookmark: _Hlk191892318][bookmark: _Hlk191892357]Aidha, matokeo yanaonyesha kuwa washiriki wengi (79%) wanafahamu umuhimu wa ngano katika kuwasilisha maadili na historia. Hii inaendana na matokeo ya Wamitila (2003), ambaye anabainisha kuwa ngano si tu hadithi za kuburudisha bali ni nyenzo ya kujenga tabia, kuimarisha mshikamano wa kijamii, na kurithisha historia ya jamii kutoka kizazi kimoja hadi kingine. Katika jamii ya Wasukuma, ngano zinatumika kuwasilisha hekima za mababu na kuelekeza vijana katika mienendo inayokubalika kijamii, kama ilivyo katika jamii nyingine za Kiafrika. Zaidi ya hayo, washiriki walionyesha kuwa na ufahamu mzuri wa mifano ya ngano zinazotumika katika jamii ya Wasukuma, ambapo 73.7% walikuwa na uelewa wa juu zaidi. Hii inaashiria kuwa ngano bado zinatumika kwa kiasi kikubwa, hasa miongoni mwa wakazi wa eneo husika. Utafiti wa Mnenuka (2020) unathibitisha kuwa jamii zilizo na tamaduni za simulizi huhifadhi urithi wao kupitia masimulizi kama ngano, methali, na hadithi za jadi. Matokeo haya yanathibitisha kuwa mifano ya ngano bado ni sehemu muhimu ya maisha ya Wasukuma.
[bookmark: _Hlk191892377][bookmark: _Hlk191892394]Aidha, matokeo yanaonyesha kuwa washiriki wengi wanatambua mchango wa ngano katika mshikamano wa kijamii. Matokeo haya, yanathibitisha kuwa ngano zinaendelea kuwa kiungo cha kuunganisha jamii, kama ilivyoelezwa na Bwanga (2016), anayebainisha kuwa fasihi simulizi husaidia kujenga mshikamano kwa kuhimiza mshikamano wa kijamii, ushirikiano, na maadili mema. Katika jamii ya Wasukuma, ngano husaidia kuunganisha vizazi tofauti kwa kuwapatia fursa ya kujifunza kutoka kwa wazee kupitia masimulizi ya kifasihi. Hata hivyo, utofauti unajitokeza katika ufahamu wa athari za maendeleo ya sayansi na teknolojia kwenye ngano. Ingawa washiriki wengi walikuwa na ufahamu mkubwa, bado sehemu ndogo ya washiriki walionekana kuwa na viwango vya chini vya uelewa. Hii inaashiria kuwa maendeleo ya sayansi na teknolojia yanaathiri kwa kiasi fulani nafasi ya ngano katika jamii. Utafiti wa Mrikaria (2003) unaonyesha kuwa ujio wa teknolojia za kidijitali kama televisheni, mitandao ya kijamii, na michezo ya video (Tamthiriya) umechangia kupungua kwa matumizi ya fasihi simulizi katika baadhi ya jamii za Kiafrika. Hali hii inaweza kuwa moja ya sababu za utofauti katika uelewa wa athari za teknolojia kwa ngano za Kisukuma.
Kwa ujumla, matokeo haya yanaonyesha kuwa jamii ya Wasukuma ina uelewa mzuri wa maana, umuhimu, na mifano ya ngano, huku ikiitambua nafasi yake katika mshikamano wa kijamii. Hata hivyo, kuna uhitaji wa kuimarisha elimu kuhusu athari za teknolojia kwa fasihi simulizi, ili kuhakikisha kuwa urithi huu wa kifasihi unahifadhiwa na kuendelezwa  katika ulimwengu wa kidijitali. Tafiti zaidi zinahitajika ili kuchunguza njia bora za kutumia teknolojia kama nyenzo ya kuhifadhi na kuendeleza fasihi simulizi miongoni mwa jamii za Kiafrika.
[bookmark: _Hlk200918373]Aidha, ili kupata maelezo ya kina kuhusu mitazamo, uzoefu, na ufahamu wa washiriki kuhusu ngano, mtafiti aliwauliza washiriki kueleza wanavyoelewa ngano na nafasi yake katika jamii ya Wasukuma. Lengo la swali hili ni kutoa fursa kwa washiriki kueleza mawazo yao kwa undani zaidi, jambo lililosaidia kuelewa kwa kina umuhimu wa ngano katika jamii hiyo. Washiriki walikuwa na mitazamo mchanganyiko. Wakati wengi wao waliona ngano kama hadithi fupifupi, baadhi walichukulia ngano kama visasili na wengine waliona ngano kama visakale, kama inavyoonyeshwa katika kifungu kilichopo hapa chini:
“Ngano ni mazungumzo au masimulizi yanayosimuliwa na bibi, babu au mtu mzima ambaye husimulia matukio mbalimbali yaliyofanyika au yanayofanywa na binadamu kupitia wanyama wakiwakilisha matendo mazuri au mabaya kwa jamii husika. Masimulizi hayo husimuliwa Watoto, wajukuu na watu wengine wakiwa wamekaa kando kando au pembeni mwa nyumba au kwenye moto (kikome) jioni baada ya kazi.” (Mshiriki 1)

Inaonyesha kwamba mshiriki huyo alikuwa anaeleza juu ya ngano kama hadithi fupi fupi. Kwamfano, maelezo hayo hapo juu yanaonyesha kwamba wapo washiriki wanaoamini kuwa ngano ni hadithi fupi fupi au masimulizi yanayotolewa na bibi, babu au mtu mzima akisimulia Watoto na wajukuu wakiwa wamekaa kando kando au pembeni mwa nyumba au kwenye moto jioni baada ya kazi. Masimulizi hayo hutolewa kwa muktadha wa kutoa mafunzo, kuonya na kuburudisha wasikilizaji na jamii kwa ujumla. Wahusika wa masimulizi wakiwa ni watu wazima au wazee. Watafitiwa waliojibu kwa mtazamo huo wao walijikita katika namna ya uwasilishaji kwamba kuna mazungumzo kati ya mwasilishaji na mpokeaji (fanani na hadhira). Sambamba na mtazamo huu, wapo wengine walijikita katika mtazamo wa ngano kama visasili. 
[bookmark: _Hlk186665115]“Ngano ni matambiko yanafanyika katika miti mikubwa, mawe, makaburini ili kuomba kwa mungu na kupitia wahenga wetu ili waweze kutoa baraka na kutubu makosa waliyokosea. Pia wanapo fanya matambiko hueleza chimbuko la jamii yao na namna jamii ilivyofika katika eneo kwa kutaja koo zao za asili. Ngano husaidia kueleza asili ya jambo lisiloelezeka kama mauti, jando(tohara), unyago, ndoa na Imani nyingine.” (Mshiriki 2)

Inaonekana washiriki walikuwa wakielezea ngano kama visasili (visa-asili). Mtazamo huu unatokana na ukweli kwamba kihistoria visasili vinaelezea chimbuko la jamii au kabila fulani, tamaduni mbalimbali katika jamii husika na namna jamii ilivyofika katika eneo lake. Visasili husaidia kueleza asili ya jambo lisiloelezeka kama mauti, jando(tohara), unyago, ndoa na Imani nyingine. Hivyo basi, washiriki wenye mtazamo kwamba ngano ni visasili msimamo wao umejikita katika kueleza chimbuko la jamii fulani, na kwa muktadha huo jamii ya Wasukuma wanaona matambiko (imani), mila na desturi za kabila na jamii kama ngano ni muhimu na vinafaa kudumishwa. Zaidi ya hayo, washiriki wachache sana walichukulia ngano kama visakale, na baadhi yao walikuwa na mitazamo ifuatayo:
“Ngano husimulia matukio ya kale ambayo yalifanywa na babu zetu. Matukio hayo yanaweza kuwa ya kweli au ya kubuni. Mara nyingi husimulia habari ya wafalme, koo za utawala, kumbukumbu za kutokea kwa koo fulani, magonjwa, vita na njaa kwa miaka ya nyuma sana. Wahusika wake mara nyingi huwa ni binadamu ambaye hupewa uwezo mkubwa au mdogo kulingana na matukio yaliyosimuliwa.”( mshiriki 8 )


Melezo katika kifungu hiki inaonekana kwamba baadhi ya washiriki walielewa ngano kama vitu vihusuvyo masuala ya visakale. Hii inamaana kwamba ngano kwa mtazamo wao zinahusiana na simulizi zinazosimulia matukio maalumu ya kihistoria. Matukio hayo yanaweza kuwa ya kweli au ya kubuni. Visakale mara nyingi husimulia historia ya wafalme, koo za utawala, kumbukumbu za kutokea kwa koo fulani, magonjwa, vita na njaa. Wahusika wake mara nyingi huwa ni binadamu ambaye hupewa uwezo mkubwa au mdogo kulingana na matukio yaliyosimuliwa. Dhima ya visakale ni kuitahadharisha na kuiburudisha jamii kuhusu tukio fulani ili kuzuia kabisa au kukomesha lisitokee.  Watafitiwa hawa msimamo wao ni kuwa ngano ni matukio ya kihistoria yaliyowahi kutukia au yanayatarajiwa kutokea katika jamii husika. Ingawa washiriki waliona ngano kama hadithi fupifupi, visasili, na visakale, ilikuwa muhimu kwa mtafiti kufanya tathmini ya ufahamu wao kuhusu makundi ya ngano katika jamii ya Wasukuma. Mada hii imeelezwa katika sehemu zilizofuata. 
[bookmark: _Hlk191892427]Matokeo ya utafiti huu unaonyesha kwamba washiriki walikuwa na mitazamo tofauti kuhusu maana ya ngano. Baadhi waliitazama kama hadithi fupifupi, wengine kama visasili, na wengine kama visakale. Mtazamo huu unalingana na tafiti za zamani zinazothibitisha kuwa dhana ya ngano ni pana na hutegemea muktadha wa kijamii na kiutamaduni (Mbunda,1992). Kwa mfano, tafiti za Senkoro (2011) na Simiyu (2011), zinaeleza kuwa ngano ni masimulizi yanayopitishwa kutoka kizazi kimoja hadi kingine kwa njia ya mdomo na hutegemea wahusika wa jamii husika. Hii inaendana na maelezo ya mshiriki 1, aliyesema kuwa ngano ni masimulizi yanayotolewa na wazee kwa watoto na wajukuu kwa madhumuni ya kutoa mafunzo na burudani. Tafiti za hivi karibuni zinaunga mkono mtazamo huu, zikionyesha kuwa ngano huchangia katika ujenzi wa maadili ya jamii na urithishaji wa maarifa ya kitamaduni (Khamis, et al, 2008).
[bookmark: _Hlk191892497][bookmark: _Hlk191892509][bookmark: _Hlk191892533]Aidha, matokeo haya yanathibitisha nadharia ya Oyoyo (2013) na Khamis (1983) kuhusu urazini wa ngano, ambapo inatajwa kuwa ngano zina miundo inayojirudia na zinaweza kuhusisha vipengele vya kufundisha maadili au kueleza asili ya jamii. Washiriki waliotambua ngano kama visasili walieleza kuwa zinaeleza asili ya jamii, mila, na desturi, jambo ambalo linafanana na tafiti zilizopita zinazoonyesha kuwa visasili vina mchango mkubwa katika kuhifadhi historia na utambulisho wa jamii (Mbarouk, 2015). Aidha, utafiti kama wa Songoyi (1997) unaonyesha kuwa ngano, hasa katika jamii za Kiafrika, hutumika kama njia ya kuimarisha mshikamano wa kijamii na kuendeleza urithi wa kitamaduni.
[bookmark: _Hlk191892552][bookmark: _Hlk191892567][bookmark: _Hlk191892580]Hata hivyo, matokeo haya yanatofautiana na baadhi ya tafiti zilizopita. Kwa mfano, Kimani (2006) alieleza kuwa ngano mara nyingi hutazamwa kama masimulizi ya kubuni, bila uhusiano na historia halisi ya jamii. Kinyume chake, washiriki wa utafiti huu waliona kuwa ngano zina uhusiano mkubwa na historia, hasa kwa wale waliotambua ngano kama visakale. Matokeo haya yanaendana na nadharia za kiantropolojia zinazodai kuwa jamii hutumia ngano kama njia ya kuhifadhi kumbukumbu za kihistoria na matukio muhimu (Songoyi,1997). Tafiti za hivi karibuni kama ule wa Mbarouk (2015), unathibitisha kwamba ngano zinaweza kuwa chanzo cha kihistoria kinachosaidia kuelewa mabadiliko ya jamii na namna jamii zinavyokabiliana na changamoto zao.
[bookmark: _Toc98147967][bookmark: _Toc213796020]4.3.2 Makundi ya Ngano katika Jamii ya Wasukuma
Baada ya kupata picha juu ya uelewa wa jamii ya wasukuma kuhusu maana ya ngano, ilikuwa ni muhimu kwa mtafiti kuelewa kama watafitiwa wanauelewa kuhusu makundi ya ngano katika jamii yao. Uelewa huu ulilenga kujibu lengo mahususi la kwanza linalo sema “kubainisha ngano zitumikazo katika jamii ya Wasukuma wa Kahama mkoa wa Shinyanga”. Hivyo, watafitiwa waliulizwa wabainishe makundi ya ngano wanayoyatambua katika jamii ya Wasukuma. Matokeo katika Mchoro wa 4.1 yanaonyesha kuwa 12(32%) ya washiriki walikuwa na uelewa wa kundi la ngano za kazi maalumu, ikifuatiwa na uelewa wa ngano wakati wa masika 10(26%), na ngano zitumikazo wakati wa mavuno 8 (21%). Aidha, 6 (16%) ya washiriki walisema wanauelewa kuhusu kundi la ngazo zitumikazo wakati wa siku za mashujaa na 2(5%) walitaja makundi ya ngano jumuishi.  

Kwa ujumla, data inaonesha kuwa ngano za kazi maalum (kama zile zitumikazo wakati wa jando na unyago, ndoa au kulea Watoto) na zile zitumikazo wakati wa masika ndizo zinazochukua nafasi kubwa katika jamii ya Wasukuma, zikionyesha kuwa ngano hizi ni sehemu muhimu ya utamaduni wa kila siku na maisha ya kijamii. Ngano wakati wa mavuno pia ina umuhimu mkubwa katika jamii, ikiwa ni sehemu ya sherehe na umoja. Kundi la ngano za mashujaa na ngano jumuishi linaweza kuwa na maana maalum, ikihusisha matukio au kumbukumbu muhimu. Uchambuzi huu unaonyesha jinsi ngano zinavyotumika katika kuimarisha mshikamano, utamaduni, na maisha ya kijamii ya jamii ya Wasukuma. Kufuatia matokeo ya dodoso hili la utafiti mtafiti alikusanya maoni ya washiriki kupitia mahojiano na majadiliano ya kina kama wanajuwa makundi ya ngano katika jamii yao. Mahojiano hayo yalikuwa muhimu ili kuthibitisha matokeo yaliyopatikana kutokana na dodoso kutoka kwa washiriki. Katika kujibu swali hili, mtafiti alitarajia watafitiwa kutoa mawazo yanayoelezea makundi mbalimbali ya ngano na jinsi yatumikavyo katika jamii yao ya Wasukuma. 
[bookmark: _Hlk191892644][bookmark: _Hlk191892656]Matokeo haya yanabainisha kuwa ngano zina nafasi kubwa katika kudumisha utamaduni wa jamii ya Wasukuma, hasa kwa kuzingatia makundi maalum kama yale yanayohusiana na shughuli za kijamii na kiuchumi. Kwa mfano, uwepo wa ngano zinazotumika wakati wa jando, unyago, ndoa, na malezi ya watoto unaonyesha jinsi jamii inavyotumia fasihi simulizi kama nyenzo ya malezi na mafunzo ya kijamii (Mulokozi, 1996). Vilevile, ngano zinazotumika wakati wa masika na mavuno zinaonyesha kuwa fasihi simulizi inaendelea kuwa sehemu muhimu ya maisha ya kila siku, hasa katika kuimarisha mshikamano na kusherehekea hatua muhimu za maisha (Wamitila, 2003).
[bookmark: _Hlk191892673]Kwa kulinganisha, ngano za mashujaa na ngano jumuishi zinaonekana kuwa na uelewa mdogo miongoni mwa washiriki, jambo ambalo linaweza kuashiria mabadiliko ya kijamii au kupungua kwa umuhimu wa ngano hizi katika vizazi vya sasa. Tafiti za awali zinaonyesha kuwa jamii nyingi za Kiafrika hutegemea ngano za mashujaa katika kuhifadhi historia na utambulisho wao (Mbarouk, 2015), lakini matokeo haya yanaonyesha kuwa jamii ya Wasukuma huzipa kipaumbele ngano zinazohusiana na shughuli za kila siku badala ya historia ya mashujaa.
[bookmark: _Hlk191892687]Tofauti hizi zinaweza kueleweka kwa kuzingatia mabadiliko ya kijamii na kiutamaduni. Ngano za kazi maalum na zile zinazohusiana na msimu zinaendelea kuwa na umuhimu mkubwa kwa sababu zinahusiana moja kwa moja na maisha ya watu, tofauti na ngano za mashujaa ambazo zinaweza kuwa zimepoteza mvuto kwa jamii za kisasa (Masalu &  Magesa, 2022). Hii inadhihirisha kuwa fasihi simulizi si jambo lililosimama tu, bali linabadilika kulingana na mahitaji ya jamii husika na mazingira yake.
[bookmark: _Hlk185502555]Uchambuzi wa nukuu za mahojiano ulionyesha kuwa wazee wa Kisukuma walikuwa na uelewa wa makundi anuai ya ngano zilizokuwa zikitumiwa katika kuimarisha mshikamano, utamaduni, na maisha ya kijamii ya Wasukuma nyakati mbalimbali.  Aidha, maoni yao yalioonesha kuwa na tofauti ndogo katika maeneo ambayo wazee wa Kisukuma walilenga kuelezea nyakati na matukio mbalimbali. Baadhi ya wazee waliohojiwa walijikita zaidi kuelezea matukio yahusuyo jando na unyago, ndoa, pamoja na masuala ya kulea Watoto. Sambamba na mawazo hayo, wapo wengine walielezea ngano zilizohusu namna walivyokuwa wakivuna mazao, kuhifadhi na jinsi ngoma zilizokuwa zikichezwa wakati huo, kama inavyoonyeshwa kwenye nukuu zifuatazo:
 “Ngano walizokuwa wakitusimulia zilihusu namna ya kutunza nyumba na familiya zetu, kuishi vizuri na wake au waume na namna ya kulea Watoto katika jamii yetu ya wasukuma na kusalimia kwa heshima (kupiga magoti).  Wakati tunasimuliwa bibi alikuwa anatuambia tuigize matedo yale aliyokuwa akitenda yeye kama kupiga magoti, kuimba na kupinga makofi na vigelegele. Ngano tulizosimuliwa zilihusu familia zilizo kuwa na tabia ya njaa njaa na familiya zilizokuwa na shibe na chakula kingi na watu wengi katika familiya. Ngano zilitufundisha tusiwe wavivu na tufanye kazi kwa bidii. Kupitia ngano watu na jamii husika huweza kujirekebisha. Hivyo wahusika hapa huwa ni vijana wa kiume na wakike (mabinti) huwa ndiyo walengwa.” (Mshiriki 3)

[bookmark: _Hlk185507034]Maoni yanayohusiana na dondoo mbili hapo juu yanaonyesha kuwa wazee wa Kisukuma walikuwa wakielezea ngano katika muktadha wa ngano walizokuwa wakisimuliwa, ambapo ngano hizo zilihusu jando na unyago, ndoa na namna ya kulea watoto katika jamii ya wasukuma wa Kahama. Kwa muktadha huo ngano hizo zinaonesha kuwa kwenye kundi la “kazi maalum”. Kundi hili la ngano, husimuliwa kwa lengo la kutoa mafunzo, kuonya, kuadibisha, kufundisha mila na desturi za jamii husika na kukosoa mahali ambapo jamii au mtu amekiuka taratibu za mila na desturi za wasukuma. Kupitia ngano watu na jamii husika huweza kujirekebisha. Hivyo, wahusika hapa huwa ni vijana wa kiume na wakike (mabinti) huwa ndiyo walengwa. Aidha, kundi hili la wazee wa Kisukuma walienda mbele zaidi na kueleza namna ngano zingine zilivyokuwa zikitumika wakati walivyokuwa wakivuna mazao yao, kuhifadhi na jinsi ngoma zilizokuwa zikichezwa wakati huo. Inaonyesha wazee Wakisukuma walikuwa wakielezea kundi la ngano maalumu zitumikazo “wakati wa mavuno au burudani”. Hii inadhihirisha kuwa ngano husimuliwa baada ya mavuno jamii ikiwa katika mapumziko. Ngano zinazosimuliwa kipindi hiki hulenga kuburudisha baada ya kazi ngumu walizofanya wakati wa masika.
Wazee wengine walikuwa na mawazo tofauti kidogo, ambapo walielezea makundii ya ngano zitumikazo wakati wa masika, kutia hamasa mashujaa, na zile zihusuzo masuala jumuishi. Katika muktadha wa utafiti huu, baadhi ya wazee wa Kisukuma walikuwa na maoni yafuatayo:
“Ngano tulizosimuliwa zilihusu namna walivyokuwa wakivuna mazao, kuhifadhi na jinsi ngoma zilizokuwa zikichezwa wakati huo. Pia tulisimuliwa ngano na bibi ambazo zilituhamasisha kucheza na kuimba nyimbo zilizoburudisha. Ngano zinazosimuliwa kipindi hiki zililenga kuburudisha, kuonya, kufundisha na kukosoa mtu mmoja mmoja hata jamii kwa ujumla.” (Mshiriki 4)

“Ngano nilizosimuliwa na bibi zilihusu watu wavivu wasiweza kulima, familia kuwa na njaa, wakati wa kilimo wao hucheza ngoma. Pia niliwahi kusimuliwa ngano za sungura kula karanga shambani. Ngano nilizosimuliwa kipindi hicho mara nyingi zilikuwa ni za kuhamasisha kufanya kazi kwa bidii. Ngano zilizotoewa wakati huu ziliweza kuonya watu wenye tabia za uvivu.” (Mshiriki 5)

Msukumo mkubwa ulioelezwa katika dondoo hizo hapo juu ilikuwa jinsi ngano zinazohusu watu wavivu wasioweza kulima, familia kuwa na njaa, wakati wa kilimo wao hucheza ngoma zilivyokuwa zikisimuliwa na bibi zao. Ngano hizi zililenga zaidi “wakati wa masika” ambapo ngano kipindi hiki hutumika kuhamasisha watu kufanya kazi kwa bidii, na kuonya watu wenye tabia za uvivu. Aidha, wapo baadhi ya wazee walibainisha ngano zilizokuwa zinatumika wakati watu wakiwa wanapigana vita ambapo zilijulikana kama ngano za mashujaa. Mfano wa ngano hizo ni kama vile hadithi za akina mwanamalundi na ibambangulu ambao walipambana katika jamii zao na hatimaye wakashinda vita mbalimbali. Sambamba na mawazo hayo, wapo wazee wengine walijielekeza zaidi katika ngano za sungura   na wanyama wengine kama Tembo, Fisi, Simba na Chui wakiwakilisha matukio mbalimbali katika jamii hususan jamii ya wasukuma wa Kahama.  Inaonyesha kuwa wazee hawa walikuwa wakielezea ngano jumuishi, ambapo aina hii ya ngano inawakilisha masuala yahusuyo uchoyo. wivu, ujanja, upole na ubabe, katika hali halisi matendo hayo huwakilisha tabia halisi za binadamu zilivyo. 
[bookmark: _Hlk191892707]Katika uchambuzi wa nukuu za mahojiano zilizofanywa na wazee wa Kisukuma, inaonekana kuwa ngano zinatumiwa kama chombo cha kuhamasisha, kutoa mafundisho, na kuimarisha maadili katika jamii ya Wasukuma. Wazee walielezea makundi mbalimbali ya ngano zinazohusiana na matukio maalumu kama vile jando, unyago, ndoa, na kulea watoto. Huu ni mfano mzuri wa jinsi ngano zinavyotumika kama njia ya kuhamasisha vijana na jamii kuhusu maadili na taratibu za kijamii. Kwamfano, Mshiriki 3 alielezea jinsi ngano zinavyotumika kubainisha tabia za watu , kufanyakazi kwa bidii na kuepuka uvivu, jambo ambalo linathibitishwa na utafiti wa Ali (2017), ambaye anasisitiza kuwa ngano ni njia muhimu ya kuhamasisha tabia nzuri na maadili katika jamii za Kiafrika.
[bookmark: _Hlk191892812][bookmark: _Hlk191892853]Kwa upande mwingine, wazee wengine walielezea ngano zinazohusiana na kipindi cha mavuno na burudani. Kwa mfano, maelezo ya Mshiriki 4 yanaonyesha jinsi ngano zinazohusiana na mavuno zilivyokuwa na lengo la kuburudisha jamii baada ya kazi ngumu ya kilimo. Aina hii ya ngano ni tofauti na ngano zinazohusiana na mafundisho na maonyo, kwani zinatoa nafasi ya kupumzika na kufurahi. Matokeo haya ya utafiti huu yanalingana na yale ya Mulokozi (1996), naye anasema kuwa ngano za mavuno na burudani hutoa nafasi ya ushirikiano wa kijamii na husaidia kuimarisha mshikamano katika jamii baada ya shughuli za kilimo. Ingawa ngano za aina hii ni tofauti na zile zinazohusiana na mafundisho, zote zina lengo la kuimarisha jamii na kuendeleza utamaduni. Aidha, wazee wengine walielezea ngano zinazohusiana na tabia za kijamii kama vile uvivu, uchoyo, wivu, na ujanja. Ngano za aina hii zilikuwa na lengo la kuhamasisha jamii kufanya kazi kwa bidii na kuonya watu wenye tabia mbaya. Matokeo haya ya utafiti huu yanafanana na utafiti wa Wanjiru (2013),  Sengo (2009), na Njogu na wafula (2007), ambao wanasisitiza kuwa ngano za kijamii hutumika kuhamasisha mabadiliko ya kijamii na kuonyesha athari za tabia fulani kwa jamii. Aina nyingine ya ngano zilizoelezwa na wazee zilihusu historia ya mashujaa kama vile Mwanamalundi na Ibambangulu. Ngano za aina hii zilionekana kama muhimu katika kuwajengea watoto ujasiri, ukakamavu, na zinatumika kuhamasisha vijana kujivunia mashujaa wa jamii yao.
[bookmark: _Hlk191892876]Pamoja na hayo, wapo wazee walioelezea ngano zinazohusiana na wanyama kama vile sungura, tembo, fisi, simba, na chui, ambazo zinawakilisha matukio ya kijamii kama vile uchoyo, wivu, na ubabe. Hizi ni ngano jumuishi ambazo zinajenga picha halisi za tabia za binadamu kupitia wanyama, na hivyo kuwa na umuhimu mkubwa katika kuelezea tabia za kijamii na maadili. Hii inaungwa mkono na utafiti wa Wamitila (2003), ambaye anasema kuwa ngano za wanyama ni njia ya kuhamasisha tabia nzuri na kuonyesha matokeo ya tabia fulani katika jamii. Ingawa kuna utofauti katika muktadha wa matumizi ya ngano katika jamii ya Wasukuma, zote zinachangia katika kuimarisha utamaduni, kudumisha maadili ya kijamii, na kutoa mafundisho kwa vijana. Kila aina ya ngano ina muktadha maalumu wa matumizi, lakini lengo kuu ni kuhamasisha na kuimarisha jamii.
[bookmark: _Toc213796021]4.4 Umuhimu wa Ngano katika Jamii ya Wasukuma
Ngano zina nafasi muhimu katika jamii ya Wasukuma kwa kuwa ni njia mahsusi ya kuhifadhi, kuendeleza, na kurithisha mila, desturi, na falsafa za jadi. Ili kujibu lengo maalumu la pili la utafiti, lililolenga kubainisha umuhimu wa ngano katika jamii ya Wasukuma wa Kahama, Mkoa wa Shinyanga, ilihitajika kuelewa mtazamo wa wazee wa Kisukuma kuhusu nafasi ya ngano katika jamii yao. Uchunguzi huu ulifanywa kwa kutumia dodoso na mahojiano, ambapo wazee wa Kisukuma waliombwa kueleza ufahamu wao kuhusu umuhimu wa ngano katika maisha ya kijamii na kitamaduni. Matokeo yanaonesha mitazamo mbalimbali, kama inavyowasilishwa katika sehemu ndogo kama ziivyo bainishwa katika Mchoro 4.2 hapo chini. 

[bookmark: _Toc213796022]4.4.1 Ngano kama Njia ya Kuhifadhi Utamaduni na Falsafa za Jadi
[bookmark: _Toc213753161][bookmark: _Toc213796023]Takwimu kutoka Mchoro 4.2 zinaonesha kuwa wazee 11 (29%) walitambua ngano kama sehemu muhimu ya urithi wa kitamaduni wa Wasukuma. Walibainisha kuwa ngano zinachangia katika kudumisha, kuhifadhi, na kuendeleza mila na desturi za jadi, sambamba na kuelezea falsafa za maisha ya jamii yao. Hali hii inaungwa mkono na tafiti za awali (Kimani & Njogu, 2006; Mbunda, 1992) ambazo zinafafanua ngano kama njia ya kuhamisha maarifa ya kijamii na kiutamaduni kutoka kizazi kimoja hadi kingine. Hivyo, ngano si hadithi za kuburudisha tu, bali ni urithi wa maarifa unaoweka msingi wa maadili na tabia njema katika jamii.
[bookmark: _Toc213796024]4.4.2 Ngano kama Chombo cha Kuelimisha na Kurithisha Maadili
[bookmark: _Toc213753163][bookmark: _Toc213796025]Katika muktadha huu, matokeo yanaonyesha kuwa washiriki 9 (24%) walisisitiza kwamba ngano ni nyenzo ya kuelimisha na kurithisha maarifa, historia, na maadili ya jamii kwa vijana. Kupitia masimulizi ya ngano, vijana hujifunza misingi ya utu, uadilifu, na utamaduni wa heshima kwa wazee. Utafiti huu unathibitisha maoni ya Mbarouk (2015), ambaye anaeleza kuwa ngano huelekeza jamii katika maadili mema na huchochea malezi chanya kwa vijana. Hivyo, ngano zinachukua nafasi muhimu katika mfumo wa elimu isiyo rasmi unaolenga kujenga jamii yenye maadili na utambulisho wa kijamii thabiti.
[bookmark: _Toc213796026]4.4.3 Ngano kama Chanzo cha Burudani na Umbo la Fasihi Simulizi
Katika mada hii, washiriki 6 (16%) walibainisha kuwa ngano ni chanzo kikuu cha burudani, hasa wakati wa mapumziko baada ya shughuli za kilimo. Masimulizi ya ngano yalitumiwa kuleta furaha, kicheko, na mshikamano wa kijamii. Mfano wa ngano za Kisukuma kama “Kale kuliho kijiji kimo chitang’waga Shilanga…” unaonyesha jinsi wanajamii walivyoshirikiana kucheza ngoma za Nsansi na Lisansi, kuimba nyimbo za utani, na kusherehekea kwa pamoja. Tafsiri ya ngano hiyo inadhihirisha kuwa burudani kama vile ngoma na nyimbo ni nyenzo ya kujenga umoja, upendo, na amani katika jamii. Madai haya yanaungwa mkono na Madumla (2009), anayeeleza kuwa fasihi simulizi ina mchango mkubwa katika maisha ya jamii za kilimo, kwani huimarisha urafiki na mshikamano.
[bookmark: _Toc213796027]4.4.4 Ngano kama Njia ya Kuhifadhi na Kukuza Lugha ya Kisukuma
[bookmark: _Toc213753166][bookmark: _Toc213796028]Wazee 3 (8%) walitambua kuwa ngano huchangia kwa kiasi kikubwa katika uhifadhi wa lugha ya Kisukuma. Masimulizi ya ngano mara nyingi husimuliwa kwa Kisukuma, jambo linalosaidia kuhifadhi msamiati, nahau, na mitindo ya usemi ya lugha hiyo. Hali hii inatokana na ukweli kwamba, usimulizi wa ngano huleta watu pamoja, hivyo kuimarisha mahusiano na mshikamano wa kijamii. Kwa mujibu wa Mlacha (1995), ngano na fasihi simulizi kwa ujumla hutoa jukwaa la kukuza lugha za asili na kuimarisha utambulisho wa jamii. Hivyo, ngano ni nyenzo muhimu ya kuhifadhi urithi wa lugha ya Kisukuma.
[bookmark: _Toc213796029]4.4.5 Ngano kama Chombo cha Kuimarisha Mshikamano na Umoja wa Kijamii
[bookmark: _Toc213753168][bookmark: _Toc213796030]Kulingana na utafiti huu, asilimia 5 ya washiriki walitambua mchango wa ngano katika kuleta umoja na mshikamano wa kijamii. Matokeo haya yalilingana na yale yaliyopatikana wakati wa mahojiano na wazee wa kimila katika jamii ya Kisukuma walipoulizwa kueleza umuhimu wa makundi ya ngano na jinsi zinavyo tumika katika jamii yao.  Kwa ujumla, wazee wote walitoa maoni yanayofanana. Wengi wao waliripoti udumishaji wa mambo ya kitamaduni, urithishaji wa mila na desturi kwa vizazi vyao, pamoja na kuleta mshikamano na kukuza maadili katika jamii yao.  Walisema kuwa usimulizi wa ngano unawaleta watu pamoja, hususani wakati wa mikusanyiko ya kifamilia au kijamii kama misiba, harusi, na sherehe za mavuno.
Kupitia masimulizi ya ngano tunajenga umoja wa kushirikiana katika kilimo, harusi na misiba; hivyo tunadumisha undugu katika kabila letu la Wasukuma. (Mshiriki 14)
Ngano ni muhimu kwa sababu hutupatia mafundisho ambayo husaidia katika maisha yetu na kutatua mambo mbalimbali yanayojitokeza, pia tulisimuliwa juu ya kuabudu katika miti, milima ili kumuomba mungu ashushe mvua na kuondoa mikosi katika jamii. Kwa kufanya hivyo koo nyingi ziliweza kuungana pamoja, kuwasilisha mila na desturi za jamii (mshiriki 13).
Masimulizi ya ngano yanatufundisha namna mababu zetu walivyokuwa wanathamini mila na desturi za kisukuma, ngano nyingi tulisimuliwa kwa kisukuma. Mandhari waliyokuwa wakizungumzia zaidi katika ngano ni ya msituni, miti, mawe makubwa na milima (mshiriki 15).
Katika vifungu hapo juu, inaonekana kuwa wazee wa Kisukuma walikuwa wakielezea uwepo wa aina mbalimbali za ngano zinazotukia kwa malengo na nyakati mbalimbali. Hata hivyo, walibainisha pia umuhimu uliojificha wa ngano katika kukuza na kudumisha tamaduni, urithishaji wa maarifa kwa vizazi vyao, kuelimisha na kuadilisha watu katika jamii ya Kisukuma. Aidha, inaonekana pia kwamba baadhi ya wazee walijikita zaidi katika kuhusianisha ngano za Kisukuma na masuala ya utoaji wa burudani na kuimarisha mshikamano wa watu katika jamii zao. Mshikamano huu wa kijamii unathibitishwa na tafiti za Mbarouk (2015) na Khamis et al. (2008) ambazo zinaeleza kuwa fasihi simulizi ni nyenzo ya kuunganisha jamii na kudumisha uhusiano wa kijamii.
[bookmark: _Toc213796031]4.4.6 Ngano kama Kielelezo cha Itikadi na Imani za Kiasili
[bookmark: _Toc213753170][bookmark: _Toc213796032]Baadhi ya wazee walihusianisha ngano na imani za kiasili zinazohusiana na ibada na maombi ya mvua au kuondoa mikosi. Mshiriki mmoja alieleza:
Tulisimuliwa ngano kuhusu kuabudu katika miti na milima ili kumuomba Mungu atuletee mvua na kuondoa mikosi (Mshiriki 13).
Maelezo haya yanaonyesha kuwa ngano si hadithi za kuburudisha pekee, bali zinahusiana na falsafa za maisha na imani za jamii. Kwa mujibu wa Mulokozi (2000), ngano huakisi mitazamo ya kidini na kijamii ya mababu, na hivyo hutoa mwanga kuhusu historia na falsafa za jadi. Baadhi ya mfano wa ngano za Kisukuma hapo chini na tafisiri yake unatoa ufafanuzi wa kina kuhusu aina ya ngano zitoazo burudani na kuimarisha mshikamano wa watu katika jamii zao. 
Kale kuliho kijiji kimo chitang’waga Shilanga, bhanhu bhalyo bhalaga nu kimilo kya kulumbana nu kusalana. Lusiku lumo bhashikaga kulya mbugani bhasese na bhakwe nu kutamba ngoma ya Nsansi na kuimba nyimbo za utani. Bhanhu bose bhalembaga bhanhu bhanji, nu bhakulya nu kusunguluka. Wadukulu, wize nu sebo, nu gogo, bhali pamo bhahimba limbo lya chiholo:
"Tukole tukole twese,
Tukole ngoma yitu,
Tukole twakumbuka woko witu!"
Kabhili bhakumbaga kuchezaga ngoma ya Lisansi, bhakwimba:
"Twese tuna Nsansi,
Twese tulyelaga Nsansi,
Nsansi yetu igolela twese!"
Aho bhanhu bhoshe bhasese nu kusunguluka nu kuseka, nu kudimila lulyo nu kushigila pamo nu kulumba nu kusalana. Lusiku lwenula kijiji chonse chabhonaga ubhweja nu kumanya kuti pamogho bhalikwiza kukolela chilyo chikulu.
Ngano ya Kisukuma iliyotolewa hapo juu, imetafisiriwa kwa lugha ya Kiswahili kama ifuatavyo:  
Zamani palikuwa na kijiji kimoja kiitwacho Shilanga, watu wa kijiji hicho walipenda kusaidiana na kushirikiana. Siku moja walikusanyika wote uwanjani na kucheza ngoma ya Nsansi na kuimba nyimbo za utani. Watu wote walifurahi pamoja wakila na kucheka. Vijana, wazee, wanawake na watoto walikusanyika pamoja wakiimba wimbo wa furaha:
"Tufurahi tufurahi wote,
Tufurahi kwa ngoma yetu,
Tufurahi tukikumbuka asili yetu!"
Pia walicheza ngoma ya Lisansi wakiimba ambapo walikuwa wakiimba nyimbo kwa furaha tena kwa pamoja:
"Sisi wote tuna Nsansi,
Sisi wote tunacheza Nsansi,
Nsansi yetu inatufurahisha wote!"
Watu wote walicheza, kufurahi, kuimba, kula pamoja na kusalimiana. Usiku huo kijiji kizima kilijawa na mshikamano na wakajua kwamba kwa kushirikiana wanaweza kushinda lolote. 
Ngano hii inatufundisha kuwa burudani kama vile ngoma, nyimbo na michezo ni njia muhimu ya kuimarisha mshikamano wa jamii. Kupitia kushirikiana katika burudani, watu hujenga umoja, upendo, na amani inayohitajika kwa maendeleo ya kijiji chote au jamii nzima. Mifano ya ngano za Kisukuma na tafisiri zake kwa lugha ya Kiswahili zimeonyeshwa katika kiambatanisho Na. 2 kwa rejea zaidi.
[bookmark: _Hlk191892989][bookmark: _Hlk191893012]Katika kulinganisha mawazo na matokeo ya tafiti zingine, inaonyesha kwamba masimulizi ya ngano za Kisukuma yanaonekana kuwa na mchango mkubwa katika kuendeleza na kuimarisha umoja wa kijamii, kudumisha mila na desturi, na kuelezea historia na mitazamo ya zamani. Tafiti nyingi za sasa zinaunga mkono hoja hii kwa kuonyesha jinsi masimulizi ya ngano yanavyosaidia katika kujenga jamii imara. Kwa mfano, utafiti wa  Wanjiru (2013) zinabainisha kwamba masimulizi ya ngano ni njia muhimu ya kufundisha vijana kuhusu mila, desturi, na uhusiano wa kijamii. Aidha, Mulokozi (2000)  anasisitiza kuwa masimulizi ya ngano, kwa kuwa ni sehemu ya urithi wa tamaduni, hutoa fursa ya kufundisha maadili ya kijamii kama vile ushirikiano, mshikamano, na kuthamini historia. Maelezo ya tafiti hizi za awali yanalingana na kile alichosema mshiriki 13 kuhusu umuhimu wa ngano katika kutatua matatizo na kujenga umoja kati ya koo mbalimbali. Masimulizi ya ngano pia, kama alivyosema mshiriki 14, hutoa nafasi ya kushirikiana katika shughuli za kijamii kama vile kilimo, harusi, na misiba, na hivyo kujenga na kudumisha undugu wa kabila.
[bookmark: _Hlk191893030][bookmark: _Toc98147968][bookmark: _Hlk92842951]Vilevile, tafiti za Khamis na wenzake (2008) zinathibitisha kwamba masimulizi ya ngano yanajumuisha maadili ya mila na desturi, na hutoa ufahamu kuhusu maisha ya mababu. Wamitila (2003) anabainisha kuwa kwa kupitia masimulizi ya ngano, vijana wanapata mtazamo wa kisasa kuhusu maisha ya jadi, lakini pia wanapata fursa ya kushiriki katika urithi wa tamaduni zao. Maudhui haya yanaendana na kile alichosema mshiriki 15, kwamba masimulizi ya ngano yanafundisha kuhusu mitindo ya maisha ya Kisukuma, ikiwa ni pamoja na mazingira kama msitu, miti, na milima ambayo ni sehemu muhimu ya utamaduni wa Kisukuma. Kwa ujumla, tafiti hizi zinadhihirisha kuwa masimulizi ya ngano ni chombo muhimu cha kuendeleza mila, desturi, na mshikamano wa kijamii katika jamii za Kisukuma. Aidha, ngano ni sehemu muhimu itumikayo kuhamasisha umoja na kuelewa historia na utamaduni wa jamii za Wasukuma. Hivyo, tunaweza kusema kwamba, ngano za Kisukuma ni urithi muhimu unaochangia kudumisha tamaduni, mshikamano wa kijamii, maadili, na uhifadhi wa lugha kupitia elimu isiyo rasmi na burudani. 
[bookmark: _Toc213796033]4.5 Athari za Maendeleao ya Sayansi na Teknolojia katika Ngano za Kisukuma
Lengo mahususi la tatu limejikita suala zima la kubainisha athari ziletwazo na maendeleo ya sayansi na teknolojia katika ngano za jamii ya Wasukuma wa Kahama mkoani Shinyanga.  Aidha, ngano za Kisukuma na maendeleo ya sayansi na teknolojia vina uhusiano wa moja kwa moja katika suala zima la mabadiliko katika uandaaji, uwasilishaji, mandhari, usambazaji na uhifadhi wa ngano husika. Teknolojia imeleta njia mpya za kuhifadhi na kusambaza ngano kupitia majukwaa ya kidijitali, huku pia ikichangia kupotea kwa usimulizi wa kijadi kutokana na burudani za kisasa. Katika jamii ya Wasukuma wa Kahama, ngano zimekuwa sehemu muhimu ya urithi wa kitamaduni, zikitumika kama chombo cha kuelimisha, kurithisha maarifa, na kudumisha mshikamano wa kijamii. Hata hivyo, maendeleo ya sayansi na teknolojia kama vile vyombo vya habari, mitandao ya kijamii, na majukwaa ya kidijitali, yameathiri usimulizi, uhifadhi, na matumizi ya ngano hizi. Hivyo, sehemu zifuatazo zinawasilisha matokeo ya utafiti kuhusiana na athari chanya na hasi ziletwazo na maendeleo ya sayansi na teknolojia katika ngano za Kisukuma.
[bookmark: _Toc213796034]4.5.1 Athari Chanya za Maendeleo ya Sayansi na Teknoloji
[bookmark: _Toc213753173][bookmark: _Toc213796035][bookmark: _Toc194403573][bookmark: _Toc200947908]Maendeleo ya sayansi na teknolojia yameleta mabadiliko makubwa katika nyanja mbalimbali za Maisha ya wanadamu, ikiwemo uhifadhi na usambazaji wa urithi wa kitamaduni. Katika jamii ya Kisukuma, ngano ni sehemu muhimu ya tamaduni na maadili. Mtafiti aliwauliza wazee wa Kisukuma kueleza mchango wa maendeleo ya sayansi na teknolojia katika matumizi ya ngano za Kisukuma. Majibu ya wazee wa Kisukuma waliojibu swali hili yalihusiana na namna sayansi na teknolojia ilivyo leta faida kwa upande mmoja na hasara katika jamii kwa upande mwingine. Mtafiti aliwauliza wazee kupitia dodoso kubainisha athari chanya zitokanazo na maendeleo ya sayansi na teknolojia. 
[bookmark: _Toc213753174][bookmark: _Toc213796036]Matokeo ya utafiti katika Jedwali la 4.5 yanaonyesha kuwa maendeleo ya sayansi na teknolojia yamechangia kwa kiwango kikubwa katika uhifadhi, usambazaji, uhamasishaji, na uendelezaji wa ngano za Kisukuma. Wazee waliokuwa washiriki walieleza namna teknolojia imeimarisha uhifadhi wa urithi, kuongeza upatikanaji wa taarifa, kuburudisha, na kueneza utambulisho wa kitamaduni.
[bookmark: _Toc194403574][bookmark: _Toc200947909][bookmark: _Toc213753175][bookmark: _Toc213796037]Jedwali la 4.5 Faida za Maendeleo ya Sayansi na Teknolojia
	Na.
	Kipengere
	Mtokeo
	Asilimia

	1.
	Elimu na uhamasishaji
	4
	11

	2.
	Usambazaji mpana wa ngano
	8
	21

	3.
	Uhifadhi wa urithi wa kitamaduni
	11
	29

	4.
	Kukuza utambulisho wa kitamaduni
	7
	18

	5.
	Uboreshaji wa burudani na usimulizi
	5
	13

	6.
	Ufufuaji wa utamaduni
	3
	8

	
	Jumla
	38
	100



Ili kuleta mtiririko mzuri wa kitaaluma, mada zilizoainishwa katika Jedwali Na. 4.5, ambazo maudhui yake yanafanana, zimeunganishwa na hivyo kuunda makundi matatu ilikuleta mtiririko na maana nzuri. 
4.5.1.1 Uhifadhi na Ufufuaji wa Utamaduni 
Matokeo ya utafiti yanaonysha kuwa, asilimia 37 ya wazee walibainisha kuwa teknolojia imewezesha uhifadhi endelevu wa ngano na ufufaji wa utamaduni uliosahaulika. Kabla ya maendeleo haya, ngano zilihifadhiwa katika kumbukumbu za wazee pekee, jambo lililopelekea hatari ya kupotea au kusahaulika (Finnegan, 1970; Mulokozi, 1996). Aidha, teknolojia za kisasa, ikiwa ni pamoja na urekodi wa sauti, video, na majukwaa ya kidijitali, zimewezesha ngano kuhifadhiwa katika maktaba ya kidijitali, CD, flash, na majukwaa ya mtandao, hivyo kurahisisha ufikikaji kwa vizazi vipya. 
Aidha, teknolojia inaweza kutumika katika ufufuaji wa utamaduni wa jamii ya Kisukuma kwa vile hurahisisha kurejesha na kufufua ngano zilizokuwa zimepotea au kusahaulika. Hivyo, ngano za Kisukuma zinaweza kuhuishwa kupitia matumizi ya lugha za kisasa au mitindo ya kisasa ya uandishi na maigizo. Zaidi ya hayo, wazee walieleza kuwa teknolojia imeimarisha ushirikiano kati ya wazee, watafiti, na wanazuoni, na kuhakikisha kuwa urithi wa Kisukuma haupo hatarini. Hii inaonyesha kuwa teknolojia si tu chombo cha uhifadhi, bali pia nyenzo ya kudumisha historia na maadili ya jamii (Songoyi, 1997; Mbunda, 2018; Mohamed, 2006). 
Matokeo ya utafiti huu yanaonyesha wazi kuwa wazee wa Kisukuma wanatambua umuhimu wa sayansi na teknolojia katika uhifadhi wa urithi wa kitamaduni, hasa katika suala la kurekodi na kuhifadhi ngano. Teknolojia imewezesha jamii ya Kisukuma kuendeleza urithi wao kutoka kizazi kimoja hadi kingine, kwa kutumia sauti, maandishi, na maigizo. Matokeo haya ya utafiti yanaungana na tafiti za awali ambazo pia zilionyesha kuwa teknolojia ni zana muhimu katika uhifadhi wa tamaduni na masimulizi ya kiasili. Kwa mfano, utafiti wa Songoyi (1997), ulionyesha kwamba teknolojia ya mawasiliano na mitandao ya kijamii vimekuwa njia bora ya kusambaza masimulizi ya tamaduni kwa wigo mpana. Kitendo hiki kimeongeza ufahamu mkubwa wa urithi na tamaduni za Kisukuma katika maeneo mengi ya nchi na duniani kote. Aidha, utafiti huu unatofautiana na tafiti zingine (Mulokozi, 1996) ambazo hazikujikita zaidi katika kutumia teknolojia ya kisasa, kama video na sauti, kuhifadhi urithi wa Kisukuma. Hii inaonyesha mabadiliko ya maarifa katika mtindo wa uhifadhi wa urithi wa kitamaduni, ambapo teknolojia ina mchango mkubwa katika kufikisha tamaduni kwa njia mpya za kuvutia.
4.5.1.2 Usambazaji, Elimu, na Uhamasishaji
Katika muktadha wa mada hii, matokeo yanaonyesha kwamba, asilimia 32 ya washiriki walibainisha kuwa teknolojia imeboresha upatikanaji wa taarifa na uhamasishaji wa ngano. Majukwaa ya mitandao ya kijamii, intaneti, na redio vinarahisisha ngano kufikia hadhira pana ndani na nje ya jamii ya Kisukuma. Washiriki walieleza kuwa teknolojia imechangia kudemokrasisha maarifa ya kitamaduni, ambapo sasa ngano hazimilikiwi na wachache pekee bali zinapatikana kwa watu wengi (Songoyi, 1997; Simiyu, 2011). Kwa sasa, mtu anayeandika au kurekodi ngano ndiye anamiliki, na wengine wanapata kupitia vitabu, CD, flashi, au mtandao. Hii imefanya ngano zipatikane kwa urahisi na kwa wigo mpana. Aidha, uwepo wa teknolojia kumewezesha utoaji wa elimu na uhamasishaji kwa jamii kuwa rahisi. Kwamfano, ngano za Kisukuma zinatumika kama nyenzo za kujifunza, zinapochapishwa au kurekodiwa huweza kuelezea historia, na kutoa elimu ihusuyo utamaduni wa Kisukuma kwa vizazi vipya (Finnegan, 1970; Mohamed, 2006).
[bookmark: _Hlk191893092]Aidha, matokeo ya utafiti huu yanabainisha kuwa wazee waliona maendeleo ya sayansi na teknolojia kama nyenzo muhimu ya kuongeza usambazaji wa ngano za Kisukuma. Kwa mfano, matumizi ya majukwaa ya mitandao ya kijamii, yamewezesha usambazaji wa ngano kufanyika kwa urahisi na kuwafikia watu wengi, hivyo kuongeza utambuzi wa tamaduni za jamii hii hata kwa watu wengine wasiokuwa sehemu ya jamii ya Kisukuma. Hoja hii inaendana na matokeo ya utafiti wa Songoyi (1997), ambaye alisisitiza kuwa mitandao ya kijamii imekuwa chombo muhimu katika usambazaji wa tamaduni za jamii mbalimbali, hususan masimulizi ya kiasili. 
[bookmark: _Hlk191893124]Zaidi ya hayo, matokeo ya utafiti huu yanaonyesha kuwa maendeleo ya sayansi na teknolojia yamekuwa na mchango mkubwa katika uhamasishaji na utoaji wa elimu kuhusu utamaduni wa Kisukuma. Kwa mfano, ngano za Kisukuma zinazochapishwa au kurekodiwa hutumika kama nyenzo za kujifunza, zikielezea historia na kutoa elimu kuhusu utamaduni wa Kisukuma kwa vizazi vipya. Ingawa tafiti za awali, kama za Mohamed, (2006), zilielezea matumizi ya teknolojia katika ufundishaji wa tamaduni, matokeo haya yanaongeza umuhimu wa teknolojia katika ufufuaji wa ngano zilizokuwa zimepotea au kusahaulika. Haya ni mabadiliko muhimu katika matumizi ya sayansi na teknolojia kwa ajili ya kurithisha na kuendeleza urithi wa tamaduni za jamii. Utafiti huu unazingatia kwa kina jinsi maendeleo ya sayansi na teknolojia yanavyoweza kusaidia kurejesha na kufufua masimulizi ambayo yalikuwa yamepotea au kusahaulika, jambo ambalo halikuonekana kwa undani katika tafiti zilizofanywa awali.
4.5.1.3 Kukuza Utambulisho wa Kitamaduni na Ubunifu wa Burudani
Matokeo ya utafiti yanaonyesha asilimia 31 ya washiriki walibainisha kuwa teknolojia imeongeza fahari ya kitamaduni na burudani ya ngano, katika kukuza utambulisho wa utamaduni wa jamii ya wasukuma. Hii inatokana na ukweli kwamba, teknolojia inauwezo wa kueneza fahari ya utamaduni wa Kisukuma duniani kote, ikikuza uelewa na utambuzi wa tamaduni za jamii hiyo katika muktadha wa kimataifa. Kwa upande mwingine, matumizi ya teknolojia yanaongeza ubunifu katika usimulizi wa ngano. Kwa mfano, watu wanaweza kutumia filamu, michezo ya kuigiza, na programu za kompyuta katika kuburudisha na kusimulia ngano za Kisukuma hivyo kufanya ngano kuwa za kuvutia na kisasa, hasa kwa vijana (Mbunda, 2018; Mohamed, 2006). Hii inaongeza ushiriki wa vijana, huku ikihakikisha kuwa maadili na utamaduni wa Kisukuma unaendelezwa kwa jamii kubwa ya kikanda na kimataifa (Songoyi, 1997).
[bookmark: _Hlk191893107][bookmark: _Toc194403575][bookmark: _Toc200947910][bookmark: _Hlk92861942]Kwaupande mwingine, matokeo ya utafiti huu yameonyesha kuwa maendeleo ya sayansi na teknolojia yamewezesha uwepo wa ubunifu katika usimulizi wa ngano. Hii inajidhihilisha kwa uwepo wa matumizi ya filamu, michezo ya kuigiza, na vipindi vya video, ambapo ngano za Kisukuma zimeweza kugeuzwa kuwa za kuvutia. Hali ya namna hii haikuonekana wazi katika tafiti za awali. Kwamfano, utafiti wa Mulokozi (1996), ulijikita zaidi kwenye suala la uhifadhi wa urithi wa kitamaduni kwa njia za jadi. Utafiti kama huu haukuangazia kwa kina mchango wa maendeleo ya sayansi na teknolojia katika kuongeza burudani na ubunifu katika usimulizi wa ngano. Utafiti huu unatoa mchango mpya kwa kuelezea jinsi maendeleo ya sayansi na teknolojia yanavyoweza kuongeza ubunifu na kuvutia watazamaji au wasikilizaji wa ngano, jambo ambalo ni tofauti na tafiti zingine za awali ambazo hazikuangazia vyakutosha kwenye kipengele hiki.
[bookmark: _Toc98147969]Wakati wazee wa Kisukuma kupitia dodoso walibainisha faida kadhaa zilizotokana na uwepo wa maendeleo ya sayansi na teknolojia, mtafiti alitamani kujuwa uelewa wa kina wa wazee wa Kisukuma juu ya mitazamo yao kuhusu athari zitokanazo na uwepo wa maendeleo ya sayansi na teknolojia. Mtafiti aliwauliza wazee hao kupitia mahojiano ya kina kueleza faida zitokanazo ukuaji wa sayansi na teknolojia. Wazee walieleza kuwa ukuaji wa sayansi na teknolojia umechangia kuhifadhi na kuendeleza ngano za Kisukuma kwa njia mbalimbali kama inavyo onekana katika dondoo zifuatazo:
“Ngano kwa sasa tunaweza kusimuliwa kupitia luninga, redio, video na kusoma vitabuni vya hadithi wenyewe. Pia tunasoma hadithi tukiwa mahali popote nyumbani, njiani na hata shuleni. Uhifadhi, ngano siku hizi zinahifadhiwa katika santuri, cd, flashi na katika maandishi (vitabu na magazeti), kwa sasa hakuna haja ya kukaa sehemu moja nakuanza kusimuliana au kusimuliwa ngano kwa kuwa simulizi hizi zinapatikana hata mtandaoni, tv na kwenye luninga.” (mshiriki 7)
.

“Kwa upande wa umiliki, kwa sasa ngano tunasikiliza kupitia redio. Mtu aliyeandika au kurekodi ngano ndiye anayemiliki wengine tunanunu vitabu, cd, flash, luninga na santuri vinavyouzwa hivyo kila anayenunua ndiye anamiliki hiyo ngano na si vinginevyo. Hivyo basi anapohitaji kusikiliza hadithi anaweza kusikiliza bila tatizo.” (mshiriki 9)

Matokeo katika dondoo hapo juu yanaonyesha kuwa washiriki walikuwa wakielezea jinsi vifaa vya kurekodi na teknolojia za kidijitali zinavyowezesha kunakili, kuhifadhi, na kusambaza ngano hizi kwa urahisi zaidi. Pia, wazee walikuwa na mitazamo kuwa teknolojia imeimarisha mawasiliano, hivyo kurahisisha kushirikiana na watafiti, wanazuoni, na vijana wanaopenda kujifunza na kuendeleza urithi huu wa kitamaduni. Sambamba na hayo, walibainisha kuwa majukwaa ya mtandaoni na vyombo vya habari vimewezesha ngano za Kisukuma kufikia hadhira pana, ndani na nje ya jamii yao, na hivyo kusaidia kulinda na kuenzi tamaduni zao katika dunia inayobadilika kwa kasi. 
[bookmark: _Hlk191893161]Matokeo ya utafiti huu yanafanana na tafiti za awali katika baadhi ya maeneo, lakini pia kuna tofauti muhimu katika jinsi teknolojia inavyotumika katika kuhifadhi na kuendeleza ngano za Kisukuma. Kwanza, matokeo ya utafiti huu yanafanana na tafiti za awali katika muktadha wa jinsi teknolojia inavyosaidia katika uhifadhi na usambazaji wa urithi wa kitamaduni. Kwa mfano, tafiti za Mohamed (2006) zilionyesha kuwa mitandao ya kijamii na teknolojia ya mawasiliano imekuwa njia muhimu ya kueneza masimulizi na urithi wa Kiafrika kwa njia ya kisasa, jambo ambalo pia limejikita katika matokeo haya ambapo wazee walisema kuwa kupitia majukwaa ya mtandaoni, ngano za Kisukuma zinakuwa na wigo mpana na kuweza kufikiwa na watu wengi zaidi. Hii inaonyesha mfanano mkubwa katika teknolojia inavyosaidia kutunza na kueneza urithi wa tamaduni duniani kote. Matokeo haya yanafanana na tafiti za  Songoyi (1997 ), ambaye alisisitiza umuhimu wa teknolojia katika kuboresha usambazaji wa masimulizi ya kiasili. Hivyo, matokeo ya utafiti huu yanaonyesha kuwa teknolojia imewezesha usambazaji wa ngano kwa njia rahisi, ambayo imewezesha hata watu wasiokuwa katika jamii ya Kisukuma kufikiwa na urithi wao.
[bookmark: _Hlk191893186][bookmark: _Hlk191893201]Aidha, Matokeo ya utafiti huu yanafanana na  alivyosema Simiyu  (2011), kuwa mitandao ya kijamii na teknolojia ya mawasiliano imekuwa njia muhimu ya kueneza masimulizi ya Kiafrika, jambo ambalo pia limeonekana katika matokeo haya ambapo wazee walisema kuwa ngano za Kisukuma zinafikiwa na watu wengi zaidi kupitia majukwaa ya mtandaoni. Aidha, matokeo haya yanafanana pia na utafiti wa Madumla (2009), aliposema kuwa maendeleo ya sayansi na teknolojia yameboresha usambazaji wa masimulizi ya kiasili. 
Hata hivyo, kuna tofauti kubwa kati ya matokeo ya utafiti huu na tafiti za awali, hasa linapokuja suala la umiliki wa ngano. Katika matokeo ya utafiti huu, wazee wamesema kuwa mtu anayeandika au kurekodi ngano ndiye anamiliki na anahaki ya kuisambaza. Hata hivyo, kwa sasa kila mtu anayenunua vifaa vilivyorekodiwa kama CD, flash, na vitabu anakuwa na umiliki wa ngano hiyo. Matokeo haya yanatofauti na tafiti za awali (Songoyi,1997), ambapo uhifadhi wa urithi wa tamaduni ulikuwa unategemea jamii na familia moja kwa moja bila kujali suala la umiliki wa kifedha au kibiashara. Aidha, utafiti huu unaonyesha kwa undani zaidi jinsi maendeleo ya sayasni na teknolojia yanavyotumika katika kurekodi na kuhifadhi ngano kwa njia za kisasa kama vile video na sauti (Mohamed, 2009). Ingawa kuna mfanano katika matumizi ya teknolojia katika uhifadhi wa tamaduni, utafiti huu unatoa mchango mpya na tofauti kwa kuonyesha jinsi teknolojia inavyoleta mabadiliko katika umiliki, upatikanaji, na usimulizi wa ngano za Kisukuma. Utafiti huu pia unathibitisha mabadiliko ya kijamii na kiteknolojia ambapo urithi wa Kisukuma umehamia katika mfumo wa kisasa wa uhifadhi na usambazaji.
[bookmark: _Toc213796038]4.5.2 Athari Hasi za Maendeleo ya Sayansi na Teknolojia 
Sehemu hii inachunguza athari hasi na changamoto zinazotokana na maendeleo ya sayansi na teknolojia katika ngano za Kisukuma. Mtafiti aliwauliza washiriki kupitia dodoso waeleze athari hasi ambazo zinaweza kuletwa na uwepo wa maendeleo ya sayansi na teknolojia. Matokeo katika Jedwali Na. 4.6 yanaonyesha kuwa teknolojia, ingawa ni chombo muhimu cha uhifadhi, usambazaji, na elimu, pia inaweza kuathiri usimuliaji wa mdomo, lugha ya asili, na maadili ya ngano, jambo linaloweza kuhatarisha uendelezaji wa urithi wa kitamaduni wa Wasukuma. 
[bookmark: _Toc194403577][bookmark: _Toc213753177][bookmark: _Toc213796039]Jedwali Na 4.6 Hasara za maendeleo ya sayansi na teknolojia
	Na.
	Kipengere
	Mtokeo
	Asilimia

	1.
	Kupungua kwa lugha ya asili
	7
	18

	2.
	Kukosekana kwa aragha ya tamaduni
	1
	3

	3.
	Kupungua kwa umuhimu wa wazee
	8
	21

	4.
	Ushindani wa maudhui mengine
	4
	10

	5.
	Mabadiliko ya asili ya maudhui
	5
	13

	6.
	Kupotea kwa mila na desturi za usimuliaji
	11
	30

	7.
	Kuzorota kwa ujumbe wa kimaadili
	2
	5

	
	Jumla
	38
	100


Mtafiti aliunganisha mada zilizokuwa na mfanano wa kimaudhui ili kuleta mtiririko wa kitaaluma. Mada hizi zimeunganishwa katika vikundi vinne vinavyofanana kwa maudhui, ambavyo matokeo yake yameelezwa bayana hapo chini. 
4.5.2.1 Kupotea kwa Mila na Desturi za Usimuliaji
Matokeo yanaonyeha kuwa washiriki 11 (30%) walibainisha usimuliaji wa mdomo, ambao hapo awali ulikuwa njia kuu ya kuhifadhi na kuendeleza ngano, umedhoofika kutokana na matumizi ya teknolojia. Kutoka kwa majibu yao, teknolojia inachukua nafasi ya usimuliaji wa jadi, na hivyo kupunguza nafasi ya wazee kama walinzi wa urithi wa kitamaduni. Matokeo haya yanathibitisha kuwa, ingawa mitandao ya kijamii na vifaa vya kidijitali vinaongeza upatikanaji wa ngano, pia vinapunguza mafunzo ya moja kwa moja kutoka kwa wazee, ambao ni wahifadhi wa maarifa ya ngano za Kisukuma. Jambo linalohatarisha uendelezaji wa maadili, historia, na maarifa ya kijamii yaliyomo kwenye ngano (Babbie, 1999; Finnegan, 1970).
Matokeo haya ya utafiti yanalingana na hoja za Mutembei (2005), ambaye alionyesha kuwa teknolojia inaweza kubadilisha mtindo wa kueneza maudhui ya kitamaduni. Hata hivyo, tofauti na tafiti zilizosisitiza mchango wa teknolojia katika uhifadhi na upatikanaji wa maarifa (Mdee na Mrikaria, 2006), wazee wa Kisukuma wanatambua kuwa teknolojia inaweza kuwa kizuizi katika kuendeleza urithi wa jadi, hasa kuhusiana na usimuliaji wa mdomo na mafunzo ya moja kwa moja. Aidha, matokeo haya yanatofautioana na tafiti zingine ambazo zimejikita zaidi katika kuonyesha namna maendeleo ya sayansi na teknolojia hutumika kama nyenzo ya uhifadhi na usambazaji wa tamaduni (Mdee na Mrikaria, 2006). Hata hivyo, katika muktadha wa utafiti huu, wazee wanatambua athari hasi zinazotokana na kupungua kwa umuhimu wa usimuliaji wa ngano kwa njia ya mdomo. Kwa mfano, tafiti za awali zinaonyesha kuwa maendeleo ya sayansi na teknolojia yanaweza kusaidia katika kueneza urithi wa tamaduni na lugha (Simiyu, 2011), lakini kwa wazee hawa wa Kisukuma kutoka Kahama, wanaona kuwa teknolojia inaonekana kama kikwazo katika kuendeleza maarifa ya zamani na kuhamasisha jamii kuhusu urithi wao.
4.5.2.2 Kupungua Aragha na Umuhimu wa Wazee
Utafiti huu unaonyeha washiriki 9 (24%) walikuwa na fikra kwamba, maendeleo ya teknolojia yamepunguza umuhimu wazee wa kimila katika jamii. Hapo awali, wazee walikuwa walinzi wa maarifa ya ngano, lakini sasa nafasi yao inapungua pale ambapo teknolojia inachukua jukumu la kusambaza ngano. Hii inaathiri uhamasishaji wa vizazi vipya na uongozi wa kijamii katika urithi wa kitamaduni. Aidha, walikuwa na uelewa kwamba, maendeleo ya sayansi na teknolojia yameweza kupunguza ama kupoteza aragha ya tamaduni kwa sababu baadhi ya mitindo ya kidijitali haina heshima au tafsiri sahihi ya maadili ya asili.
Utafiti huu unaonyesha tofauti na tafiti za Mohamed (2006) na Simiyu (2011) ambazo zilisema teknolojia inaweza kusaidia katika kueneza urithi wa kitamaduni. Hapa, wazee wanahisi kuwa teknolojia inachukua nafasi yao kama walinzi wa maadili na maarifa, hivyo kupunguza umuhimu wao kijamii.
4.5.2.3 Kupungua kwa Lugha ya Asili na Mabadiliko ya Maudhui
Matokeo katika Nyanja hii yanabainisha washiriki 7 (18%) walionyedha kupungua kwa matumizi ya lugha ya Kisukuma, kutokana na ongezeko la Kiswahili na lugha za kigeni katika uwasilishaji wa ngano. Hali hii inapelekea Kisukuma, lugha ya asili, kudhoofika. Zaidi ya hayo, wazee 5 (13%) walieleza kuwa maendeleo ya teknolojia yamesababisha mabadiliko ya asili ya maudhui, ambapo baadhi ya ngano zimebadilishwa ili kufaa ladha ya kisasa. Mabadiliko haya yanahatarisha kupotea kwa maana, maadili, historia, na ujumbe wa asili wa ngano uliyokusudiwa katika jamii.
Matokeo haya ya utafiti yanatofautia na baadhi ya tafiti zilizo tangulia. Kwamfano, tafiti za Mutembei (2005) na Mohamed (2006) zinaonyesha kwamba teknolojia inaweza kusaidia katika usambazaji wa urithi na lugha, lakini matokeo ya utafiti huu yanaonyesha athari za kinyume pale ambapo teknolojia inabadili maudhui na lugha ya asili, na hivyo kuathiri utambulisho wa kijamii na maadili ya ngano za Kisukuma. . Matokeo haya ya utafiti yanadhihirisha uwepo wa utofauti kati ya tafiti za awali zilizobainisha kwamba teknolojia zimetumika kama kifaa cha usambazaji wa maarifa, tofauti na utafiti huu uliobainisha kuwa maendeleo ya sayansi na teknolojia yameathiri tamaduni za jadi hususan masimulizi ya ngano. Tofauti hizi zinaonyesha umuhimu wa kutambua muktadha wa uhifadhi wa tamaduni za kila jamii na namna zinavyoweza kukabiliana na wimbi la maedneleo ya sayansi na kiteknolojia.
4.5.2.4 Ushindani wa Maudhui na Kuzorota kwa Ujumbe wa Kimaadili
Utafiti huu unaonyesha, kwa upande mmoja washiriki 4 (10%) waliona ngano za Kisukuma sasa zinashindana na maudhui mengine ya kidijitali, jambo linalopunguza mvuto wake kwa hadhira ya kisasa. Zaidi ya hayo, wachache 2 (5%) walibainisha kuwa ujumbe wa kimaadili unaoweza kutolewa na ngano unasalia kuwa hatari kutokana na kuhariri, kuondoa au kupunguza vipengele muhimu vya maadili kwenye simulizi. Hii ilionekana hasa katika ukweli kwamba matumizi ya teknolojia katika kuwasilisha ngano zinaweza kusababisha upotoshaji wa ujumbe na kuondoa mvuto wa maadili ambao mara nyingi hupatikana katika simulizi asilia. Hivyo basi, majibu haya yanatoa picha ya athari hasi ambazo teknolojia inaweza kuwa nazo kwa ngano za Kisukuma, na jinsi zinavyohusiana na uendelezaji wa tamaduni na urithi wa jamii
Matokeo ya utafiti huu yanalingana na baadhi ya tafiti (Simiyu, 2011; Songoyi, 1997) ambazo ziliangazia ushindani wa mitindo ya kidijitali katika usambazaji wa masimulizi ya asili. Hata hivyo, utafiti huu unaongeza mtazamo mpya kwa kuonyesha kwamba ushindani na uharibifu wa ujumbe wa kimaadili unaweza kutokea hata wakati wa uhifadhi wa kidijitali, jambo ambalo linahitaji mikakati ya kuhakikisha usahihi na heshima kwa maadili ya ngano.
Ili kutia nguvu matokeo ya dodoso, mtafiti alipata wasaa wa kufanya mahojiano ya kina na wazee wa Kisukuma wa Kahama kwa minajili ya kupata uelewa zaidi kuhusu athari hasi zitokanazo na maendeleo ya sayansi na teknolojia wazijuwazo. Wazee takribani watano walikuwa na mitazamo inayofanana. Hivyo, mtafiti alichagua dondoo mbili ili kuonyesha mifano ya maoni yao. 
“Ngano kwa sasa zimeathiriwa na maendeleo ya sayansi na teknolojia, kwa kuwa ngano nyingi zimendikwa katika vitabu, kuangalia katika luninga, cd  na sinema na kusababisha kutokuwepo kwa masimulizi ya ana kwa ana kati ya msimuliaji na msikilizaji.”(mshiriki 11)

“Uhalisia na Uhai wa fanani, msikilizaji na ushirikishwajia wa hadhira vimetoweka kutokana na maendeleo ya sayansi na teknolojia.” (mshiriki 10)
 
Katika dondoo ya kwanza inaonyesha kwamba, wazee walikuwa wakielezea jinsi maendeleo ya sayansi na teknolojia yalivyo athiri sana usimuliaji wa ngano za mdomo, ambapo vijana wengi wanapendelea burudani za kisasa kama sinema, michezo ya kuigiza katika luninga, na mitandao ya kijamii, badala ya kusikiliza na kuhifadhi ngano za Kisukuma. Hii inachangia kupotea kwa mila ya usimuliaji wa mdomo, ambapo hadithi na masimulizi ya kimaadili yamekuwa sehemu muhimu ya jamii lakini sasa yanapotea kwa kasi. Aidha, wazee hao walikuwa wakielezea ongezeko la matumizi ya Kiswahili na lugha za kigeni katika vyombo vya habari na mitandao ya kijamii kumesababisha Kisukuma kutumika kidogo. Utumikaji mdogo wa lugha ya Kisukuma, kwa maoni ya washiriki, unahatarisha uhifadhi wa lugha hii muhimu kwa urithi wa Kisukuma. Kimsingi, matumizi ya Kiswahili na lugha za kigeni yameongezeka sana katika zama hizi, hivyo Kisukuma kinapungua katika matumizi ya kila siku, jambo linaloathiri ngano ambazo zinategemea lugha hii.
Katika dondoo ya pili, inawakilisha wasiwasi wa wazee kwa uwepo wa maendeleo ya sayansi na teknolojia, ambapo yameleta mabadiliko katika maudhui ya ngano za Kisukuma. Kwa mfano, ngano ambazo zilitumika kufundisha maadili na tabia za kijamii sasa zinabadilishwa ili kufaa muktadha wa kisasa. Kitendo hiki, kimesababisha kupotea kwa maadili ya asili ya jamii ya Kisukuma, kwani ngano za Kisukuma zinazobadilishwa hupunguza ujumbe wa kimaadili na kiutamaduni wa jamii ya Wasukuma. Pamoja na hayo, inaonekana wazee wa Kisukuma walikuwa wakielezea nafasi ya wazee katika kuhifadhi na kuhamasisha urithi wa maadili ya Kisukuma ambayo inaonekana kupungua. Hali kama hiyo, inafanya vijana wengi kutopata nafasi ya kujifunza ngano za Kisukuma kutoka kwa wazee wao, na hivyo kuhatarisha uhifadhi wa urithi wa kitamaduni wa Kisukuma.
Wahojiwa wengine walikuwa na dhana kwamba, athari ya teknolojia imesababisha kuwepo kwa mabadiliko makubwa katika lugha ya asili na maudhui. Mabadiliko hayo yamesababisha ngano za Kisukuma kubadilishwa ili kufaa muktadha wa kisasa, hivyo kupoteza maana na maadili ya asili yaliyokusudiwa katika jamii. Aidha, wazee Wakisukuma walielezea hofu yao juu ya kuwepo kwa ushindani kati ya ngano za Kisukuma na maudhui mengine, na wachache wao walijielekeza zaidi katika suala la kuzorota kwa ujumbe wa kimaadili. 
[bookmark: _Hlk191893271][bookmark: _Hlk191893290][bookmark: _Hlk191893304]Katika utafiti huu, takwimu zinaonesha wazi kuwa teknolojia ina athari kubwa katika mabadiliko ya lugha na maudhui katika ngano za Kisukuma. Wahojiwa walielezea mtazamo wao kuwa teknolojia imechangia kubadilika kwa ngano za Kisukuma ili kufaa muktadha wa kisasa, lakini hali hii imesababisha kupotea kwa maana na maadili ya asili yaliyokuwa yakitolewa na ngano hizo katika jamii (Mbarouk, 2015) Hali hii inatokana na mabadiliko ya kisasa ambayo hayana muktadha wa kijamii na kimaadili kama ilivyokuwa awali. Aidha, wazee Wakisukuma walielezea hofu yao kuhusu ushindani unaoendelea kati ya ngano za Kisukuma na maudhui mengine, jambo linaloathiri hadhi na umuhimu wa ngano hizi katika jamii (Wamitila, 2003). Kwa upande mwingine, wachache wao walizungumzia athari ya moja kwa moja kwa ujumbe wa kimaadili, wakielezea wasiwasi wao juu ya kuzorota kwa ujumbe huo na kupoteza mwelekeo wa maadili ya jamii kwa ujumla (Mutembei, 2005). Kwa ujumla, Wazee wa Kisukuma wanaamini kuwa matumizi ya teknolojia katika kuwasilisha ngano yaweza sababisha kupeleka ujumbe usio na maadili kwa kukosa ladha ya jumbe za maadili zinazojipambanua zaidi katika simulizi asilia.
[bookmark: _Toc213796040]4.5.3 Utatuzi wa Athari Hasi za Maendeleo ya Sayansi na Teknolojia
Ngano ni sehemu muhimu ya urithi wa jamii ya Kisukuma zinazotumika kuelimisha, kuburudisha, na kuimarisha maadili. Hata hivyo, maendeleo ya sayansi na teknolojia yameleta changamoto katika uendelezaji wa ngano hizi kama ilivyobainishwa kwenye matokeo ya utafiti huu. Ili kukabiliana na athari hizi hasi, kuna haja ya kuweka mikakati madhubuti ya kulinda na kuendeleza urithi huu wa kiutamaduni. Kwanza, inashauriwa kwamba jamii ya Wasukuma ianzishe programu za kijamii zinazowahusisha vijana na wazee kwa pamoja kwa lengo la kufufua utamaduni wa usimuliaji wa hadithi kwa njia ya mdomo. Kwa mujibu wa Khalili (2018), ushirikishwaji wa vijana katika miradi ya urithi wa mdomo husaidia kuongeza ufahamu na kujenga mnyororo wa kurithisha maarifa kati ya vizazi. Hivyo, shule, vituo vya utamaduni, na vikundi vya kijamii vinaweza kuratibu warsha na makongamano ya simulizi za Kisukuma ili kukuza matumizi ya lugha ya asili na kuongeza hamasa kwa vijana kujifunza na kuelewa maadili yaliyomo kwenye ngano hizo.
Pili, matumizi ya teknolojia yanapaswa kuelekezwa katika kuhifadhi na kusambaza ngano kwa njia zinazotunza uhalisia wa maudhui. Kwa mfano, kurekodi ngano kwa sauti au video kwa kutumia lugha ya Kisukuma na kusambaza kupitia majukwaa ya kidijitali kama vile YouTube au podcast kunapendekezwa, ili teknolojia isiwe tishio bali nyenzo ya kuhifadhi (Florence & Lihanda, 2024; Stephano, 2020). Hatua hii itasaidia kuziba pengo linalosababishwa na kushuka kwa matumizi ya lugha ya Kisukuma, kwani vijana wanaweza kujifunza kupitia njia wanazozoea bila kupoteza maudhui asilia ya ngano hizo.
Tatu, mashirikiano baina ya wazee, wataalamu wa lugha, wanataaluma, na wadau wa maendeleo ya kijamii yanapaswa kuimarishwa ili kuunda kamusi, maandiko, na tafsiri za ngano za Kisukuma. Utafiti wa Kassim, Mraiji na Manasseh (2020) unaonyesha kuwa uainishaji na uandishi wa fasihi simulizi huongeza uwezekano wa kuhifadhi na kufundisha kwa vizazi vijavyo bila kupotosha maana halisi ya simulizi. Aidha, inashauriwa kwamba sera za kitaifa za elimu na utamaduni zizingatie kuingiza fasihi simulizi ya makabila kama Wasukuma katika mitaala ya shule za msingi na sekondari ili kusaidia kuinua hadhi ya lugha za asili kama Kisukuma.
Kwa kuongezea, ni muhimu kuweka mkazo katika matumizi ya vyombo vya habari vya kijamii kama jukwaa la kufundishia na kueneza ngano za Kisukuma. Vijana wengi hutumia muda mwingi kwenye majukwaa kama WhatsApp, Instagram, TikTok, na Facebook; hivyo basi, kuanzishwa kwa kurasa au makundi maalum yanayochapisha au kutangaza hadithi za Kisukuma kutasaidia kufikia kundi hili kwa urahisi. Kwa mujibu wa utafiti wa Kasiga (2023), matumizi ya mitandao ya kijamii yameonyesha mafanikio katika uhamasishaji wa masuala ya kitamaduni kwa vijana barani Afrika, kwa hivyo yanaweza kutumika kubadili mtazamo wa vijana wa Kisukuma kuhusu umuhimu wa ngano zao.
Mwisho, serikali pamoja na mashirika ya kimataifa kama UNESCO na vyuo vikuu vinapaswa kutoa ufadhili kwa miradi ya utafiti na uhifadhi wa fasihi simulizi za makabila mbalimbali ikiwemo Wasukuma. Kupitia miradi hii, itakuwa rahisi kurekodi, kutafsiri, na kuchapisha ngano kwa lugha mbalimbali bila kupoteza maana yake asilia. Ufadhili huu unaweza pia kusaidia kuanzisha makumbusho au vituo vya urithi wa Kisukuma ambapo ngano, nyimbo, na tamaduni nyingine za Kisukuma zitaonyeshwa kwa njia za kisasa kama video, picha, na maandishi (Kasiga, 2022; Kasiga, 2023). Hatua hizi zitasaidia kurudisha hadhi ya ngano za Kisukuma katika jamii na kulinda maadili yanayopatikana kupitia masimulizi hayo kwa vizazi vijavyo.
[bookmark: _Toc213796041]4.6. Hitimisho
[bookmark: _Toc194403579][bookmark: _Toc200947915][bookmark: _Toc213753180][bookmark: _Toc213796042]Sura hii imewasilisha, kuchambua, na kujadili matokeo ya utafiti. Utafiti huu ulibaini kuwa ngano ni sehemu muhimu ya urithi wa kitamaduni wa jamii ya Wasukuma, hususan eneo la Kahama. Washiriki walionesha uelewa mkubwa wa tafsiri ya ngano kama hadithi, visakale au visasili vinavyowasilisha maadili, historia, na utambulisho wa kitamaduni. Matokeo yalionyesha kuwa ngano hutumika kutoa mafunzo, kuonya, na kuburudisha, huku zikisaidia kuimarisha mshikamano wa kijamii na urithishaji wa maarifa kati ya vizazi.
Matokeo pia yalionyesha makundi mbalimbali ya ngano yanayotumika katika nyakati tofauti kama vile wakati wa kazi maalumu, mavuno, masika, sherehe za harusi na kumbukumbu za mashujaa. Kundi kubwa la wazee liliona ngano kama nyenzo muhimu za kufundisha mila, desturi, na maadili ya kijamii. Aidha, wazee walielezea umuhimu wa ngano katika kudumisha mshikamano wa kijamii na kuhifadhi lugha ya Kisukuma kupitia simulizi za kijadi. Hata hivyo, maendeleo ya sayansi na teknolojia yameathiri usimulizi wa kijadi wa ngano hizi. Teknolojia imewezesha kuhifadhi ngano kupitia majukwaa ya kidijitali, lakini pia imechangia kupungua kwa usimulizi wa moja kwa moja kutokana na burudani za kisasa. Matokeo haya yanasisitiza umuhimu wa juhudi za makusudi katika kuhifadhi urithi huu wa kitamaduni kwa manufaa ya vizazi vijavyo. Sura ya Tano inahitimisha kazi hii kwa kutoa Maoni na Mapendekezo. 













[bookmark: _Toc213796043]SURA YA TANO
[bookmark: _Toc213796044]MUHTASARI, HITIMISHO NA MAPENDEKEZO

[bookmark: _Toc213796045]5.1 Utangulizi
Sura hii inatoa muhtasari wa jumla wa utafiti pamoja na hitimisho lake. Aidha, inawasilisha mapendekezo ya maeneo yanayohitaji kufanyiwa utafiti zaidi. Kwa mpangilio wa maudhui, sehemu ya 5.2 inawasilisha muhtasari wa matokeo ya utafiti, ambapo sehemu ndogo ya 5.2.1 inabainisha aina za ngano zinazotumika katika jamii ya Wasukuma. Sehemu ndogo ya 5.2.2 inajadili umuhimu wa ngano katika utamaduni wa jamii hiyo, huku sehemu ndogo ya 5.2.3 ikichambua athari za maendeleo ya sayansi na teknolojia katika utunzaji wa ngano hizo. Sehemu ya 5.3 inahitimisha sura hii kwa kutoa muhtasari wa hoja kuu zilizojitokeza. Hatimaye, sehemu ya 5.4 inatoa mapendekezo ya utafiti, ambapo sehemu ndogo ya 5.4.1 inazungumzia ngano kama urithi wa kitamaduni, sehemu ndogo ya 5.4.2 inaeleza athari za maendeleo ya sayansi na teknolojia, na sehemu ndogo ya 5.4.3 inapendekeza ujumuishaji wa ngano katika mfumo wa elimu rasmi.
[bookmark: _Toc213796046]5.2 Muhtasari wa Matokeo ya Utafiti
Muhtasari wa matokeo ya utafiti umewasilishwa kwa kuzingatia malengo mahususi ya utafiti huu kama ilivyoelezewa katika sehemu zinazofuata.
[bookmark: _Toc213796047]5.2.1 Ngano Zitumikazo katika Jami ya Wasukuma
Lengo mahsusi la kwanza katika utafiti huu lililenga kubaini ngano zitumikazo katika jamii ya Wasukuma hususan waishio wilaya ya Kahama, mkoani Shinyanga. Utafiti unaonyesha kuwa washiriki walitambua makundi mbalimbali ya ngano zinazotumika katika jamii ya Wasukuma, ikiwa ni pamoja na ngano za kazi maalum, masika, na mavuno. Ngano hizi zilikuwa ni sehemu muhimu ya maisha ya kila siku ya jamii ya Wasukuma. Aidha, ngano hizi zilihusiana na matukio maalum kama vile harusi, jando, na mavuno. Washiriki katika utafiti huu, walionesha uelewa mzuri wa maana na umuhimu wa ngano katika kuwasilisha maadili, historia, na utamaduni wa jamii. Aidha, washiriki walibainisha jinsi ngano zinavyoweza kusaidia katika kuimarisha mshikamano wa kijamii.

[bookmark: _Toc213796048]5.2.2. Umuhimu wa Ngano katika Utamaduni
Umuhimu wa ngano katika kukuza utamaduni wa jamii ya Kisukuma ni sehemu iliyojengwa ndani ya lengo mahsusi la kwanza. Utafiti huu unabainisha kuwa, ngano zilionekana kuwa kitu muhimu kinachoweza kuchochea urithi wa kitamaduni. Aidha, matokeo yameonyesha kuwa ngano zina mchango mkubwa katika kuimarisha mshikamano wa kijamii. Washiriki wengi katika utafiti huu walionyesha kuwa ngano zinasaidia katika kufundisha maadili na kuelezea historia ya jamii. Kwa mfano, masimulizi ya ngano yanawasaidia vijana kuelewa desturi na taratibu za jamii yao, na hivyo kuwa na uelewa mzuri wa utamaduni wao. Sambamba na hayo, ngano zinatoa fursa ya kuwasilisha hekima za mababu na kuimarisha maadili mema katika jamii.

[bookmark: _Toc213796049]5.2.3 Athari za Maendeleo ya Sayansi na Teknolojia 
Lengo mahsusi la pili lililenga kubaini athari zitokanazo na uwepo wa maendeleo ya sayansi na teknolojia katika matumizi ya ngano za jamii ya Wasukuma. Utafiti ulibaini kuwa maendeleo ya sayansi na teknolojia yameleta mabadiliko katika usimuliaji wa ngano. Ingawa teknolojia imeimarisha uhifadhi wa urithi wa kitamaduni kupitia njia mpya kama vile video na sauti, washiriki walionyesha hofu kuhusu kupotea kwa mila na desturi za usimuliaji. Hali hii inaashiria kuwa mabadiliko haya yanaweza kuhatarisha matumizi ya ngano katika jamii, kwani vijana wengi sasa wanapendelea burudani za kisasa ambazo hazihusishi masimulizi ya masuala ya kijadi.
[bookmark: _Toc194403588][bookmark: _Toc200947924][bookmark: _Toc213753188][bookmark: _Toc213796050]Sambamba na hayo, utafiti huu umebaini changamoto kadhaa zinazotokana na uwepo wa maendeleo ya sayansi na teknolojia. Maendeleo hayo ni kama vile matumizi ya lugha za kigeni na burudani za kisasa, ambavyo vinaweza kupunguza nafasi ya matumizi ya ngano za Kisukuma. Inahitajika juhudi za makusudi ili kuhakikisha kwamba ngano za Kisukuma zinaendelea kuimarishwa na kuhifadhiwa. Utafiti huu umebaini pia kuwa, ilikutatua changamoto hizo, kuna umuhimu wa kuanzisha programu za elimu isiyo rasmi inayohusisha wazee na vijana katika suala zima la matumizi ya ngano katika jamii ya Kisukuma.

[bookmark: _Toc213796051]5.3 Hitimisho
Kulingana na matokeo yaliyoelezwa katika sura za awali, yanafanya utafiti huu kuhitimisha kwa vipengere vinne vinavyohusiana. Kwanza, utafiti huu unadhihirisha kwamba ngano zinauwezo wa kuakisi utambulisho wa kijamii na kihistoria wa Wasukuma, zikionyesha mwelekeo wa maisha yao, falsafa, na imani zao za kitamaduni. Aidha, ngano hazitumiwi tu kama njia ya burudani, bali ni nyenzo nzuri katika kuhamasisha maadili, kufundisha historia, na kuimarisha mshikamano wa jamii na uhifadhi wa maarifa ya kiutamaduni. 
Pili, utafiti huu unatoa mwanga juu ya umuhimu wa ngano katika jamii ya Wasukuma kama urithi wa kiutamaduni unaohitaji kutunzwa na kuendelezwa kwa njia ya kisasa. Ingawa maendeleo ya sayansi na teknolojia yanaleta changamoto kadhaa, lakini yanaweza pia kutoa fursa za kuimarisha uhifadhi wa ngano ili kuhakikisha kwamba hazipotei kwa matumizi ya kizazi kijacho. Kwa mfano, matumizi ya programu za kidijitali na maktaba za mtandaoni yanaweza kusaidia kuhifadhi na kusambaza ngano kwa urahisi zaidi, hasa kwa kizazi cha sasa ambacho kina mwelekeo wa kutumia teknolojia kwa kila nyanja ya maisha. Hivyo, jamii ya Wasukuma inapaswa kuchukua hatua za makusudi kuhakikisha kuwa ngano zinaendelea kuwa sehemu muhimu ya maisha yao. Kuwepo kwa sera za kuendeleza utamaduni kunaweza kusaidia kuhakikisha kuwa utamaduni huu unadumu na kuendelea kupitishwa kutoka kizazi kimoja hadi kingine. Kwa njia hii, ngano za Kisukuma zitahifadhiwa, zitaimarishwa, na hata kupewa mwonekano mpya unaoendana na mazingira ya sasa ya jamii na dunia kwa ujumla.
Tatu, athari za maendeleo ya sayansi na teknolojia zinapaswa kuchukuliwa kwa umakini ili kuweza kutafuta njia za kuboresha matumizi ya ngano katika mazingira ya kisasa. Ni muhimu kwa jamii kujiandaa kukabiliana na changamoto hizi kwa kuanzisha mikakati ya elimu na uhamasishaji ambao utawezesha vijana kuelewa na kuthamini urithi wa jadi. Hatua hii itasaidia kujenga uelewa wa kina kuhusu umuhimu wa ngano na kufanya vijana wajihusishe zaidi na masimulizi haya ya kitamaduni. Katika muktadha huu, ushirikiano kati ya wazee na vijana ni muhimu. Wazee wanaposhirikiana na vijana, wanaweza kubuni mbinu za kisasa za kuhifadhi na kueneza ngano, kama vile kurekodi masimulizi kwa njia ya video au sauti na kuyasambaza kupitia mitandao ya kijamii au majukwaa ya kidijitali. Hatua hizi zikitekelezwa kwa ufanisi, jamii ya Wasukuma inaweza kuhakikisha kuwa ngano zao zinaendelea kuwa sehemu muhimu ya maisha yao ya kila siku na urithi wa kitamaduni.
[bookmark: _Toc213796052]5.4 Mapendekezo ya Utafiti
Kutokana na hitimisho la utafiti huu, mapendekezo yafuatayo yanatolewa kwa ajili ya kufanyika kwa tafiti zaidi. 
[bookmark: _Toc213796053]5.4.1 Ngano kama Urithi wa Kitamaduni
Utafiti huu umefanikiwa kuthibitisha kuwa ngano ni sehemu muhimu ya urithi wa kitamaduni wa jamii ya Wasukuma, kwani zinaakisi utambulisho wao wa kijamii na kihistoria. Utafiti huu pia umebainisha kuwa ngano hizi zina mchango mkubwa katika kuhifadhi mila na desturi za jamii, huku zikitumika kama nyenzo ya kufundisha maadili, historia, na mshikamano wa kijamii. Hata hivyo, bado hakuna utafiti wa kina kuhusu mbinu bora za kuhifadhi na kueneza ngano kwa kutumia teknolojia ya kisasa. Kwa hiyo, utafiti huu unapendekeza kuwa tafiti zaidi zifanyike kwa kina kuhusu jinsi teknolojia kama vile podcast, video fupi za TikTok, na programu za simu zinavyoweza kutumika katika uhifadhi na usambazaji wa ngano za Kisukuma.
Aidha, utafiti huu umebainisha kuwa wazee wana nafasi kubwa katika kuhifadhi na kusimulia ngano kwa watoto na vijana, ambao wanapaswa kuwa warithi wa maarifa hayo. Hata hivyo, hakuna mfumo rasmi wa kuhakikisha kuwa uhamishaji wa maarifa haya unafanyika kwa ufanisi. Kutokana na hali hiyo, ni muhimu kuanzisha programu rasmi za kijamii ili kuimarisha ushirikiano kati ya wazee na vijana kupitia semina, masimulizi, na matukio ya kitamaduni. Hatua hii itasaidia kuhifadhi ngano kwa njia endelevu na kuongeza hamasa kwa vijana kushiriki katika urithi wa jamii yao.
[bookmark: _Toc213796054]5.4.2 Athari ya Maendeleo ya Sayansi na Teknolojia
Vilevile, utafiti umeonyesha kuwa maendeleo ya sayansi na teknolojia yameathiri kwa kiasi kikubwa usimuliaji wa ngano kwa njia ya mdomo, huku vijana wakijielekeza zaidi kwenye burudani za kisasa kama sinema, mitandao ya kijamii, na michezo ya video. Ingawa maendeleo haya yameleta changamoto, lakini yanaweza kuwa fursa ya kuimarisha uhifadhi wa ngano. Kwa hivyo, tafiti zaidi zinahitajika ili kuelewa kwa kina jinsi teknolojia inavyoweza kutumika kwa faida katika kuendeleza utamaduni wa ngano za Kisukuma. Mbinu kama kurekodi masimulizi ya wazee kwa njia ya video au sauti na kuyasambaza kupitia majukwaa ya kidijitali zinaweza kusaidia kupunguza athari hasi za teknolojia kwenye usimuliaji wa ngano.

[bookmark: _Toc213796055]5.4.3 Kuingiza Ngano katika Mfumo wa Elimu Rasmi 
Utafiti huu umeangazia umuhimu wa kuingiza ngano katika mfumo wa elimu rasmi ili kuwahamasisha watoto na vijana kushiriki katika kuhifadhi utamaduni wa jamii yao. Hata hivyo, haijaelezwa kwa kina jinsi ngano zinavyoweza kuingizwa kwenye mitaala ya shule. Kwa hivyo, inashauriwa kufanya utafiti wa kina kuhusu njia bora za kuunganisha fasihi simulizi ya Kisukuma na mfumo wa elimu rasmi, kwa mfano, kupitia uundaji wa vitabu vya hadithi vya Kisukuma kwa shule za msingi na sekondari. Hatua hii itahakikisha kuwa kizazi kipya kinajifunza na kuthamini ngano, hivyo kusaidia katika uhifadhi wa urithi wa Kisukuma kwa vizazi vijavyo. 

1. Umri wako ni -------------- weka alama tiki katika kisanduku
a/; miaka kati ya 10-14
b/; miaka 15-17
c/; miaka 50-60
d/; maika 61- 70         (         )
2. Je, uko katika kundi lipi?  
   a). Mwanafunzi       (       ) 
    b). Mzee                  (       )
3. Je, wewe ni mkazi wa kata gani? 
    a). Isagehe                (       )
    b). Nyandekwa         (       )
    c). Iyenze                  (       )
    d). Kahama mjini       (       )
4. Je, umewahi kusikia neno Hadith (NGANO)? 
    a).  NDIYO                 (       )
    b). HAPANA              (       )
5. Kama ni NDIYO, ulisikia au kusimuliwa hadithi (ngano) hizo wapi?
……………………………………………………………………………………………………………………………………………………………………………………
6. Je, nani alikusimulia au kukuambia hadith hizo?
       a). Mwalimu nikiwa shuleni                               (       )
       b). Baba na mama nikiwa nyumbani                   (       )
       c). Bibi na Babu nikiwa nyumbani                      (       )
       d) Watu wengine (Tafadhali fafanua): ………………………………………  
7. Je, ni wakati gani uliweza kusimuliwa hadith (ngano) hizo za jamii ya Kisukuma?                    a). Wakati wa masomo darasani                          (       )
         b). Wakati wa jioni niwapo nyumbani                 (       )
         c). Wakati wa sherehe za jamii ya Kisukuma           (       )
8. Nitajie mifano ya hadithi (ngano) zinazosimuliwa au ulizoweza kusimuliwa huko nyuma: ……………………………………………………………………………………………………………………………………………………………………………………………………………………………………………………………
9. Unadhani hadith (ngano) bado zina simuliwa katika jamii ya Wasukuma?  
         a). NDIYO            (       )
         b). HAPANA        (       )..
10. Kama jibu katika swali la 9 ni ndiyo. je, ngano hizo zinasimuliwa wakati gani?.............................................................................................................................................................................................................................................................
11. Ni makundi yapi yanapaswa kusimuliwa na rika lipi husimulia hadithi za ngano?..........................................................................................................................................................................................................................................................
12. Unadhani hadith (ngano) zina umuhimu katika jamii ya wasukuma?  
               a). NDIYO            (       )
                b). HAPANA            (       )
13. Kama jibu lako katika swali la 12 ni ndiyo, eleza kwa ufupi umuhimu wa matumizi ya ngano katika jamii ya Wasukuma: …………………………………………………………………………………………………………………………………………………………………………
14. Unadhani umuhimu huo bado unahitajika katika jamii ya wasukuma na kwa watanzania wote? 
        a). NDIYO                (       )
        b). HAPANA            (       )
15.  Eleza faida 2 za kusimulia hadithi (ngano) katika jamii zetu hususani jamii za wasukuma wa kahama. (i) ----------------------------------------------------------------------  
                                     ( ii) ---------------------------------------------------------------------
16. Je, umewahi kusikia neno maendeleo ya sayansi na teknolojia? 
        a). NDIYO         (       )
        b). HAPANA     (       )
17. Kama jibu la swali la 16 ni ndiyo ulisikia wapi?  
    a). vyombo vya Habari kama radio na televisheni    (       )
    b). Maongezi ya watu                                                (       )
    c). Kusoma vitabu                                                      (       )
    d). Kusoma magazeti                                                 (       ) 
    e). Mengineyo (Tafadhali eleza) …………………………………………………….
18. Je, unaelewa nini kuhusu maendeleo ya sayansi na teknolojia? ……..…………………………………………………………………………………………………………………………………………………………………….
19. Vifaa vya kisayansi kama vile televishen na radio zinajihusisha kwa namna gani katika matumizi ya ngano za Kisukuma? …………………………………………………………………………………………………………………………………………………………………………
20. Ni faida zipi zinaweza kuletwa na matumizi ya vifaa vya kiteknolojia kama televisheni na radio katika matumizi ya hadith (ngano) za jamii ya Wasukuma wa Kahama mkoani Shinyanga? 
………………………………………………………………………………………………………………………………………………………………………………………………………………………………………………………………
21. Je, hadith (ngano) za jamii ya Kisukuma zinaendelea kusimuliwa kwa uwepo wa radio au televesheni ukilinganisha na hapo awali?      
         a). NDIYO                           (       )
         b). HAPANA                        (       )
22. Kama jibu la swali No. 21 ni ndiyo, ni kwa namna gani hadith hizi husimuliwa? …………………………………………………………………………………………………………………………………………………………………………
23. Kama jibu lako katika swali No. 21 ni Hapana, unadhani ni kwa nini hadithi hizi hazisimuliwi?
………………………………………………………………………………………………………………………………………………………………………….
24. Je, kuna hasara (athari) zozote zinazoweza kujitokeza kwa uwepo wa maendeleo ya sayansi na teknolojia kama vile television na radio katika matumizi ya hadithi (ngano) za jamii ya Wasukumaa? 
         a). NDIYO                                            (       )
         b). HAPANA                                        (       )
25. Kama jibu katika swali No. 24 ni ndiyo, taja hasara au athari tatu zinazoweza kuletwa kwa uwepo wa maendeleo ya sayansi na teknolojia.
………………………………………………………………………………………………………………………………………………………………………………………………………………………………………………………………
26. Kama jibu lako katika swali No. 24 ni HAPANA, unadhani hadithi (ngano) zinachangamoto gani katika zama hizi za uwepo wa maendeleo ya sayanzi na teknolojia?
…………………………………………………………………………………………………………………………………………………………………………


~ MWISHO ~

Mfano Na. 1 
Ngano ya Kisukuma Inayohusu Burudani na Mshikamano
Kale kuliho kijiji kimo chitang’waga Shilanga, bhanhu bhalyo bhalaga nu kimilo kya kulumbana nu kusalana. Lusiku lumo bhashikaga kulya mbugani bhasese na bhakwe nu kutamba ngoma ya Nsansi na kuimba nyimbo za utani. Bhanhu bose bhalembaga bhanhu bhanji, nu bhakulya nu kusunguluka. Wadukulu, wize nu sebo, nu gogo, bhali pamo bhahimba limbo lya chiholo:
"Tukole tukole twese,
Tukole ngoma yitu,
Tukole twakumbuka woko witu!"
Kabhili bhakumbaga kuchezaga ngoma ya Lisansi, bhakwimba:
"Twese tuna Nsansi,
Twese tulyelaga Nsansi,
Nsansi yetu igolela twese!"
Aho bhanhu bhoshe bhasese nu kusunguluka nu kuseka, nu kudimila lulyo nu kushigila pamo nu kulumba nu kusalana. Lusiku lwenula kijiji chonse chabhonaga ubhweja nu kumanya kuti pamogho bhalikwiza kukolela chilyo chikulu.
Tafisili ya Ngano ya Kisukuma kwa lugha ya Kiswahili.  
Zamani palikuwa na kijiji kimoja kiitwacho Shilanga, watu wa kijiji hicho walipenda kusaidiana na kushirikiana. Siku moja walikusanyika wote uwanjani na kucheza ngoma ya Nsansi na kuimba nyimbo za utani. Watu wote walifurahi pamoja wakila na kucheka. Vijana, wazee, wanawake na watoto walikusanyika pamoja wakiimba wimbo wa furaha:
"Tufurahi tufurahi wote,
Tufurahi kwa ngoma yetu,
Tufurahi tukikumbuka asili yetu!"
Pia walicheza ngoma ya Lisansi wakiimba ambapo walikuwa wakiimba nyimbo kwa furaha tena kwa pamoja:
"Sisi wote tuna Nsansi,
Sisi wote tunacheza Nsansi,
Nsansi yetu inatufurahisha wote!"
Watu wote walicheza, kufurahi, kuimba, kula pamoja na kusalimiana. Usiku huo kijiji kizima kilijawa na mshikamano na wakajua kwamba kwa kushirikiana wanaweza kushinda lolote. 
Fundisho
Ngano hii inatufundisha kuwa burudani kama vile ngoma, nyimbo na michezo ni njia muhimu ya kuimarisha mshikamano wa jamii. Kupitia kushirikiana katika burudani, watu hujenga umoja, upendo, na amani inayohitajika kwa maendeleo ya kijiji chote au jamii nzima. 

Mfano Na. 2: 
Ngano ya Kisukuma Inayodhihirisha Umuhimu wa Jando katika Malezi ya Kijamii
Ngano ifuatayo inaangazia jinsi elimu ya jando ilivyokuwa nyenzo muhimu kwa malezi ya kijana wa kiume, ikiakisi majukumu, maadili na matarajio ya jamii kwa vijana wao.
Kale kayi mwana witangwa Nhyula, jomba wake witangwa Ng’wete. Bahyala kuli jando pamoa na bana bange. Jomba Ng’wete kayi wega kujija mwana Nhyula masomo ga jando, ga gumwigwe bana ba Kisukuma kuli nyakati za kulomboloka. Jomba Ng’wete agamulaga mwana Nhyula: "Ukende usisage kwiza kwenagwa, ukende uwihangale buji, unyago gulaga mwihi wa kweli, mwihi ogwisa banhu bingi. Ukande ukasomola n’golo, ukande ukatenda kulya kwa heshima, ukande ukagagana buhale." Mwana Nhyula akamwesa kwa moyo wonse. Akafuma bulabo, akasomola masomo ga kulomboloka: kusaga chakurya, kuheha majhi, kuhanga ng’ombe, na kuwuhangala. Kayi wega kulya buhiyagwa, kayi wega kugagana na abaholi, mpaka kaja mwana wene udumo buhalali kuli kijiji. Bana bingi bahagulaga kuli Nhyula kujija masomo, kayi wasasaga na wene kujenda jando kwa Ng’wete.
[bookmark: _Toc200947935][bookmark: _Toc213796061]Tafsiri ya Kiswahili
Zamani aliishi kijana aitwaye Nhyula, ambaye alikuwa na mjomba wake aliyejulikana kwa jina la Ng’wete. Wote walishiriki katika mafunzo ya jando pamoja na vijana wengine wa kijiji. Mjomba Ng’wete alichukua jukumu la kumfundisha kijana Nhyula masomo ya jando—mafundisho muhimu waliyopewa vijana wa Kisukuma nyakati za kuvuka umri wa utoto kuelekea utu uzima. Mjomba Ng’wete alimwambia kijana Nhyula:
"Nenda ukajifunze kusaga kwa ufanisi usije ukajua nusu nusu, nenda ukajifunze kuvua vizuri, maana unyago hufundisha kuwa mtu wa kweli, mtu anayekubalika mbele ya jamii. Ujifunze pia jinsi ya kuwinda, kula kwa nidhamu, na kuzungumza kwa busara."
Kijana Nhyula alitii kwa moyo wake wote. Alijifunza kwa bidii stadi zote za maisha: kusaga chakula, kuchota maji, kuchunga ng’ombe, na kuvua samaki. Alijifunza pia kula kwa adabu na kuzungumza kwa heshima mbele ya wakubwa, hadi akawa kijana mwenye sifa njema na maarufu kijijini kwa tabia njema na busara zake. Vijana wengine wengi walimiminika kwa Nhyula ili kujifunza kutoka kwake, wakitamani pia kuhudhuria jando kwa mjomba wake Ng’wete kwa sababu ya elimu bora aliyopata Nhyula
Fundisho
Ngano hii inafundisha kuwa malezi bora ya kijamii yanahitaji kuzingatia maadili, stadi za maisha, na heshima kwa wazee kama msingi wa kumjenga kijana mwenye busara, uadilifu, na uhodari katika jamii. Kupitia jando, vijana huandaliwa kuwa watu wa kutegemewa kiuchumi, kijamii na kimaadili. Aidha, ngano hii inasisitiza umuhimu wa kusikiliza na kutii maelekezo ya wazazi na walezi kwa ajili ya mafanikio ya baadaye




Mfano Na. 3: 
Ngano ya Kisukuma Inayohusu Maisha Nyakati za Mavuno
Kale kayi balimi witangwa Magesa. Magesa kayi balimi wene chitemi. Kayi bulabo buhulaga kumesa pa kusoma bunhu, kayi wega kugagana. Pa nyakati ga kulima, Magesa kayi waga buli lumpe gwa nyika, kayi bulabo buhulaga kujija kulima, kugeja, kupima bulima bungi. Iyi myaka iya, Magesa kayi siligwa kusoma kulima kwa chuma chiteme. Kayi lugano lwa balimi bange lwamulaga: Buli myaka, ulime chuma chachimbi, ufulule nyika yako. Magesa kayi siligwa kulya, kayi hiyaga mpaka nyika yake yatendaga waga n'golo, kayi wega bulimo bunene. Bana bange ba kijiji bamusaganaga kujija kuli Magesa, kayi wasomaga masomo ga kulima kwa moyo wonse.

[bookmark: _Toc200947937][bookmark: _Toc213796063]Zamani aliishi mkulima aitwaye Magesa. Magesa alikuwa mkulima mwenye bidii na hekima. Alijulikana kijijini kwa kuwa na tabia njema na kuzungumza kwa busara. Wakati wa kilimo, Magesa alikuwa wa kwanza kufika shambani, na vijana wa kijiji walimfuata kujifunza kazi ya kulima, kupanda, na kutunza shamba kwa uangalifu. Mwaka huu mmoja, Magesa alijifunza kulima kwa kutumia jembe bora zaidi. Wazee wa kijiji walimwambia: "Kila mwaka, lima shamba jipya, boresha ardhi yako." Magesa alitii, hakupuuza ushauri huo, na kutokana na juhudi hizo, mashamba yake yalizaa mazao mengi na bora. Vijana wengine wa kijiji walimjia kujifunza kwake, wakajifunza kwa moyo wote namna ya kulima kwa bidii na busara.

[bookmark: _Toc200947939][bookmark: _Toc213796065]Ngano hii inafundisha umuhimu wa bidii, maarifa, na utayari wa kujifunza mbinu bora za kazi hasa katika kilimo. Aidha, inasisitiza nafasi ya ushauri wa wazee na uzoefu wa jamii kama chanzo cha mafanikio endelevu. Kijana au mkulima anayetafuta maendeleo hana budi kuwa mfuasi wa maadili ya kazi, kuwa msikivu kwa ushauri, na kuwa tayari kubadilika ili kuongeza tija na uzalishaji.









Mfano Na. 4: 
Ngano ya Kisukuma Inayohusu Vita na Ushujaa
Kale kayi mwana witangwa Ng’wabi, mwana wa balimi witangwa Nkaka. Ng’wabi kayi mwana mwihi, n'golo, mwenza wa bana bingi, kayi wega kujija bhulangwi ga jando. Pa myaka iyi, kijiji kyakwe cha Mwazumbi kyajaga kuli fita na kijiji cha bahulu bange ba Wankama, ba bahokaga kwa bulaga ng’ombe na kugaya banhu. Lushiku iya ya ng’wilo, bahulu ba Wankama bahokaga kuli Mwazumbi, bahulaga lubega lwa vita, bahulaga kujilaga ng’ombe, ng’ombe wa kijiji chonse. Bana bingi ba Mwazumbi bakashaga, banyaga pa nyika na kuhega maganga. Baholi bange ba kijiji kayi bakulaga.
Ng’wabi akasimama n’golo, akatola lubega lwa vita lwa babawe, akaluta kuli bahulu ba Wankama. Wei uhuya giiki: "Mnhu ki wahola ng’ombe jiswe na kugaya bana ba Mwazumbi, bhandi ba Mihali?" Ng’wabi akagaya kwa lubega lwa jembe na luhala lwa chuma, akapambana na bahulu ba Wankama mpaka bafulaga pa nyika yabo, bahagaluka pa kijiji chabo. Pa nyuma pa vita, bana bingi ba kijiji bahokaga, banamsimbaga Ng’wabi na kumupasa ng’ombe nane na lubega lwa ushujaa lwa chuma. Baholi ba kijiji bahamulaga kuli bung’weli bwa vita. Pa myaka iyi, Ng’wabi kajaga lina lya n'golo na ushushya kuli welelo yose.

[bookmark: _Toc200947941][bookmark: _Toc213796067]Zamani aliishi kijana aitwaye Ng’wabi, mtoto wa mkulima aitwaye Nkaka. Ng’wabi alikuwa kijana jasiri, hodari, mcheshi kwa wenzake, na mweledi aliyepitia mafunzo yote ya jando kwa ufanisi. Katika miaka hiyo, kijiji chao cha Mwazumbi kilikumbwa na vita dhidi ya watu wa kijiji jirani cha Wankama, waliokuwa wakivamia kwa lengo la kuiba ng’ombe na kuwadhuru wakazi.
Siku moja ya alfajiri, watu wa Wankama walivamia kijiji cha Mwazumbi wakiwa na silaha, wakilenga kuchukua ng’ombe wote wa kijiji hicho. Watu wengi wa Mwazumbi walikimbia, wakajificha msituni na wengine kujificha kwenye mawe. Hata wazee wa kijiji walikuwa wameshindwa kujitetea. Ng’wabi alisimama kwa ujasiri, akachukua silaha za baba yake—mkuki na upanga wa chuma—na kuelekea kwa wavamizi. Akasema kwa sauti:
"Ni nani anayethubutu kuchukua ng’ombe wetu na kuwadhuru watu wa Mwazumbii?"
Ng’wabi alipigana kwa kutumia mkuki na upanga wake kwa uhodari mkubwa, akawashinda wavamizi wote wa Wankama hadi walipokimbilia kijiji chao kwa hofu. Baada ya vita kumalizika, wakazi wa kijiji walirejea, wakamsifu Ng’wabi kwa ushujaa wake, wakampa zawadi ya ng’ombe nane na mkuki wa heshima wa chuma kama ishara ya shujaa wa kijiji. Wazee wa kijiji walimteua kuwa kiongozi wa ulinzi wa kijiji chao. Tangu siku hiyo, Ng’wabi alipata heshima kubwa katika jamii nzima kwa ujasiri na kujitolea kwake.

[bookmark: _Toc200947943][bookmark: _Toc213796069]Ngano hii inafundisha kuwa ushujaa, ujasiri, na moyo wa kujitolea ni sifa muhimu zinazoweza kumwokoa mtu binafsi pamoja na jamii yake. Mtu mwenye ujasiri anaweza kubadilisha hatima ya watu wengi na kuwa mfano wa kuigwa kwa vizazi vijavyo. Pia inasisitiza umuhimu wa kutetea haki na mali ya jamii yako hata katika nyakati za hatari.

1. Unaelewaje maana ya ngano katika tamaduni ya Wasukuma, na zina umuhimu gani katika jamii yenu? 

2. Unaweza kueleza kwa kina ngano zinavyohusiana na masuala ya matambiko, historia ya jamii, na imani za kijadi o au ndoa katika jamii ya Wasukuma?

3. Kwa mtazamo wako, ngano husimulia mambo gani katika jamii ya Wasukumaa?

4. Unadhani ngano zinatoa mafundisho gani kuhusu maisha ya kifamilia au jamii ya Wasukuma?

5. Ni kwa namna gani ngano hutumika kuburudisha na kuleta mshikamano kwenye jamii ya Wasukuma?

6. Unaweza kufafanua makundi mbalimbali ya ngano katika jamii ya Wasukuma na kueleza jinsi yanavyotumika au kuwa na umuhimu katika maisha ya jamii yenu?

7. Kwa mtazamo wako, maendeleo ya sayansi na teknolojia yamechangia kwa namna gani katika kuhifadhi na kuendeleza ngano za Kisukuma?

8. Kwa maoni yako, ni athari gani hasi zimejitokeza katika jamii ya Wasukuma kutokana na maendeleo ya sayansi na teknolojia?

Makundi ya ngano katika jamii ya Wasukuma (n=38)
Wingi (Frequency)	Ngano za kazi maalum 	Ngano wakati wa mavuno( burudani)	Ngano wakati wa masika	Ngano za mashujaa	Ngano jumuishi	12	8	10	6	2	Asilimia (%)	Ngano za kazi maalum 	Ngano wakati wa mavuno( burudani)	Ngano wakati wa masika	Ngano za mashujaa	Ngano jumuishi	32	21	26	16	5	

DL The Open University of Tanzania was established by an Act of Parliament No. 17
of 1992, which became operational on the 1%*March 1993 by public notice No.55 in the
official Gazette. The Act was however replaced by the Open University of Tanzania
Charter of 2005, which became operational on 1*}January 2007.In line with the Charter,
the Open University of Tanzania mission is to generate and apply knowledge through

research.

3. To facilitate and to simplify research process therefore, the act empowers the Vice
Chancellor of the Open University of Tanzania to issue research clearance, on behalf of
the Government of Tanzania and Tanzania Commission for Science and Technology, to
both its staff and students who are doing research in Tanzania. With this brief
background, the purpose of this letter is to introduce to you Ms. Janeth Magubiki,
Reg.No: PG2021185931, pursuing Master of Arts in Kiswahili (MA-KISWAHIL)). We
here by grant this clearance to conduct a research titled “Kuchunguza Athari Ya
Maendeleo ya Sayansi na Teknolojia katika Kipera cha Ngano za Jamii ya

